
AGOBO INYE

Kainet:

Nambaitab Simoit:

TUGUK CHE IMACHE IYAI ENG’ ROBO NI BO KENYIT:

HOW TO USE THIS DEVOTIONAL FOR MAXIUM IMPACT

GoodNews Daily ko chobot kotoretin ietu, eng’ Ng’olyotab Jehovah betut
age tugul. Soman mutyo ak ibwatate kit ne kesoman.

Sa saet ak imwa maonatet ne kimwachin ge eng’ kayanet, iyani Jehovah
kobois eng’ sobeng’ung’.

Isub chersetab somanet nebo Bukuit Ne Tilil betut age tugul, ak sirutikab
tesetab somanet, si kogimit kaguiyeng’ung’ nebo Ng’olyotab Jehovah, ak
iteech banda ne tese tai ak Inendet.

Ye iboisien Sirani bo betut age tugul, igen kondoun Ng’olyotab Jehovah,
kogimitin ak kondoun iityi kabelisiet. 

Boiboenjin kasartang’ung’ nebo betut age tugul ak Jehovah, iboisien
Logoiywek Che Miach Betut Age Tugul, Ingoberurin Jehovah.
Maotiot Uebert Angel

2 Timoteo 2:15
Igiilgei ibartege ile kigoyanun Jehovah iegu kiboitiot ne manyol kolilan, ne
boisie komie ng’olyotab imanit.

Chang’ che ng’anye Sirutietab rani, ak kotokyi ge kityo kaguiyet agenge. Ma
mwaei kityo agobo keik ne igile ge komie eng’ Sirutik, kobaten iboru ole
nyolu kebisioito komie ng’olyotab imanit. Kou ye konu kebeberwek che
aechin ropchinet, ko nyolu agine keropchi kasarwek che aechin, ak
kagiletab ge ne aechin, koityi kebeberwek tugul chebo sirutik.

Kergei ngo rabisiek, katunisiet, chorwandit, anan ko kiy age tugul, ko sirutik
tugul kobo keljinet eng’ Kaniset. Inetkei iropte kasarta koityi tuguk tugul
che kinyorunen Sirutik. Ye inam nito, ko keratage iteer bunyot, matin katiem
koboisien ne kotiemin. Eng’ kenyini bo mwaita nebo kwong’et, ichomchi
Sirutik che yamatin kogonin sobet ne yamat nebo kabelisiet.

BETUTAB SOMOK, ARAWETAB ANG’WAN 1

ROPCHINETAB NG’OLYOT

www.goodnewsdailydevotional.com

Ee Kiptaiyat toreton anetkei Sirutiguk komie kou ole nyolu. Konon
kaguiyet eng’ Sirutik, si kobit asob sobet ne aratat eng’ kabelisiet, eng’
keberberwek tugul chebo sobenyun.

Agile ge komie eng’ Sirutik. Ye apchechini kasartanyun koityi Sirutik tugul,
achoboksei anyor kelunaik tugul che iterteri boisionikab bunyot.

TESETAB SOMANET
Boisionikab Che
Kiyokto 17:11

CHERSETAB 365 KESOMAN BUKUIT NE
TILIL - BETUTAB 91
Josua 13-15; Johana 3:1-21

SAETAB RANI

MAONATET NE KIMWACHIN GE



1 Korintoek 14:10 
U kele, mitei kutuswek che chang’ che terotin eng’ ng’ony, ama mi ne
matinyei kit ne iboru.

Eng’ konyoiset, koboru sobet sautit. Kit ne tai ne yaei lakwet ye kisiche ko
kong’any tuget ye inaami korire. Agot konyoik komuchi kotiiny lakwet ne
sisei, si kobiit konaam koriir, ago iboru sobet, ak chametab ge nebo borto.
Kaset ko kit ne letunen kogeeskei eng’ kagesunetab ge nebo sobet, ago
iboru kole matinye kamanut ne tia kong’eete kanamet, agoi kagesunetab ge
nebo sobet. Imaninito bo ng’ony koboru kit nebo kamanut eng’ tamirmiriet:
tuget kotinye kamanut eng’ oldab tamirmirik.

Sobeng’ung’ nebo Kristianindet, ko tien ge sautit ne ing’anye eng’
kuting’ung’. Kewelutik che chang’ che nyoru bik, ko amu eng’ sautisiek che
iyanjin kochut sobonwekwak. Tienwogik, ng’alalutik, kabaibaetab ge, ak
tuguk alak, tugul ko tinye kaborunoik eng’ oldab tamirmirik. Sirat komie
eng’ Sirutik: sautit age tugul ko tinye kit ne iboru. Keer ile tugetab sirutikab
Jehovah, ko mi barak kosiir kaimutik alak tugul.

BETUTAB ANG’WAN, ARAWETAB ANG’WAN 2

TINYE KAMANUT TUGET!

www.goodnewsdailydevotional.com

Jehovah, ilitit itikyuk kogas tugeng’ung’ kosiir tuget age tugul. Toreton
iteer tuguk che agase, ak ichamji tugetab Sirutiguk kolitit kabwatutikyuk,
lewenenyun ak kayanenyun.

Aesioi agas tuget age tugul. Itikyuk kogase sautisiek che nyolu, ago
indochin sobenyun Ng’olyotab Jehovah.

TESETAB SOMANET
Kalewenaik 4:20–21

CHERSETAB 365 KESOMAN BUKUIT NE
TILIL - BETUTAB 92
Josua 16-18; Johana 3:22-36

SAETAB RANI

MAONATET NE KIMWACHIN GE

2 Laitorinik 3:15
Ago imutwa nguno butindet. Ak kingobut chichoto kibugandet, konyonji
inendet eutab Jehovah.

Lakwet age tugul nebo Jehovah ko kigigochi kimnatet koterter oindet. Ago
anyun ko nyalildos che chang’, amu ma ingen komwokto karikwak chebo
kimnatet eng’ chamet. Eng’ Sirutik, ko chang’ karik che imuchi iboisien iyai
boriet. Eng’ sirutietab rani, ko kiteeb Maotiot Elisha, butindetab kibugandet.
Amu nee? Si kobiit kochobok kogas logoiywek kobun Kiptaiyat. Kalosunet
ko ki karik eng’ inendet.

Eng’ kenyini bo mwaita nebo kwong’et, ichegen kit ne ing’eeti
tamirmirieng’ung’. Imuchi ko tiendab kalosunet, ne yaei Jehovah koboisieun,
anan ko Sirutiet ne ililititi kabwatutiguk, anan ko ng’alalet eng’ kutuswek
alak. Ye kainam teknolochi inoto bo tamirmiriet, ko chobot eung’ung’
komwokto karikab kimnatet, kasarta age tugul, eng’ olda tugul.

BETUTAB MUT, ARAWETAB ANG’WAN 3

EUT NE CHOBOT KOMWOKSO

Ee Kiptaiyat, iboruon karik che ing’eeti tamirmirienyun, ak achopchi ge
kimnatet. Ineetan awol eng’ chokyinet kou ole nyolu, si kobit atiakta
kimnateng’ung’, eng’ ye nyolu.

Ka anai kit ne tiinye tamirmirienyun ak koyaan atiakta kimnatet. Chobot
eunyun komwokto karik ago ye amwokte, ko mang’etu bunyot!

TESETAB SOMANET
Esekiel 3:22

CHERSETAB 365 KESOMAN BUKUIT NE
TILIL - BETUTAB 93
Luka 6:25-49; Tienwogikab Kalosunet 35-
37

SAETAB RANI

MAONATET NE KIMWACHIN GE

1 Petero 5:8
Oripge, oripse: amu wendoti bunyondeng’wong’ oindet, ko u ng’etundo ne
boriseni, kocheng’ei ne amei:

Kewelutik che chang’ che nyoru Kristianik eng’ rani, ko amu ma imuch ichek
konai kit ne tese tai eng’ oldab tamirmiriet. Ibwat emotinwek che mi eng’
kimnatet eng’ ng’ony kou Russia, America ak China, kondo rabisiek che
chang’ tugukab ripset si kobiit koriib magutikwak. Iboru nito kamuniet ne
nyolu ketinye konda ne ripse. Kuuren Bukuit Ne Tilil Kristianik bororiet ne
tilil, ago eng’ naanato komitei boisiet ne nyolu keyai.

Ripset eng’ sirutietab rani, kong’alalen chepchebindab tamirmiriet, ak ripset
ne kiisto kaimutik, ak itokyi itiguk tuguk che mwaei Jehovah. Keer ile
keripse kotugul! Olda tugul ole iwendi, bik che obendoti tugul ak tuguk che
igeere eng’ simoit, ko ma oret ne chutyinen bunyot. Ye ineeti ge sirutik
komie, inaami igeere ole nyonundo bunyot, ak iistoege mestonok che
richin. Igun Kristianindet ne ripse!

BETUTAB LO, ARAWETAB ANG’WAN 4

KONDA NE RIPSE

Ee Kiptaiyat, toreton atonon ak aripse eng’ tamirmiriet. Ilitit kaguiyenyun
si amuch ageer oret age tugul ne boisien bunyot, ak awendote komie eng’
imanit.

Kou emotinwek che mi eng’ kandoinatetab ng’ony, aguitosi kamanut nebo
konda ne ripse. Aratege ak Sirutik. Amitei eng’ ripset ago magoi kenyasan!

TESETAB SOMANET
1 Tesalonikek 5:6

CHERSETAB 365 KESOMAN BUKUIT NE
TILIL - BETUTAB 94
Josua 19-21; Johana 4:1-38

SAETAB RANI

MAONATET NE KIMWACHIN GE

Amdoindet 11:4
Magolsei inendet ne ribei usonet; ama kesei inendet ne keerei bolik.

Eng’ kanetetab ge nebo atebetab ropta, ko usonet ne iboru kasartab ropta
ak kit ne teno ropta ne nyone. Nito anyun kogonech kaguiyetab sirutiet
nebo rani. Magolsei inendet ne ribei usonet. Kristianik che chang’ kong’etie
kaberurenywan, ye indo kayanenywan tuguk che imuchi kogeer, ne kata
keere tuguk che nyoru ye tononso eng’ sirutikab Jehovah.

Ne kata ibwati kole, amuktoi ano asob eng’ miondo ne mwaat kele ma
inyooksei? Anan Amuktoi ano atoret bounatet eng’ rabisiek, ago mitei
gonyun eng’ bananda? Itokyi konyeguk ropta amat igeer bolik, anan ko kiy
age tugul ne togu eng’ konyeguk. Kiboisiechini Jehovah ne tomo kobuti,
ago magoi kobut!

BETUTAB TISAP, ARAWETAB ANG’WAN 5

KEREETAB USONET

www.goodnewsdailydevotional.com

Kiptaiyat, igimit kayanenyun si matien ge tuguk che ageere, ak che
aguitosi. Toreton ayanin koitita, ak agol eng’ kayanet, angen ale igonu
kesisiet.

Nyone ropta si koisto kemeut age tugul eng’ sobenyun. Aesioi kereetab
usonet ak bolik. Ma tokyini ge ole imukto ge. Ayani kityo Jehovah ago
angen ale isuldaen eng’ kainetab Jesu. Amen!

TESETAB SOMANET
2 Korintoek 4:18

CHERSETAB 365 KESOMAN BUKUIT NE
TILIL - BETUTAB 95
Josua 22-24; Johana 4:39-54

SAETAB RANI

MAONATET NE KIMWACHIN GE

Matayo 17:27
Ago, si ma kinach ichek, iwe araraita, ak iwirji katet, ak njiriot ne kamong’
eng’ tai, inam; ak ye kaiyat kutinnyi, inyoru sekel: nam noto, ak igoite
agobo ane ak inye.

Ole o eng’ Bukuit Ne Tilil ko kiyai Jehovah kaborunoik, ak kwong’utik che
eechen, ago mamitei ole kitie inendet chorirnotet, anan ko kaburet ne ma
kiyaei kiy. Kasarta age tugul ne ki kigo maonatet ko kiisub boisiet. Eng’
sirutietab rani, ko king’at Jesu Petero, kocheng’ rabisiek eng’ kutitab njiriot.
Noto anyun ko ki kaborunet nebo kwong’et, ago kimache anyun kasubetab
Petero. Ki nyolu koyai kit ne ki kagimwachi. 

Ki egitu Kristianik che chang’, ak konaita che kigase kityo Sirutik, ama tesyin
ichek boisiet. Ng’ang’utiet ne ma kitesta boisiet, ko ma konu walutik.
Kong’eete rani itil eng’ muguleldang’ung’, iegu chito ne ma kase kityo,
kobaten iegu chito ne yaei kou ye mwaei Sirutik. Tesyin boisiet tuguk che
mwaun Jehovah, ago iwendoti eng’ kasuldaetab borotet nebo kwong’et.

BETUTAB TAI, ARAWETAB ANG’WAN 6

INAAM IBOISIE!

www.goodnewsdailydevotional.com

Eeh Jehovah konon chamet ayai kou ye imwaei eng’ chokyinet. Toreton
aek chi ne boisie, ama ne kase kityo, si kobit anyor boroteng’ung’ nebo
kwong’et.

Ye agase Sirutik, ayaei kou ole nyolu. Ye ayaei kou noto, ko kachopchi
sobenyun kasuldaetab borotet nebo kwong’et!

TESETAB SOMANET
Jakobo 2:17

CHERSETAB 365 KESOMAN BUKUIT NE
TILIL - BETUTAB 96
Kiruogik 1-3; Johana 5:1-24

SAETAB RANI

MAONATET NE KIMWACHIN GE

Kalewenaik 18:21
Mitei kimnatetab ng’elyepta, meet ak sobondo; Ak amei logoekyik ichek
che chamei.

Eng’ somanetab ole kibunu kutuswek che terjin, ko tiitos somanik agobo
kasarta ne kitoi bik kutit, ne iguitos ge bik che chang’ koyom ng’ony.
Ng’anda tiitos ng’ony agobo tuguk cheu choto, ko ma unoto Bukuit Ne Tilil.
Mwaei Sirutik kole mamitei ng’onyut ne tomo kotinye ng’alek. Kotomo
kelumda ng’ony, ko kitoi Kiptaiyat Kristo tuguk tugul koboisien kimnatetab
ng’alekyik. Kamanutietab ng’alekab kutit, ko mitei eng’ taunet kot ko
keguren Kristo inendet Ng’olyot.

Ko ki lagokyik, ko kigegonech kimnatet neu noto bo taunet. Iboruech
Bukuit Ne Tilil kole, nginde kamanut ng’alek che king’alali, ketau walet eng’
oldab tamirmirik. Nito ko kenyitab Mwaita nebo kwong’et. Maotenjin sobet
koityi kebeberwek tugul chebo sobeng’ung’, amu mitei kimnatet
ng’elyeptang’ung!

BETUTAB AENG’, ARAWETAB ANG’WAN 7

MAMITEI NG’ONY YE MAMITEI 
NG’ALEK

www.goodnewsdailydevotional.com

Kiptaiyat indochin ng’elyeptanyun komaoten sobet kasarwek tugul.
Toreton aboisien ng’alekyuk eng’ ng’omnatet, kosub ge ng’alalenyun ak
imaning’ung’, si kobit anyor walutik kobunun.

Ng’alechoto ki nyitatin kimnatet, che kiboisien Jehovah kolumda ng’ony,
ko ki kegonon. Ye amwae ak ang’ate, ko sistos tetutikab bunik, ak koyatak
ortinwekab borotet.

TESETAB SOMANET
Kalewenaik 15:4

CHERSETAB 365 KESOMAN BUKUIT NE
TILIL - BETUTAB 97
Kiruogik 4-5; Johana 5:25-47

SAETAB RANI

MAONATET NE KIMWACHIN GE

Komong’u 3:6
Ak kilenji kogeny, A Kamuktaindet ne bo kwandang’ung’, a Kamuktaindet
ne bo Abraham, a Kamuktaindet ne bo Isak, a Kamuktaindet ne bo Jakobo.
Ak kiuny Musa togennyi; amu kiiywei kogeer Kamuktaindet.

Kimnatetab Jehovah ko ma togu kityo eng’ eunyin eng’ Sirutik, kobaten
togu kogeny eng’ murenik, ak kwonyik che kilewen koboisien, kosuldaen
kwong’utikyik. Eng’ sirutietab rani, ko aroru ge Yaindetab kipsengwet ak
ng’ony, koboisien kainutikab bik che kiboisien, ak choto ko Abraham, Isak
ak Jakobo. Ibwat anyun itinye toronatet neu noto eng’ tamirmiriet, kot ko
mwaitaenen Jehovah kaineng’ung’ amu eng’ ole kiobendate tuwai!

Nganda kitinye ichek kachlilutikwak, ko ma tokyi ge Jehovah
nyalulnatenywa, kobaten kigeere ichek ko kayoptoikab kimnatenyin. Kou
noto aginye, ko mache koboisien Jehovah kobarta kimnatenyin. Ki lewenin
ko anyun iboisie eng’ nyiganatet, eng’ kandoinatet ne kigonin, ak iwendote
eng’ noto rani.

BETUTAB SOMOK, ARAWETAB ANG’WAN 8

KAYOPTOIKAB JEHOVAH

www.goodnewsdailydevotional.com

Jehovah kongoi amu kiilewen iboisienon. Toreton awendot eng’
nyiganatet, eng’ kandoinatet ne kiigonon, aek ole ibortoen kimnateng’ung’.

A ole bunu kimnatetab Jehovah! Ibortoi Jehovah kwong’utikyik eng’ ane.
Ye awendoti eng’ imanit ne au Kristo, ko mamitei oindet ne nyoru kasarta,
ma kimuchi ketinyon!

TESETAB SOMANET
Boisionikab Che
Kiyoktoi 1:8

CHERSETAB 365 KESOMAN BUKUIT NE
TILIL - BETUTAB 98
Kiruogik 6-7; Johana 6:1-21

SAETAB RANI

MAONATET NE KIMWACHIN GE

Josua 10:13
Ak kitonon asista, ak mata kwo arawet, Kot koyaaktochigei mugetut
bororiet eng’ bunikwak. Tos ma kisirji nito bukuitab Jasar? Ak kitonon,
mata kwo asista eng’ kwenutab kipsengwet, mata kwo, ama chakta
kororokta ne te betut komugul.

Ye kiitononsi Josua Asista, ko kiek kwong’utiet ne king’alalen mising’ eng’
Bukuit Ne Tilil. Alak koyani kole imuchi ko kiigage betut, ago alak koyani
kole kiyaak kou noto. Ole kemach iyande, ko mitei imanit agenge ne
iyanaksei: mitei muren eng’ Arorutiet ne Os, ne kiyai kwong’utiet ne o eng’
ng’ony.  

Ko I Kristianindet, itinye kimnatet ne siire nebo Josua. Ngot ko kiimuchi
kong’at asista, ak arawet kotonso, ko nyolu agine kewelutiguk kogas
ng’aleguk. Ma konin Kristo sobetab koigeny kityo, kigonin kimnatet nebo
koigeny iwal sobeng’ung’. Mwachin kewelutik alak tugul eng’ sobeng’ung’
kotononso!

BETUTAB ANG’WAN, ARAWETAB ANG’WAN 9

TONONDOS KAIMUTIK

www.goodnewsdailydevotional.com

Kiptaiyat, toreton aboisien kandoinatet ne kiinde orinyun. Inetan ang’alal
eng’ kayanet, si kobit koisto ge tuguk tugul che yaachen, ak koyaanjin ak
mageng’ung’.

Kou ye kiitononsi Josua asista, ko nyolu kosub kewelutik che anyoru
ng’alekyuk. Atinye kimnatet ne wale sobenyun. Tonondos kaimutikyuk
eng’ ngatenyun!

TESETAB SOMANET
Romanik 12:2

CHERSETAB 365 KESOMAN BUKUIT NE
TILIL - BETUTAB 99
Kiruogik 8-9; Johana 6:22-41

SAETAB RANI

MAONATET NE KIMWACHIN GE

1 Samuel 23:16
Ak king’eet Jonatan weritab Saul, ak kwo ole mi Daudi eng’ osnet, ak
kogimit inendet eng’ Kamuktaindet.

Eng’ oldab konyoiset ko mitei chito ne toreti kwonyik ye managatin, ye
sigisie agot ye kasigis. Kou noto agine, kong’anye siret kole nyolu komitei
chito ne toretin eng’ ole itokyini ge. Ye mache koboisien Jehovah, kogonin
bik che igimitin ak kotoret magenyin eng’ sobeng’ung’.

Ko ki kebeberwekab Bortab Kristo, ko makiyai age tugul eng’ achek, kobois
inegei. Imakyini ge bik alak che igimiti euneguk eng’ Jehovah, agot aginye
itinye kurset igimit bik alak. Otebi ak bik che toretin eng’ ole itokyini ge, che
toretin inyoru kit ne kiinde Jehovah oring’ung’. Konu Jehovah bik cheu
choto; boisieng’ung’ anyun inai ichek ak ichamji kosuldaen boisienywan
eng’ sobeng’ung’. 

BETUTAB MUT, ARAWETAB ANG’WAN 10

BIK CHE TORETIN 
ENG’ OLE ITOKYINI GE

www.goodnewsdailydevotional.com

Kiptaiyat, kongoi eng’ bik che kiinde sobenyun kogimiton ak koboruon ole
awendi. Toreton anai ichek che nyolu kotoreton ak aigu ne igimiti bik alak
agane.

Eng’ kenyini bo mwaita ne bo kwong’et, kogonon Jehovah bik che tesen tai
magenyin nebo sobenyun. Awendoti eng’ chamet, ago imutwon Jehovah
toretik eng’ kasarwek tugul!

TESETAB SOMANET
Kalewenaik 27:17

CHERSETAB 365 KESOMAN BUKUIT NE
TILIL - BETUTAB 100
Luka 7:1-25; Tienwogikab Kalosunet 38-40

SAETAB RANI

MAONATET NE KIMWACHIN GE

Kolosaik 1:13
Ne kisoruech kemong’une kimnatetab mesundeito, ak kouutech kebe
bounatetab Werit ne bo chamnyennyi.

Emotinwek che kimen komuchi konam emotinwek che mengech ak koib
kotuiyo koek nenywan. Emonoto kim konami kogochi emet ne kanam
ng’atutikwak. Kou noto agine ye kiitach Kristo, ko kiginamin ibunji
bounatetab Jehovah. Ki matinye sobeng’ung’ kimnatet, ak kawisetab
torornatetab magetab Jehovah, kobaten eng’ sorunet, ko kigiwalin iegu
emet ne tononjin Jehovah.

Wendoten eng’ imanitab sobeng’ung’ ne leel, eng’ kenyini bo mwaita nebo
kwong’et, sobetab mogornotet ak kororonindab koigeny. Ma koratin
ng’atutikab emeng’ung’. Nguno imitei eng’ ng’atutikab Jehovah eng’ sobet
ne leel ne kigonin.  

BETUTAB LO, ARAWETAB ANG’WAN 11

KIIBUNJI BOUNATETAB 
JEHOVAH

www.goodnewsdailydevotional.com

Jehovah toreton awendot komie, eng’ naetab sobenyun ne leel. Inetan
asob eng’ ng’atutikab bounateng’ung’, ak mata aweekyi ge kaimutigab
sobenyun ne kigosiirto.

Ki kichuton abunji bounatetab kipsengwet! Ma asobe eng’ ng’atutik, ak
tetutikab ng’ony. Karik che kiboisien bunyot kobirenon eng’ sobenyun
nebo let, ko ma kotinye kimnatet eng’ sobenyun nguni!

TESETAB SOMANET
 Romanik 12:2

CHERSETAB 365 KESOMAN BUKUIT NE
TILIL - BETUTAB 101
Kiruogik 10-11; Johana 6:41-71

SAETAB RANI

MAONATET NE KIMWACHIN GE

Mariko 11:13–14
Ak kingogeer eng’ ole loo mogoiywet ne tinyei sogek, konyo, kolen
tamangab konyorji kiy: ak kingoit ye mi ketoto, ko ma konyorji kiy kobate
sogek kityo; amu kitom koit ye rure logoekab mogoonik. Ak kilenji ketoto,
Koboch nguno ko ma koamenen chi logoek agoi koigeny. Ak kigasei
alamalyennyi.

Eng’ keret ne tai kou ne ya mising’, kole kichub Jesu mogoniot koyaam, amu
ki tomo koit ye rure logoek. Kimache inendet ketoto koyi logoek amu kimi
tainyin, kergei ngo kasarta anan ko ma kasartab yietab logoek.

Ko I lakwetab Jehovah, ko ma nyolu koyaanijn tuguk tugul eng’ ng’ony, si
kobiit inyoru borotet. Ngot ko ma iyani chebo ng’ony koyai kou ole imaktoi,
ko nyolu iger gong! Itinye bounisiet eng’ ng’atutik che indochin ng’onyuni.
Ngot ko mechame kiy, iwal ak ng’aleguk. Ng’at koyi logoek, kotes tai, ak
kotesak!

BETUTAB TISAP, ARAWETAB ANG’WAN 12

ENG’ KASARWEK TUGUL

www.goodnewsdailydevotional.com

Kiptaiyat toreton ayi logoek eng’ kasarwek tugul! Igimiton si kobiit
aboisien kandoinatenyun eng’ kaimutik ak ang’any bandab tai, chang’indo
ak yietab logoek koityi kasarwek tugul chebo sobenyun.

Yie logoek sobenyun kasarwek tugul! Matin kalyan tugukab ng’ony, ko
tetat kosulda borotenyun. Ng’ot kolot ge kaimutikab ng’ony koiman, agere
gong eng’ kainetab Jesu!

TESETAB SOMANET
 Epesoek 1:19–21

CHERSETAB 365 KESOMAN BUKUIT NE
TILIL - BETUTAB 102
Kiruogik 12-13; Johana 7:1-31

SAETAB RANI

MAONATET NE KIMWACHIN GE

Hebranik 11:1
Noto anyun kayanet ko naetab tuguk che kimang’u, ak kaborunetab tuguk
che tomo kegeer.

Eng’ ingereza ko mitei ng’alek che iboru bik, komoswek anan ko tuguk, ago
mitei che iboru boisionik, anan ko ole u tuguk. Eng’ kaniset rani kobwati
Kristianik che chang’ kole ye iyan kityo, konyoru tuguk che makyin ge ichek.
Ago ne iboru sirutik komie kole, kayanet ko ng’olyotab boisiet ne, ng’olyot
ne nyolu ketesta boisionik.

Kamugeng’ung’ iyan kityo, ko matinye kimnatet ne isuldaen kayanet.
Kamang’unet ko ne tetun ole iwendi, kayanet ko ne iitin ole imache! Teech
kayaneng’ung’ anyun, ye ichutyini sirutik che tiinye ge, ak tuguk che
imache. Ma yame imwa kityo kole iyani, kobaten nyoru sobet kayanet ye
nyor boisionik che nyolu. Yachin boisiet kayaneng’ung’, eng’ kenyini bo
Mwaita nebo kwong’et, ago inaami sobeng’ung’ kowalaksei komieit.

BETUTAB TAI, ARAWETAB ANG’WAN 13

KAYANET NE MI BARAK

www.goodnewsdailydevotional.com

Kiptaiyat, kanaptan asiir kayanet, ak aityi kayanetab boisionik. Toreton
ayachi boisiet Sirutiguk eng’ kasetab it, si kobiit konyor kayanenyun
walutik che togu.

Kayanet ko mache boisiet! Ye asomani Sirutik, ateeche kayanenyun si
kotonon eng’ kimnatet, ak koterter boisionikab bunyot.

TESETAB SOMANET
 Jakobo 2:17

CHERSETAB 365 KESOMAN BUKUIT NE
TILIL - BETUTAB 103
Kiruogik 14-15; Johana 7:32-53

SAETAB RANI

Pilipik 1:6
Angen komie ng’olyondonito, ale inendet ne kitoi boisiet ne mie eng’
okwek koyaei kosulda agoi betutab Jesu Kristo:

Ye inaam kolal mat, ko tese tai kolale ta komitei mat, koristo ne nyolu, ak
komitei kwenik anan ko mwanik. Liplipenet ko ma sisei inegei ye ma kimis.
Kou noto agine, ye inaam Jehovah boisiet ne mie eng’ sobeng’ung’, kogeere
kole kaisulda. Boisietab nyonunenyin, ko ki kotabanin imang’unen chebo
ng’ony. Magenyin ko inyoru borotet, ak isop komie kou eng’ magenyin.

Mat imis mat ne kiilal eng’ oring’ung’ ye inastaen sobet ne kitetun. Sop
anyun kou eng’ magenyin, ak iwendote kou ole mache isopte. Tinye
Jehovah boisiet ne ter ago mie eng’ sobeng’ung’, ago keere kole kaisulda.
Nyiganitun anyun eng’ imaninito: Kit ne kiinam Jehovah eng’ sobeng’ung’
ko ma ibuti.

BETUTAB AENG’, ARAWETAB ANG’WAN 14

LALETAB MAT

www.goodnewsdailydevotional.com

Jehovah, kongoi eng’ boisiet ne mie ne kiinaam eng’ orinyun. Toreton
atonon eng’ mageng’ung’, si mat komis kiy matab boisieng’ung’ eng’
sobenyun.

Kou ketit ne lalei, ko lalei koletieni boisietab Jehovah eng’ sobenyun, ago
isuldai kou eng’ magenyin. Awendoti kou eng’ magenyin. Ki abelisie!

TESETAB SOMANET
 Jeremia 29:11

CHERSETAB 365 KESOMAN BUKUIT NE
TILIL - BETUTAB 104
Kiruogik 16-17; Johana 8:1-20

Pilipik 3:13–14
Che kitupche, maiiti ane ale kaanam: ago ayae kit agenge, autie tuguk che
mi let eng’ ane, ayogochinige tuguk che mi tai. Agiiljinige tai, ait ole boch
melekto ne bo kuuretab barak ne bo Jehovah eng’ Kristo Jesu..

Eng’ ketetab karit, ko mitei mwaet kole tokyin ge tuguk tugul, ole mitei
konyeguk. Ngot koisto ketindetab karit konyek komanda eng’ oret, agot
kitigin, kosubi eunek ak karit ole kaba konyekyik.

Kou noto agine, kobune kewelutik Kristianik che chang’, amu tomo kotokyi
konyekwak tugukab Jehovah, anan ko tomo koistoege ortinwekwak chebo
let. Ole mitei kabwatutiguk, kosubi sobeng’ung’ agine. Noto anyun si
kocherech Paulo ketokyin ge, melekto nebo kuuretab barak. Eng’ kenyini bo
mwaita nebo kwong’et, itokyi konyeguk oret ne mi taing’ung’; meten tuguk
che kigosirto ak iwe tai!

BETUTAB SOMOK, ARAWETAB ANG’WAN 15

OLE TOKYIN GE KONYEK

www.goodnewsdailydevotional.com

Kiptaiyat, tokyin kerenyun kuureng’ung’. Toreton aistoege tuguk che
kigosiirto ak atestai awe tai, atokyi ge tuguk tugul che kiitetwon.

Kou ketindetab karit ne keere tai, ko keere konyekyuk tugukab Jehovah.
Aesioi ortinwekab sobenyun nebo let, ago atokyini ge kuuretab barak
nebo Jehovah, eng’ kainetab Jesu Kristo!

TESETAB SOMANET
 Kolosaik 3:1–2

CHERSETAB 365 KESOMAN BUKUIT NE
TILIL - BETUTAB 105
Kiruogik 18-19; Johana 8:21-38

SAETAB RANI

Koitosiek 20:8 
Nam siarit, ak iyum tuiyet, inye ak Aron, ng’etab komet, yeityo ong’alalji
ruandet kogeerei ichek, si kogon beekyik; ak imoong’u beek eng’ ruandet,
igochi ichek: si inage beek tuiyet koee ak tukwak.

Etunetab Kristianik ko ma kigeren kaborunoik, ak kwong’utik che nyoru
ichek. Sirutietab rani kobwatwech kasarta ne king’at Jehovah Musa,
kong’alalji ruandet si kobiit kogon beek. Ago kimas anyun Musa ruandet ak
komong’ beek. Iboru nito kole walutik che togu, ko ma iboru kasetab it.
Etunet kotogu eng’ ye kigase tuugetab Jehovah, ak kasubetab ng’atutikyik.

Etunetab chi ko tien ge yamdaeng’ung’, ak Kiptaiyat eng’ saet, ak
somanetab sirutik. Iborun etuneng’ung’ ye isobe kou magetab sirutikab
Jehovah, eng’ sobeng’ung’, ak gong’ung’. Ibwat kole Jehovah ko inendet ne
tete; ole makto ko noto ne kararan! 

BETUTAB ANG’WAN, ARAWETAB ANG’WAN 16

KIT NE IBORU ETUNET

www.goodnewsdailydevotional.com

Kiptaiyat, toreton aet eng’ etunetab tamirmiriet. Inetab asub ng’atutiguk
koitita, ak ande kamanut yamdaenyon, kosiir walutik che togu.

Ki kogimiton Jehovah eng’ kaborunoik ak kwong’utik, kobaten etunet ne
bo iman kotogu eng’ yamdaet ak kasetab it. Asubi tuugenyin, ayani
tetutikyik, ago lelesone sobenyun! 

TESETAB SOMANET
 Isaia 1:19

CHERSETAB 365 KESOMAN BUKUIT NE
TILIL - BETUTAB 106
Kiruogik 20-21; Johana 8:39-59

Romanik 8:11
Ago ngo menyok Tamirmirietab inendet ne kiing’eet Jesu komong’une che
kibek, kosoobi borwekwok che begu inendet ne kiing’eet Kristo Jesu
komong’une che kibek, eng’ Tamirmiriennyi ne menyei eng’ okwek.

Tiong’ik che chang’ eng’ ng’ony, kosubi atebetab ng’ony nebo sobet, ak
meet. Ng’anda mitei tiondab beek ne keguren Turritopsis dohrnii, ne ui
kome amu tinye kamuget nebo kwong’et, ole imuchi koweekyi bortanyin
komieit olon iguotenot, anan ko ye negit kome. Tinye kamuget koweech
sobenyin komieit, konyil che chang’.

Imuchi anyun konyasin inai kole, tinye Kristianik kamuget ne mi barak, ne
ileliten borwekwak, ak noto ko Tamirmiriet Ne Tilil. Kimnatenyin eng’
oring’ung’, komuchi ng’wanindab meet. Ye inai ne menye oring’ung’,
koistoenen ge mianwogik. Ribin kimnatetab ng’etyet, noto ne kiiterter
meet. Nito ko kenyitab Mwaita nebo Kwong’et; ma kimuchi kebarin!

BETUTAB MUT, ARAWETAB ANG’WAN 17

TURRITOPSIS DOHRNII

www.goodnewsdailydevotional.com

Kiptaiyat, kongoi eng’ kimnatetab ng’etyet ne mitei orinyun. Atache
kimnatet, mieindab borto, ak sobet ne mie ne boisie eng’ bortanyun,
kobun Tamirmirieng’ung’.

Mianet ak meet ko ma tinye kimnatet eng’ ane. Tamirmirionato kiing’eet
Kristo komang’unen meet, ko mitei orinyun; mabutii anyun. Bik cheu ane
ko mameitos eng’ chokyinet! 

TESETAB SOMANET
 2 Korintoek 4:16

CHERSETAB 365 KESOMAN BUKUIT NE
TILIL - BETUTAB 107
Luka 7:26-50; Tienwogikab Kalosunet 41-
43

Galatiek 6:7–8
Amat kegenak; magigengenie Jehovah; amu kit age tugul ne kolei chi,
kotun kesei noto agine. Amu inendet ne koljin bortanyi kotun kesei eng’
borto ng’emisiet; ago inendet ne koljin Tamirmiriet kotun kesei eng’
Tamirmiriet sobondo ne bo koigeny.

Mitei mwaet ne naat kole: “Nyalilen suswek mising’ eng’ komosta age.”
Chang’ che iberberoksei eng’ noto. Kristianik alak konyoru kaimutik, ak
konaam kobwat kole sobenywan ko kimie, ko tomo koyan ichek Kristo. Ago
eng’ iman ko ma nyalilen suswek mising’ eng’ komosato, nyalilen eng’ ole
irang’jini beek.

Eng’ sobeng’ung’ nebo let, ko “kiinagii beek ng’ony’ ye kiisobe kou ole
maktoi biikab ng’ony. Eng’ nguni, ng’ot imache iboiboenji kelunaikab sobet
eng’ Kristo, ko nyolu inagii beek ng’ony, iboisien sirutik, ak yamdaeng’ung’
ak inendet. Sobeng’ung’ kou mbaretab sabibuk, til temenik che mayie
logoek, iboisien sirutik, ak inagii beek iboisien ng’alalet kotugul ak Jehovah. 

BETUTAB LO, ARAWETAB ANG’WAN 18

NYALILEN SUSWEK MISING’

www.goodnewsdailydevotional.com

Kiptaiyat, toreton atokyi ge kotugul tugukab Tamirmiriet. Ye arang’jini
beek sobenyun aboisien sirutiguk, ichamji sobenyun kolelesan, ak koi
logoek che igae ge.

Sobenyun eng’ Kristo kou mbaret ne lelesone! Arang’jini beek aboisien
Sirutik. Ye atokyini ge tugukab tamirmiriet, agese sobet koigeny!

TESETAB SOMANET
 Jeremia 17:7–8

CHERSETAB 365 KESOMAN BUKUIT NE
TILIL - BETUTAB 108
Ruth 1-2; Johana 9:1-22

Johana 3:3 
Kowolji Jesu kolenji, Amwaun, iman, iman, ale, Ngot ko ma kisich chi eng’
siget ne leel, ko magoi imuch kogeer bounatetab Jehovah.

Borowet kotuitos lakwet ak kamet ye tomo kesich, ak konyorunen
amitwogik, koristo ak ripset agoi ye kisiche. Ye kagesich lakwek, ko ma
kotilu kiy borowet, amu inaami koboisie teer bortab lakwet.

Kou noto agine, ko tomo iyan Kristo, ko kiribin borowetab tengekto, ole ki
itabanat eng’ sobet ne lo eng’ Kamuktaindet. Ago ye ki kisichin kogeny,
king’eti borowonato. Boisieng’ung’ anyun nguno iiste kiy age tugul, ne
kergei ak sobeng’ung’ nebo let nebo tengekto. Nguni koribin sobetab
Kristo, sobet ne konu ripset, mieindab borto ak nyorunetab tuguk che
imakyini ge koigeny kobun ng’ony. Mata igus kong’ igeer tuguk che
kigosiirto; kigonaam sobeng’ung’ ne leel.

BETUTAB TISAP, ARAWETAB ANG’WAN 19

BOROWETAB TENGEKTO

www.goodnewsdailydevotional.com

Jehovah, toreton awendot ko atabanat eng’ sobenyun nebo keny. Aleweni
asob sobetab Kristo ne mi orinyun, ak mata aweekyi ge ortinwekab
tengekto.

Ma koribon borowetab tengekto! Ye ki kisichon kogeny, ko kianyoru
sobetab Kristo. Tamirmirienyin kogonon tuguk che amakyini ge, eng’
kainetab Jesu!

TESETAB SOMANET
 Romanik 6:6

CHERSETAB 365 KESOMAN BUKUIT NE
TILIL - BETUTAB 109
Ruth 3-4; Johana 9:23-41

Boisionikab Che Kiyokto 19:14–15
Ak kimi werik tisabu che bo Skeba, inendet Yahudiot, tisiindet ne o, che
kiyai ng’olyondonito. Ak kiwolji tamirmiriet ne ya ichek, kolenji, Angen
Jesu, ak angen Paulo: ago okwek ko o ng’o?

Eng’ betusiekab keny eng’ emotinwekab chumbek, ko bik che ki yaachen
mising’, che kicheng’e sirkalit korat, ko kiindo pichaisiekwak inatusiek ak
hotelisiek, ak komwa melekto ne nyoru, chi ne name age tugul eng’ bichoto.
Ki bik che magatin mising! Sirutietab rani koboru werikab Skeba kotieme
komanda tamirmiriet ne ya, ko ma tinye ichek tononet eng’ tamirmiriet. Ak
kiwolji tamirmiriet ne ya ichek, kolenji, Angen Jesu, ak angen Paulo: ago
okwek ko o ng’o?

Kiptaiyat Jesu ak Paulo, ko kiisuldaen boisionik cheu choto eng’ bounatet,
kot koit konaak ichek eng’ kambitab oik. Tononet neu noto eng’ tamirmiriet,
kenyorunen yamdaet ne ititayat ak Jehovah, ak tokyinetab ge nebo tugukab
tamirmiriet. Teech ge, kot koit ole nae mesundeito Kristo ne mi oring’ung’.

BETUTAB TAI, ARAWETAB ANG’WAN 20

NE NAAT MISING’ ENG’ OIK

www.goodnewsdailydevotional.com

Kiptaiyat ichuuton aityi yamdaet ne ititayat ak inye. Teech tononenyun
eng’ tamirmiriet, si kotook kandoinatetab Kristo eng’ ane, ak konaak eng’
oldab tamirmirik.

Eng’ kenyini bo Mwaita nebo Kwong’et, ateeche tononet eng’ tamirmiriet,
ne nae agot bunyot mitunetab Kristo eng’ orinyun!

TESETAB SOMANET
 Mariko 16:17

CHERSETAB 365 KESOMAN BUKUIT NE
TILIL - BETUTAB 110
1 Samuel 1-2; Johana 10:1-18

Epesoek 6:11
Olaach karikab luget komugul che bo Jehovah, si kobiit omuch ogirinde
kaberberisiosiekab oindet.

Ye tete rebindet kochorso, ko kit ne tai nebo kamanut ko koisto ng’ogik alak
tugul, che imuchi kobarta tetutikyik. Istoetab tiong’ichu ko oret ne mie
mising’, ne kiistoen bolet age tugul, anan ko teret age tugul. Oret agenge ne
kisuldaen noto, ko kinde sumu amitwogikab ng’okto.  Ye kiboisien
amitwogik keng’al ng’okto, kou ne ma kiy kobaten boisie mising’. Boisien
anyun bunyot oret neu noto.

Ye mache oindet kochutyi sobeng’ung’, ko tokyin ge kebeberwek che
matinye kimnatet, ak koboisien kaberberisiet ne ma togu, kobun tuguk che
uon anyiny, kobaten kaginde sumu che yaachen. Ko I lakwetab Jehovah, ko
mamitei karik alak tugul che ketokyin ak kosulda, kobaten nyolu irib
kebeberwek tugul chebo sobeng’ung’, iboisien Sirutik. Yaei bunyot boriet ne
ma ibelisie, mat igochi kebeberta ne chutyinen.

BETUTAB AENG’, ARAWETAB ANG’WAN 21

KEBERBERISIET NE MA TOGU

www.goodnewsdailydevotional.com

Kamuktaindet, toreton anai ak aesie kabeberisiet age tugul ne ma togu.
Igimiton eng’ Sirutiguk, si mat konyor chamjinet kaberberisietab bunyot.

Aesioi kaberberisiet age tugul kobun kambitab bunyot! Ribot kebeberwek
tugul chebo sobenyun eng’ Kristo, eng’ sirutikyik. Ng’anyaksei mestonok
tugul chebo oik nguni, eng’ kainetab Jesu!

TESETAB SOMANET
 Jakobo 4:7

CHERSETAB 365 KESOMAN BUKUIT NE
TILIL - BETUTAB 111
1 Samuel 3-4; Johana 10:19-30

Luka 16:10
Inendet ne kiyani eng’ che ng’ering’, kiyani agine eng’ che chang’: ak
inendet ne magiyani eng’ che ng’ering’ ko magiyani agot eng’ che chang’.

Eng’ kampunisiek che eechen, ko mitei kit ne keguren ngasitab boisiet.
Kinaam eng’ ng’ony, ko kebois saisiek che chang’ ago mi ng’ony melekto,
ago ichek che igili ge, ko tese tai kobendi barak. Kanaptaet ko nyone ko
melektab kagiletab ge, ak kayanet ne kiyanin.

Kou noto agine teset ak kanaptaetab Jehovah, kenyoru eng’ ye kiyanin ak
tuguk che kigonin. Ye iboisiechini kampunitab Jehovah, kemache mieindo,
eng’ komoswek tugul chebo ngasitab kaberuret. Igilge eng’ tuguk tugul,
magutik tugul ak boroinwek tugul che kigonin, ak igeer Inendet kotesun
chang’indo.

BETUTAB SOMOK, ARAWETAB ANG’WAN 22

LANYETAB NGASITAB KABERURET 
NEBO JEHOVAH

www.goodnewsdailydevotional.com

Kiptaiyat, toreton aik ne kiyani eng’ boisionik tugul che kiigonon. Inetan
kagiletab ge ak mieindo, si kobiit aet komie aityi chang’indo ne ki
ichobwon.

A ribindet ne kiyani eng’ tuguk tugul che kigonon Jehovah. Ma sase
kanamet ne ming’in, amu kichobwon Jehovah tuguk che eechen. Ye agili
ge, atese tai awendi barak eng’ ngasitab kaberuret nebo Jehovah!

TESETAB SOMANET
 Sekaria 4:10

CHERSETAB 365 KESOMAN BUKUIT NE
TILIL - BETUTAB 112
1 Samuel 5-7; Johana 10:31-42

2 Korintoek 2:11
Si manyor Setani kit ne iterterenech: amu ma ki berberen, ago kingen
chobutikyik.

Eng’ bounatetab tiong’ik, Ko mitei tiong’ik che tinye atebet ne yaei ge, kou
kit ne tinye yaityo, si kobit konam tiong’ik alak koam. Tiong’ichoto yaei ge
kou noto ko ole o eng ichek, ko matinye kimnatet kou tiong’ichoto cheng’e
koam, ak anyun koboisien kaberberisiet. Boisie anyun oindet kou noto. 

Ye I Kristianindet, ko matinye kimnatet tiemutik alak tugul chebo oindet,
ago oret kityo ne ng’etunot ko kaberberisiet. Ma kiy age tugul ne imuchi
kong’emin, konyone ko ya. Kabutetab Adam ko kinyo ko logoiyat, ago
tiemutikab Musa ko ki mi eng’ tuguk che sirtoi chebo Misri. Boisieng’ung’
ko I lakwetab Jehovah, ko ma irorokyi kaberberisietab oindet. Igimit
sobeng’ung’ eng’ Ng’olyot, si kobit inyoru kimnatet iesie oret age tugul, ne
yoome koboisien kochutyin. 

BETUTAB ANG’WAN, ARAWETAB ANG’WAN 23

KABERBERISIET NEMI BARAK

www.goodnewsdailydevotional.com

Kiptaiyat, lit kaguiyenyun si anai ortinwek che boisien bunyot. Igimit
sobenyun ak Ng’olyot ne bunun, ak iribon eng’ kaberberisiet age tugul.

Maberber eng’ ortinwekab oindet. Igimitot sobenyun eng’ Ng’olyotab
Jehovah. Matin koboisien nee bunyot, atononi ak aterteer choto tugul. Ma
imuchuon kaberberisiet eng’ kainetab Jesu!

TESETAB SOMANET
 Epesoek 6:11

CHERSETAB 365 KESOMAN BUKUIT NE
TILIL - BETUTAB 113
1 Samuel 8-9; Johana 11:1-16

Epesoek 4:26–27
Onerech, amoyai tengek: amat kororokto asis kota onerektosi: amat
ogochi boroindo oindet.

Usonet ne kiiga ge mising’ eng’ ng’ony ko kiib betusiek artam ak agenge.
Ago inyoru bik che chang’ komuitechin usonet kot kosiir, ma kele amu ya
emet, kobaten tese tai ichek kogonori ak konamjin ge neregek. Mwawech
sirutik kole konoretab tuguk che yaachen eng’ muguleldo, kogochin oindet
atebet konam ng’ony ak kogimit kewelutik che itinye.

Nyoetab kat ko oret ne kitonoisien usonet eng’ sobeng’ung’. Ng’wanindo ak
neregek, ko karik che ibiren ge ak koratin. Eng’ kenyini bo mwaita nebo
kwong’et, itiach neregek alak tugul, ak igeer sobeng’ung’ kochutyin
katiaget, ne kigonech Kristo eng’ kimurtoiyot. Itiach sirimokab neregek che
kigosirto, nyoiten kat ak itonoisi usonet!

BETUTAB MUT, ARAWETAB ANG’WAN 24

KATONOISIETAB USONET

www.goodnewsdailydevotional.com

Kiptaiyat konon chamet anyoita kat eng’ chokyinet ak kobek. Atiachi
kachililutik tugul, ago machamjini oindet kochutyon kobun neregek ak
ng’wanindo.

Makonori ng’wanindo anan ko neregek. Ye aleweni anyoita kat, atonoisie
usonet age tugul eng’ sobenyun. Magochini oindet chamjinet age tugul!

TESETAB SOMANET
 Mariko 11:25

CHERSETAB 365 KESOMAN BUKUIT NE
TILIL - BETUTAB 114
Luka 8:1-25; Tienwogikab Kalosunet 44-
45

Jakobo 1:26
Ngo len chi tinyei atebet ne u ne bo kayanik, ama ribei ng’elyeptanyi ak
koberberi muguleldanyi, ko buch kayanetab chichoto.

Ko I lakwetab Jehovah, ko bo kamanut inetkei ilewen ng’alek che iboisien.
Nganda kayanosiek che terjin, ak kasibosiek che terjin kenaen kalagutikwak
kou kiroisisiek, ko kigonech Kristo chamnyet, koek kit ne itabanech achek
kasubikyik. Ibortoi chamnyanato ma eng’ atebet kityo, kobaten eng’
ng’alaleng’ung’.

Tos igimiti bik alak ng’aleguk, anan ing’waniti? Tos ibortoi chamnyetab
Kristo? Ngot ko mau noto, itokyi ge rani igeer ile, kende kamanut ng’alek
che ing’alali. Inetisie Sirutikab Jehovah kole, kayanet nebo iman keyaei, ago
tien ge kamugeng’ung’ ibou ng’elyeptang’ung’. Ng’olyot age tugul ne
ing’alali, ko tinye kamuget koteech bik alak, anan kogo toiyet. Eng’ rani
ilewen ng’alaletab Jehovah.

BETUTAB LO, ARAWETAB ANG’WAN 25

NG’ALALETAB JEHOVAH

www.goodnewsdailydevotional.com

Kiptaiyat toreton ariib ng’elyeptanyun. Ingobarta ng’alekyuk
chamnyeng’ung’, ng’omnatet, ak chameng’ung’, ago ingoteech bik alak ak
kogonyitin ng’alalenyun.

Angen kamanutiet ne mi eng’ ribetab ng’elyeptanyun! Iboru mieindo
ng’alalenyun, ago kiy age tugul ne amwaei, kobartoi Kristo ne mitei
orinyun!

TESETAB SOMANET
 Epesoek 4:29

CHERSETAB 365 KESOMAN BUKUIT NE
TILIL - BETUTAB 115
1 Samuel 10-12; Johana 11:17-29

Taunet 39:2–3
Ak kimi Jehovah koboto Josep, ak ki chito ne iberurot; ak kimi gotab
kiptaiyandennyi Misrindet. Ak kigeer kiptaiyandennyi kole, mi Jehovah
koboto inendet, ak kiiberur Jehovah tuguk tugul che kiyaei.

Eng’ Sirutietab rani, ko ki otwogindet Josep eng’ gotab Kiptaiyandennyin,
ago ki kiguren inendet chito ne iberurot, eng’ konyekab Jehovah! Kristianik
che chang’ koiti kaberurenywan, kotien ge kewelutik che tinye, kobaten ye
itinye Jehovah ko noto kit ne iboru Kaberuret. 

Nganda ki otwogindet Josep eng’ yuto, ko kiit koek chito ne tinye
kandoinatet ne mi barak mising’ eng’ Misri. Konin Jehovah atebet, inyoru
mogornotet ne kigonin eng’ oldab tamirmiriet. Agot nda ma iboru
sobeng’ung’ nebo nguni, kit ne kimwa Jehovah agobo sobeng’ung’, inaam
isop ko uon iberurot amu iberurot! 

BETUTAB TISAP, ARAWETAB ANG’WAN 26

CHITO NE IBERUROT

www.goodnewsdailydevotional.com

Kiptaiyat, toreton awendot betut age tugul, eng’ naetab mituneng’ung’
eng’ sobenyun. Matin kalyan, aleweni asop kou chi ne iberurot eng’ inye.

Aberurot eng’ tuguk tugul che ayaei. Matin ageere nee, awendoti eng’
chamet ak borotet. Jesu Kristo, Laitoriatab Kipsengwet ak ng’ony, ko
menye orinyun ago yaan aberurok!

TESETAB SOMANET
 Josua 1:8

1 Korintoek 13:4–5
Muitoi chamnyet, ak ko tala; ama tinyei chamnyet ng’etkong’, malosegei
chamnyet, ama menei, ama yaei ne ma nyolu, ama cheng’jingei chechik
inegei, ama iiti tagisiet, ama iiti yaitio;

Kegeer chito eng’ kioit ne tui, ko kegeer tuguk che miachen kityo eng’
chichoto, ak kemeto kiy age tugul neya agobo chichoto. Sirutietab rani ko
aroru komie eng’ iman, ole kibendito eng’ chamnyetab Jehovah. Agenge
eng’ tuguchoto, ko mat kegonor lelutik alak tugul che lelun bik. 

Kilach kioisiekab konyek che tuen, ko ma keesio lelutikab bik, kobaten
kelewen kesiir lelutichoto, ak kecham bik kou ye chamin Kristo, ne mami
ng’wanindo, neregek, anan ko konoretab kachililutik che kigosirto. Ole
igertoi bik alak ko nyolu kosal chamnyet, ago igu kenyini ne mie eng’ tugul!

BETUTAB TAI, ARAWETAB ANG’WAN 27

KIOIT NE TUI

www.goodnewsdailydevotional.com

Kiptaiyat, inetan acham bik kou Kristo. Toreton ameto kachililutik che bo
let, aesio ng’wanindo, ak ageer bik alak eng’ kioitab chamnyeng’ung’.

Achame bik alak ak chamnyet ne chamenon Kristo, ne mamitei
ng’etkonda, kasetab miat, anan ko ng’wanindo. Aleweni ageer mieindo
eng’ chitugul, matin komitei lelutik chebo let.

TESETAB SOMANET
 Epesoek 5:2

2 Korintoek 10:12
Amu ma ki nyigonen kiitge anan kirogege alak eng’ ichek che ilosugei: ago
ichek ichegei korogege ge ichegei, ak koyaniege ge ichegei, ko matinyei
kaguiyet.

Sobet ko nyiitat kabeletab ge eng’ boisionik, chamnyosiek, agot eng’ gorik.
Kobaten mwawech Sirutik kole, che iyaniege ge icheget, ko matinye
kaguiyet. Kristianik che chang’ konyigise ge, ak kaimutik che ma nyolu, eng’
ye iyanie bandanywan ak Jehovah, bandab bik alak. Iboru sirutik kole
kabeletab ge ne bo iman eng’ Kristianindet, ko ne ibelige inegei.

Ma lelut kegeer bandab tai nebo bik alak, kobaten nyolu koek noto
cherseng’ung’ ietu isiir ole kiibunu, ama indoen bik alak. Mat imande eng’
oret ne kilewenun Jehovah, eng’ ye iimen ge sobetab bik alak. Keer tai,
testai ietu, ak igiljige ge betut age tugul, iegu chito ne kigurin Jehovah iegu.

BETUTAB AENG’, ARAWETAB ANG’WAN 28

TOKYIN GE ORENG’UNG’

www.goodnewsdailydevotional.com

Kiptaiyat, tokyon ageer tai eng’ oret ne kiinde tainyun. Soruon eng’
kayanietab ge, ak itoreton aet betut age tugul, kou eng’ mageng’ung’ nebo
sobenyun.

Ne kibeligei tuwai ko ane. Ageere tai eng’ oret ne kigonon Jehovah. Ye
awendi eng’ magenyin ne igesunot ge nebo sobenyun, ko yaei chamenyin
mieindo, ak chang’indo kosubwon eng’ olda tugul ole awendi!

TESETAB SOMANET
 Galatiek 6:4

1 Petero 3:9
Che mayaaktoi yaitio eng’ yaitio, anan ko ng’emetab kut eng’ ng’emetab
kut; ago oegu che iberurisiei; amu kigiguurjok nito, si onam kaberuret.

Tos ichuchuchi kit ne kiyaun Kristo eng’ kimurtoiyot, koek sobondab koigeny
kityo amengen? Menye oring’ung’ Kristo, si ma imitei eng’ chubet ne iime
ichek, che mami ak Kristo. Imanit ne ki kigurin iwendoten, kobo chito ne
ingen kit ne kiyai ichek Jehovah koek, ak noto ko bik che maname chubet.

Kigeng’ochin ak kergeindab Kristo ak kilachin eng’ kandoinatenyin. Mamitei
chubet ne imuchi komandaen inatutab ripset, ne kiinde komutyin.
Sobeng’ung’ eng’ Kristo, ko nyiitat kaberuret. Ko anyun isop betut age tugul,
igeni mieindo ne ma igesuge nebo Jehovah, ne kata iywei kit ne imuchi koyai
oindet ne ki kiterter.

Ibwat kole kit ne kiinam kobun Kristo, ko ma sobondab koigeny kityo,
kobaten kiinam kabelisiet, kalyet ak mieindo eng’ bandang’ung’ ak inendet
nguni.

BETUTAB SOMOK, ARAWETAB ANG’WAN 29

KABERURET NE KIGINAM

www.goodnewsdailydevotional.com

Kiptaiyat, kongoi eng’ kaberuret ne kianam kobun Kristo. Toreton awendot
eng’ nyiganatet, eng’ sobet ne mamitei chubet, ageni mieindang’ung’ betut
age tugul.

Isubon kaberuret eng’ olda tugul ole awendi. Asobe sobet ne maimuchi
chubet! Mami karik alak tugul chebo bunyot, che imuchi kong’eman ak
gonyun, eng’ kainetab Jesu!

TESETAB SOMANET
 Koitosiek 23:20

2 Korintoek 4:16
Noto anyun, mameech mugulel; ago agot ngo ng’emak chinnyo ne bo
barak, kewalei chinnyo ne bo orit kileeliti betut age tugul.

Isiire kit ne igeere eng’ kioit. Kararan bortang’ung’, kobaten noto ko ne
tuche imanitab kit ne iu. Kuuren sirutik inye nebo iman chitab orit, ne noto
ko tamirmiriet. Nganda imuchi kong’et chitab barak, ak koosit anan agot
kochoriren, kileliti chitab orit eng’ kila betut.

Ye kiiyan Kristo, ko kiitach Tamirmirietab Kristo. Ki kitiachin imang’unen
kewelutikab ng’ony, ak ichutyi sobetab barak nebo Jehovah. Iboru nito kole
kaimutik che iboru ichek che mi ng’ony, mianwogik, rarunet ak nyogoriet,
ko ma nyolu koityin. Eng’ kenyini bo Mwaita nebo Kwong’et, isop eng’
kaguiyet kole I chitab tamirmiriet, ne ki kigimit kwo barak kosiir kanyalilet
age tugul.

BETUTAB ANG’WAN, ARAWETAB ANG’WAN 30

CHITAB ORIT

www.goodnewsdailydevotional.com

Kiptaiyat toreton asop eng’ kaguiyet, kole a ng’o eng’ tamirmiriet.
Igimitwon chitanyun nebo orit betut age tugul, ak igimiton awo barak asiir
kaimutikab ng’ony.

Bortanyun nebo barak ko gotab ane nebo iman! Mamitei miando, anan ko
rarunet, ne imuchi konyalilan, amu ki keganaptan awo sobet ne mi barak.
Menye orinyun Tamirmirietab Jehovah Ne Sobe!

TESETAB SOMANET
 Romanik 8:9

1 Johana 5:4
 Amu age tugul ne kigesich eng’ Jehovah koterteri ng’ony: ak ni ko
katerteret ne iterteri ng’ony, noto kayanennyo.

Itinye atebetab kabelisiet ne kiinyoru ye kiiyan Kristo. Abusnatet ak
nyogoriet, ko ma cheguk agot besio. Atebenyon ak kayanenyon, kobo
kabelisiet ak kelunaik eng’ ng’ony, ak eng’ tamirmiriet.

Iyani sirutik kole kigisichech eng’ Jehovah, ago kimwa Johana ne kiyoktoi kit
nebo kamanut. Kimwa kole ngot ko kiimang’unen Jehovah, iterteri ng’ony.
Iboru noto kole itinye kabelisiet eng’ tugukab ng’ony. Ye imitei eng’ Kristo,
imi barak ole mamitei bananda, kewelutik ak chubet. Kereretab met ko
tuguk che kigosiirto. Eng’ kenyini bo Mwaita Nebo Kwong’et, iwendote eng’
kabelisiet, amu kiiterter ng’ony eng’ kainetab Jesu.

BETUTAB MUT, ARAWETAB MUT 1

KIGISICHON ABELIS

www.goodnewsdailydevotional.com

Kiptaiyat, kongoi amu kiisichon, ak ilumdan eng’ kabelisiet. Igimit
kayanenyun ak nyiganatenyun, si awendot amaywei kiy, amateron kiy age
tugul nebo ng’ony, ak asop betut age tugul eng’ kabelisietab Kristo.

Awendoti eng’ kabelisiet, ak lapkeiyetab Kiptaiyat Jesu Kristo. Tuguk alak
tugul che yaachen chebo ng’ony, ko marikyon. Nenyun borotet ak
kaberuret.

TESETAB SOMANET
Tienwogikab
Kalosunet 60:12

Pilipik 3:8
Ee iman, ak aiiti tuguk tugul koek tugun che kigobetyo amu telunatet ne
bo naetab Kristo Jesu, Kiptaiyandennyu: kigobetwa tuguk tugul amu
inendet, ak aiiti ale busagariek, si kobiit anyor Kristo.

Ngesoman uindo ne mitei eng’ science, ko nyumnyum kibwat kele mamitei
kit ne imuchi kosiir choto. Physics ak Chemistry ak Biology, agot tuguk
chebo kila che kingen kou roketisiek, eng’setab borwek eng’ sipitali, anan
agot ko chobetab makatinik, choto tugul koboisien Science.

Eng’ sirutietab rani, ko kiiboruech Paulo kit nemi barak: Eng’ Kristo ketinye
naet ne siire kaguiyet tugul. Ng’olyot naet eng’ yuto ko gnosis eng’ kutitab
Yunanik, ne eng’ arorunet ko “Science.” Iboru nito kole naet ne itinye eng’
kristo kosiire Science, ak ng’omnatet age tugul nebo bik. Mebutii eng’
soboni amu kaguiyeng’ung’, kogimite ng’omnatetab Jehovah—ng’omnatet
ne siire kiy age tugul eng’ ng’onyuni.

BETUTAB LO, ARAWETAB MUT 2

MI BARAK KOSIIR SCIENCE

www.goodnewsdailydevotional.com

Kiptaiyat, kongoi eng’ ng’omnatet ne mi barak, ne atinye eng’ Kristo.
Teswon naenyun eng’ Tamirmirieng’ung’, ak indochi tetutikyuk eng’
ng’omnateng’ung’, si asulda asiir kewelutik che ityin kabwatutigab bik.

Atinye ng’omnatet nemi barak ak naet. Sobenyun ko nyiitat ng’omnatet
kobun barak. Mieindo ak rirenet ko chechuk, eng’ kainetab Jesu.

TESETAB SOMANET
 Kolosaik 1:26

2 Korintoek 4:7
 Ago kitinye konoruani eng’ terenik che bo ng’ung’unyek, si kobiit kobunji
Jehovah oindo ne siirtoot mising’ ne bo kamuktaet, ago ma achek.

Mitei ng’ony kasartab cheng’set, nebo koikab kamanut che leelach, ak
konoraik, ago ye nyor kiy age tugul, koborosto koyom olon tugul, ak
koboiboenji borotonoto. Ago eng’ oring’ung’ ko mi konoruet, ne siire kiy age
tugul ne kimuchi kebal eng’ ng’onyuni. Mwaei Bukuit Ne Tilil kole, kitinye
konoruet eng’ terenikab ng’ung’unyek. Eng’ oring’ung’ ko mogornotetab
Jehovah ne ung’at, ago kanye kimong’is

Che kitupche, isiire ole kibolunen Yaholom, anan ko tahabu. Itinye
mogornotet tugul eng’ ng’onyuni. Chametab ge nebo borto, rabisiek, kalyet,
ak kiy age tugul ne kararan, ko mi oring’ung’. Mata icheng’ate konoraik eng’
ng’onyuni, amu Kristo ko konoruet ne siire tugul, ago mi oring’ung’. Ng’any
kuting’ung’, ak imwa konoraik che imache igeer koyaaksei eng’ kainetab
Jesu

BETUTAB TISAP, ARAWETAB MUT 3

MAMI CHENG’ETAB KONORAIK

www.goodnewsdailydevotional.com

Kiptaiyat, ing’etaan anai konoraik che kiinde orinyun. Toreton ang’alal eng’
kayanet, ak amang’isu chametab ge nebo borto, kalyet, mitunetab kiy age
tugul ne kararan, ne kiinde sobenyun kobun Kristo.

Atinye konoraik che chang’ eng’ orinyun. Rabisiek, chametab ge nebo
borto, ak borotet age tugul, ko rong’u ge eng’ orinyun. Eng’ rani amaoteni
chang’indab kiy age tugul, ne tiinye ge ak sobenyun. Amen.

TESETAB SOMANET
Kolosaik 1:27

Hagai 2:9 
Eetu torornatet ne bo let ne bo goi kosiir ne bo tai, mwaei Jehovah ne bo
lugosiek: ak agonu kalyet eng’ yuto, mwaei Jehovah ne bo lugosiek.

Kilandaen Musa Nyanjet Ne Birir, ago kiyai kaborunaik chebo kwong’et,
eng’ taitab Parao ak lagokab Israel. Noto anyun ko ki kaborunetab
torornatetab Jehovah. Kiguur mat Maotiot Elijah kobun kipsengwet, ak
noto agine ko ki kaborunetab toronatetab Jehovah. Ago eng’ choto tugul
komwa Bukuit Ne Tilil kole eetu torornatet ne bo let ne bo goi, kosiir ne bo
tai.

Achek chebo Arorutiet Ne Leel, ko kiginyoru ratutietab sorunet; kitinye
torornatet ne o. Nyolu koletien sobonwekyok kosiir chebo Elijah anan ko
Musa. Achek che soptos kou kit ne kimwa malaikaisiek kole, kase ta keer.

Ye inaami betung’ung’ rani, kiborun torornatetab Kiptaiyat. Eng’ oret age
tugul nebo sobeng’ung’, iwe igeer torornatet ne o, koboru ge tai eng’
kainetab Jesu!

BETUTAB TAI, ARAWETAB MUT 4

TORORNATET NE O

www.goodnewsdailydevotional.com

Kiptaiyat chamjin torornatet ne o, nebo Arorutiet Ne Leel, koletien eng’
sobenyun rani. Isuldaen kalyeng’ung’, ak torornateng’ung’, eng’
kebeberwek tugul chebo orenyun, amat korarta kiy eng’ sobenyun.

Torornatet ne o ko sobenyun. Ang’ate betunyun, konyi kaborunoikab
chamnyetab Jehovah. Mabete ago mararu kiy eng’ sobenyun, agoi
nyonunetab Kristo. Amen.

TESETAB SOMANET
 Job 8:7

Matayo 24:14
Ak keamdaati logoiywechu miach bo bounatet eng’ ng’ony komugul koek
baornatet eng’ bororiosiek tugul; ak koit anyun kagesunet.

Kitam ageere ureriosiek, agot eng’ sugul ko kigiruaei, kogi lagok che
mengechen. Eng’ lapatet ne kigoito ketit, ketete ruaik kong’eete ne inaami
agoi ne igesu. Ne igesu, keleweni inendet ne tinye chepchebindo ne mi
barak.

Ye isomani sirutik, inaei ile kimitei betusiekab kagesunetab kagesunet.
Tuguk che kiyaache koyaak, ko tomo koweek Kristo, ko kiyaak. Iboru noto
kole o ibinda ne kigilewen kogees labatet. Amu nee? Amu itinye chamet, ak
kamuget igesu labatet. Noto anyun si isobe eng’ sainito maotenot.

Manden sang ak iwal sobonwek kobwanji bounatet. Wal sobetab chi rani.
Igun chito ne amdoi Kristo kotugul, agoi kagesunet. Ye iwale sobonwek
rani, kotese tai kowendi barak loleng’ung’ eng’ kipsengwet. Yachin boisiet
logoiywechu—mat iwechowech.

BETUTAB AENG’, ARAWETAB MUT 5

LABATINDET NE MIE

www.goodnewsdailydevotional.com

Kiptaiyat, twaitwai muguleldanyun konyor chikyinet, ak rirenetab
sobonwek. Igimiton aamda logoiywek eng’ nyiganatet, aboisien ng’alek ak
boisionik, ak konyor che chang’ sorunet kobun sobenyun.

Amwachini Jehovah kongoi eng’ chamenyin, ak kamuget kigesun labatet.
Atinye kuurset ne bunu barak, atiiny gonyun ak bik tugul che mi ole ami.
Kobun sondondanyun, konyoru che chang’ sorunet eng’ kainetab Jesu.

TESETAB SOMANET
 Ng’ang’utik 10:6

Jeremia 22:29 
Ee emoni, emoni, emoni, kas ng’olyotab Jehovah.

Kiiboruech Maotit Jeremia kebebertab otisiet, ne ma ingen bik che chang’,
che mengechen eng’ Bounatet koguiyo— noto ko keng’alalji ng’ung’unyek.
Ibwat kole bortang’ung’, ko kibunu ng’ung’unyek, ago kiy age tugul ne tiinye
ge ak mung’areng’ung’, anan kiy ne iyaei, ko eng’ ng’ony. Eng’ sirutietab rani,
ko tinye emet kamuget kogas, ak kogon kou ole imaktoi.

Eng’ rani ing’alalji ng’ung’unyek ko tomo itiech ng’ony; maoten mieindo ak
rirenet. Olda tugul ole iwendi, kogase ng’ony tuugeng’ung’. Iyaanjindos
tuguk tugul, ko ten imitei eng’ ng’onyuni. Ng’any kuting’ung’, ak ing’at
ng’ung’unyek, kogonin tuguk che imache, ago ko a Maotiotab Jehovah,
ang’ate ale isuldo eng’ kainetab Jesu.

BETUTAB SOMOK, ARAWETAB MUT 6

NG’ALALJIN NG’UNG’UNYEK

www.goodnewsdailydevotional.com

Kiptaiyat, inde Ng’olyondeng’ung’ kutinyu eng’ kandoinatet. Ye ang’alali,
kogas ng’ony ak kowalwon eng’ mieindo, kogonon che kororon ak
chang’indo, ak tuguk che miachen, eng’ olda tugul ole awendi.

Menye orinyun kimnatetab Ng’olyotab Jehovah, ago chubet age tugul,
kanyalilet, ak tetutikab bunyot eng’ sobenyun, kong’emaksei. Baoriani ng’ony
agobo torornatetab Jehovah eng’ sobenyun. Igu kou noto eng’ kainetab Jesu!

TESETAB SOMANET
 Mariko 11:23

Kalewenaik 11:11
Kitorori nganaset eng’ berurtab che bo iman: Ago igabui kutuswekab
kiptengeginik nganaset.

Logoiywek ko ma kialdoi, kobaten oret ne ityinen bik ko mache rabisiek.
Kinyalilili amdoik che chang’, ye cheng’e rabisiek, anan ko yaei kiy age tugul
ne tiinye ge ak rabisiek, amu korat ng’ony eng’ imanit kole, logoiywek che
miach ko ma kimuchi kiyapta, ye mamitei rabisiek. Mwaei Sirutik kole
tesoksei bounatetab Jehovah, amu eng’ beruto. Ago matesoksei bounatet
ye mamitei berurto.

Isomani logiywekab rani ne ma kiyaachin, ago si kesir ak kicher koek
kitabut, ko mache rabisiek. Agot nda mi onlain, ko kompyuta ne kigiboisien
kesir ko kigial. Noto anyun si konyolu itinye rabisiek. Rabisiek che tinye
boisiet kotoret tuiyosiekab amdaet, ak logoiywek che kisire, koityi konaisiek
tugul chebo ng’ony. Manden rani ak icheng’ rabisiek che tinye boisiet!

BETUTAB ANG’WAN, ARAWETAB MUT 7

RABISIEK CHE TINYE BOISIET

www.goodnewsdailydevotional.com

Kiptaiyat, iberuron ayai boisiet ak iyaan aik ribindet ne kiyani eng’ tugukab
bounatet. Yat kurgotikab chang’indo, si kobiit atoret logoiywek eng’
rabisiek, ak atesen tai boisieng’ung’, eng’ boroindo age tugul ne igonon.

Bwanjon rabisiek, eng’ kenyini bo Mwaita Ne Bo Kwong’et. Choto ko
rabisiek che tinye boisiet, ago yataksei kurgotikyuk eng’ kainetab Jesu.

TESETAB SOMANET
Tienwogikab
Kalosunet 112:3

Ng’atutik 1:6
Kimwawech Jehovah Kamuktaindennyo eng’ Horeb, kole, Kogoyam
betusiek che kiomeny tulwoni:

Kimwachi Jehovah lagokab Israel kolenji, kimeny Tulwetab Horeb kot kosiir.
Inendet ne kimwachin ichek koba oloto, ago kiit kasarta ne kimata komache
Jehovah kogeer ichek eng’ olda agenge. Ye kimwachi ichek koba, ko kima
kobendi ichek kobur eng’ ole kia konaita—kibendi koborien lugetab kanan,
ak chemosisiek che kimenye emet ne ki kagiarorji.

Kiyaache komanda eng’ ole kia konaita, si kobiit konamjige emet ne kia
kogochi ichek Jehovah. Nda king’etu ichek eng’ Tulwetab Horeb, ko kimata
toretoksi, kiichuchi kityo kabwatutikab Misri, kobaten ki mata nyoru
logoekab emet, ne kimakyin ichek Jehovah. Kiitaach Ng’olyot eng’ ye
kiamwa ale nito, ko kenyitab Mwaita Nebo Kwong’et. Manden anyun rani
ak iborien nyogoriet, ak iyachi boisiet maonateng’ung’, eng’ kainetab Jesu

BETUTAB MUT, ARAWETAB MUT 8

MANDEN ENG’ OLE KI INAITE

www.goodnewsdailydevotional.com

Kiptaiyat, konon nyiganatet amanda eng’ ole ki anaite, ak anam komoswek
che kiichobwon. Igimiton aborien nyogoriet, ayai kou eng’
Ng’olyondeng’ung’, ak asuldaen maonatenyun.

Kigonon Jehovah komoswek che leelach aboi. Eng’ chamenyin, atononi ak
anamchige rani, eng’ kainetab Jesu.

TESETAB SOMANET
 Amdoindet 3:1

CHERSETAB 365 KESOMAN BUKUIT NE

2 Samuel 3-5; Johana 17

Daniel 1:20
Ak kigeer anyun laitoriat bichoto kole siirei bik tugul che ng’omen che
ng’orsei, ak ng’omotikab kecheik che kimi bounatennyi tugul konyil taman
eng’ kit age tugul ne bo ng’omnatet ak naet ne kiga teepse laitoriat
bichoto.

Kabwatet ne ma bo iman, ngot kobwati bik che bo ng’ony kole, tinye ichek
kiy age tugul nebo kamanut, kosiir ichek che mi Bounatetab lapkeiyet.
Lapkeiyet koondo mesundeito. Kitiem Laitoriat Daniel, ye kiigochi bikyik
amitwogik che kororon, ak kogochi Daniel ngwek ichegen. Eng’ ole
nyalundo eng’ ng’ony, ko kinyolu konyalul Daniel, ak kobirok eng’ borto,
kobaten kiginyor inendet kogaigai konyil taman. Haleluya!

Imuchi ko kiibunu sugulisiek che kororon, anan ko kiinyoru kelunaik che ter
eng’ tai, kobaten nguni ye imi eng’ Kristo, ko tetat igaigaitu konyil taman.
Ole kiibunu, ko matinye kimnatet, eng’ ole iwendi. Kristo eng’ oring’ung’, ko
kamang’unetab torornatet tugul. Igaigai konyil taman, isiir ichek che
bendote eng’ mesundeito! Haleluyah ak Amen.

BETUTAB LO, ARAWETAB MUT 9

KAIKAI KONYIL

www.goodnewsdailydevotional.com

Kiptaiyat, eng’ chamyeng’ung’ iyaan agaigait konyil taman, eng’
ng’omnatet ak walutik. In kotaban Kristo ne mi orinyun, eng’ olda tugul, ak
koyai boisienyun kong’alal eng’ chamet, ne maesiooksei.

Ma imuchi kobel ge ak ane ng’ony. Agaigai konyil taman. Atinye
ng’omnatet ne mi tai, ago boisie chametab Jehovah eng’ orinyun, eng’
kainetab Jesu. Amen.

TESETAB SOMANET
 Kalewenaik 22:29

CHERSETAB 365 KESOMAN BUKUIT NE

2 Samuel 6-8; Johana 18:1-18

Komong’u 14:22
Ak kiba lagokab Israel kobun emet ne yaamat eng’ kwenutab nyanjet: ak
kitoten beek eng’ komostab tai ak eng’ komostab katam.

Ye kiimong’is Jehovah Lagokab Israel komong’unen Misri, ko mwaei Sirutik
kole kibune ichek emet ne yaamat, eng’ Nyanjet Ne Birir. Kima komache
ichek koibot ng’atatokab Misri, koba emetab kanan. Kou noto aginye ko ma
mache Jehovah ilaa ng’atatogab, let koba ole iwendi. Imitei eng’ Kristo; I
yautiet ne leel, ago kigosirto tugukab keny. 

Kiimong’unen mesundeito, ak ichutyi lapkeiyet. Mat ichamji bunyot kousin,
ak kachililutikab keny. Ki koba tuguchoto. Wegun anyun nyiganateng’ung’,
ak iwendote eng’ kaberuretab Kiptaiyandenyon Jesu Kristo.

BETUTAB TISAP, ARAWETAB MUT 10

NG’ATATOKAB MISRI

www.goodnewsdailydevotional.com

Kiptaiyat, kongoi amu kigosirto ole kiabunu, ago aleel eng’ Kristo.
Weekwon nyiganatet, ker kutitab kataamset nebo bunyot, ak itoreton awo
eng’ nyiganatet, aityi kaberuret ne kiichobwon.

Eng’ chametab Kiptaiyandenyon Jesu Kristo, ko kigesoruon. Kigosirto
sobenyun nebo keny, ago tetat borotet eng’ tainyun, eng’ kainetab Jesu.

TESETAB SOMANET
 Isaia 43:19

CHERSETAB 365 KESOMAN BUKUIT NE
TILIL - BETUTAB 130
2 Samuel 9-11; Johana 18:19-40

SAETAB RANI

MAONATET NE KIMWACHIN GE

43



Kiruogik 6:16
Ak kilenji Jehovah, Ami koboten iman, ak ibare Midianik ko u chito agenge.

Che Kitupche, kiy age tugul ne ituiyen rani, inai kou ni, meyae boriet si
kobiit ibelisie—iyaei boriet kobun oldab kabelisiet. Kimwachi Jehovah
Gideon kolenji, ki ande midianik euneguk, ko tomo agot konaam boriet.

Itinye chamet ne nyilen elfut, eng’ ne kitinye Gideon. Itinye Tamirmiriet Ne
Tilil eng’ oring’ung’! Yain noto iegu kimnatet ne o eng’ tamirmiriet; ma
kimuchi kibelin, kitumdumin anan kebarin!

Kontract inon, mung’aranon, anan ko kewelutiet, ko kiginde eung’ung’, si
kobiit IBELISIE! Nam imaninito ak ISOBEN NOTO! 

BETUTAB TAI, ARAWETAB MUT 11

OLDAB KABELISIET

www.goodnewsdailydevotional.com

Kiptaiyat, kongoi amu ayei boriet eng’ oldab kabelisiet. Igimit
nyiganatenyun eng’ inye, ak itoreton aborien kewelutik alak tugul, angen
ale tetat borotenyun eng’ Kristo

Ayaei boriet kobun oldab kabelisiet. Tetab kaberurenyun eng’ Kiptaiyat.
Kabutet ko ma nenyun eng’ kainetab Jesu.

TESETAB SOMANET
 Komong’u 14:13–14

CHERSETAB 365 KESOMAN BUKUIT NE

2 Samuel 12-13; Johana 19:1-22

Romanik 8:11
Ago ngo menyok Tamirmirietab inendet ne kiing’eet Jesu komong’une che
kibek, kosoobi borwekwok che begu inendet ne kiing’eet Kristo Jesu
komong’une che kibek, eng’ Tamirmiriennyi ne menyei eng’ okwek.

Magutiet ne o rani eng’ ng’ony ko mieindab borto. Noto anyun si kotokyin
ge bunyot, kiy age tugul ne tinye ge ak borto. Kong’eete emet agoi
amitwogik, ko cheng’e komurit, ak kowech, si kobit kochorirensi borto, ak
koimak chametab ge. Kobaten kongoi eng’ Tamirmirietab Jehovah, ne
menye oring’ung’—Tamirmirionato kiing’et Jesu komong’une meet. Mwaei
Sirutik kole isoobi borwek che begu.

Ng’olyot kisoob ko kileelit, ak kigochi tuguk che nyolu. Eng’ rani kogimitin
tamirmirianato. Chute kimnatet banyeguk tugul chebo borto. Rong’u ge
sobet kobunin, eng’ kainetab Jesu. Me mee komait kasarta, isobe keny eng’
chang’indo, ak imwaite mieindab Kiptaiyat.

BETUTAB AENG’, ARAWETAB MUT 12

MIEINDAB BORTO

www.goodnewsdailydevotional.com

Kiptaiyat, kongoi eng’ Tamirmirietab sobet ne mi orinyun. In kochuton
chametab ge nebo borto rani, ak koleelit bortanyun tugul, ak koisto
miondo age tugul, chorirnotet, ak meet ne tomo koit kasarta.

Mi orinyun sobetab Kristo. Aberurot eng’ mieindab borto, ak borotetab
mogornotet. Aberurot kosiir, eng’ kainetab Jesu!

TESETAB SOMANET
 Kalewenaik 4:20

CHERSETAB 365 KESOMAN BUKUIT NE

2 Samuel 14-15; Johana 19:23-42

Mariko 16:15
Ak kilenji, Oba ng’ony komugul, oamjinote logoiywek che miach bik tugul.

Ye iwendi olda tugul ak ndegeit, obune ak bik ndeget agenge, ak obendi
olda agenge, kobaten ma kergei atebosiek. Kataguret, tuguk che kigonin, ak
ole kiripten ko ma aechin amu mi konyil somok, ak choto ko economy,
business, ak first-class. Ye oite ole obendi, ko terjin tuguk che mwaei
chitugul, agobo ole kabwanunda. U noto agine eng’ sobetab Kristianik. Alak
kobwati kole Kristianindet ko nyolu kobanani, ak koberber, ago mi bik cheu
achek, che iyani Logoiywek che Miach chebo Kiptaiyandennyon Jesu
Kristo.

Logoiywek Che Miach, “ko logoiywek che miachen, kot ko uon ma kiyani.”
Inyone kou kit ne iu, ak iboiboenji kelunaikab sorunet. Mieindab
bortang’ung’, rabisiek ak kaberuret, inyoru choto tugul eng’ sorunet. Kimwa
Jesu kole, “oamden Logoiywek” —logoiywek che miachen kot ko uon ma
kiyani, ne mami kit ne betot, ago mami kiy ne rarunot. Choto anyun ko
logoiywekab Kristo che first-class!

BETUTAB SOMOK, ARAWETAB MUT 13

KRISTIANINDET NE FIRST CLASS

www.goodnewsdailydevotional.com

Kiptaiyat, toreton ataach komie Logoiywek Che Miach chebo Kristo.
Aboiboenji sorunet kou ye nyolu, ne mami kiy ne betot, ago mami kiy ne
rarunot, ak aamdechi bik alak logoiywechuto.

Ayani Logoiywek Che Miach, chebo Kiptaiyandennyon Jesu Kristo.
Aboiboenjini sobet ne first class agoi kagesunet, eng’ kainetab Jesu.

TESETAB SOMANET
 Luka 4:18–19

Luka 9:18-36; Tienwogikab Kalosunet 51-53

Romanik 5:17
Amu ngo kiboi meet eng’ bistoetab agenge; ne siirei mising’ anyun, kobou
eng’ sobondo ichek che taachei chang’indab mieindo ak konunet ne bo
imanda eng’ agenge, noto Jesu Kristo.

Konunotiot ko kiy ne meyachini boisiet. Ma mache kagiletab ge, mache
kityo iyan itaach. Mwaei sirutik kole, kigitaach konunet nebo imanda. Ma
kinyoru amu eng’ kagilenyon bo ge, kobaten ki kigonech eng’ chametab
Jehovah, amu eng’ meetab Jesu eng’ kimurtoiyot.

Ibo imanda eng’ konyekab Jehovah, matin kogoiyai nee eng’ betut ne
kosirto. Ye keerin Jehovah, ko ma keere tuguk che ki iyai; keere Kristo, ne
kime agobo sobetab bik. Imandab Kristo ne ng’alali eng’ taing’ung’, ama
tuguk che ki iyai. Tos iboru nito kole, nyolu anyun inaam isop sobetab
betet? Achicha. Mwaei sirutik kole, Jehovah ne boisiei eng’ okwek, si
omach, ak oboisie. Eng’ rani iboiboenji imanit kole, itilil eng’ taitab Jehovah,
ak itestai iletien eng’ torornatenyin.

BETUTAB ANG’WAN, ARAWETAB MUT 14

KIGISIKYIN IMANDA

www.goodnewsdailydevotional.com

Kiptaiyat, kongoi eng’ konunetab imanda. Toreton asop betut age tugul,
eng’ nyiganatet nebo kit ne au eng’ Kristo, abounisiei eng’ sobet, ak
abortoi torornateng’ung’, eng’ kebeberwek tugul chebo bandanyun.

Ang’anye ak ang’ate ale, indoise imanda eng’ muguleldanyun, gonyun,
rabisiekyuk, chamnyosiekyuk, ak ole atokyini ge. Kongoi Kiptaiyat amu
eng’ konunotiotab imanda!

TESETAB SOMANET
 Pilipik 3:9

CHERSETAB 365 KESOMAN BUKUIT NE

Matayo 11:12
Ak koboch betusiek che bo Johana Kabatisanindet agoi nguno koruachin
bik bounatetab kipsengwet, ak namei bik che koromen eng’ kimnatet.

Ngot ko kima kisikyin got ne nyitat mogornotet, igeer ile kamang’unenen
got ne tinye mogornotet. Imuchi ko, ki ichilil ichek che ki indounenen,
kobaten itinye boisiet iwal sobet eng’ ole itokyini ge. Ma konin sobet kit ne
imache, konin kit ne iborchini ge.

Kong’eete betusiekab Johana agoi nguni, ko name bik che koromen eng’
kimnatet, tuguk che makyin ge. Boriet eng’ bounatet, ko ma kewach eng’
tuget ne mi barak, kobaten noto ko saet kotugul, somanetab sirutik, ak
keboisien betut age tugul tuguk che kinetin.

Eng’ rani ko kainam ng’olyotab maonatet; mat iburen—manden ak iyachi
boisiet. Inaam mung’aranon, tokyin ge kit ne imache, ak igeer ile isuldoi ko
tomo koit nyonunetab Kristo.

BETUTAB MUT, ARAWETAB MUT 15

BORCHIN GE

www.goodnewsdailydevotional.com

Kiptaiyat, konon kimnatet eng’ tamirmiriet, ak tokyinetab ge nebo tuguk
che ki iyomiswon. Toreton aboisien Sirutiguk eng’ tokyinetab ge, ak anam
kaberuret tugul ne nyolji sobenyun.

Aname kaberuret age tugul ne tinye kainenyun. Aesioi abut eng’ ole ibuten
bik alak. O inendet ne mi orinyun, kosiir inendet ne mi ng’ony. Amen.

TESETAB SOMANET
 Epesoek 6:10–12

2 Samuel 19-20; Johana 21

Kalewenaik 16:24
U kumiat ng’alek che iboiboi bich, Anyinyen eng’ sobondo, ak chametab ge
ne bo kowek.

Bendi bik kong’eete emet agenge, agoi age koncheng’e konyoiset, ago tese
tai koegitu kampunisiekab kerichek, amu cheng’e ng’ony walutikab borwek
che miandos. Ago iboruech Sirutik kit ne tinye kimnatet, kosiir agot
kerichek che kilugui, ak noto ko kuting’ung’. Ng’elyeptang’ung’ ko ma
banyek kityo, kobaten noto ko karik, ago imuchi iboisien iwal sobeng’ung’,
ak itokyi ole imache, ak iribe ge.

Ng’alal ng’alek che teechin ak gong’ung’. Maoten sobet ama meet. Me mee,
kigonin Jehovah chamet isop keny. Eng’ nguni konyoru sobet bortang’ung’
tugul, eng’ tamirmirietab Jehovah, eng’ kainetab Jesu!

BETUTAB LO, ARAWETAB MUT 16

KERICHOT NE IGESUNOT GE

www.goodnewsdailydevotional.com

Kiptaiyat, indewon kutinyun ng’alek che konu sobet. Ye ang’alali, kochute
bortanyun kasobet, kimnatet, ak wegunetab ge, ak koityi chi age tugul ne
angen.

Ang’anye ak ang’ate ale, eng’ kenyini bo Mwaita nebo Kwong’et, asobe keny, si
abarta mieindab Kiptaiyat. Kileliti bortanyun eng’ kimnatetab Tamirmiriet Ne
Tilil. Atinye sobetab Kristo eng’ orinyun, ago ma nenyun mianetab borto.

TESETAB SOMANET
 Epesoek 4:29

CHERSETAB 365 KESOMAN BUKUIT NE

2 Samuel 21-22; Boisionikab Che Kiyoktoi 1

1 Timoteo 4:15
Igiiljige tuguchuto; igochige mising’; si kotook eng’ bik tugul bandang’ung’
ne bo tai.

Ye ibarte ge amu imache kegerun, ko ma kararan eng’ Jehovah. Ma iberurin
Jehovah si ibarte ge, kobaten iberurin si kotook torornatenyin, eng’
baornateng’ung’. Ye kimwa Paulo kole, “in kotook eng’ bik tugul
bandang’ung’ ne bo tai,” ko kimwaei kole nyolu kobarta sobeng’ung’, kit ne
kiyaun Jehovah. Noto koborto ge Jehovah eng’ sobeng’ung’, amu isobe
baruet ne somani ng’ony. Ye iberurage, koweekyin ge Jehovah torornatet.
Ye kisoobin anan kekanapten eng’ boisiet, ko torornatenyin ne togu.

Eng’ rani, ko mitei chamet kotook Jehovah ak kobarta ge eng’ inye. Bwanjin
kaborunoik chebo kwong’et, amu I kaborunetab mieindanyin. Kit ne ki ui
konyumnyumitu, amu mi Jehovah koboten, ago chobot kobarta ge eng’
sobeng’ung’.

BETUTAB TISAP, ARAWETAB MUT 17

IBARTEN GE

www.goodnewsdailydevotional.com

Kiptaiyat, in kobarta sobenyun mieindang’ung’. Yai bandanyun nebo tai,
baornatenyun, ak kasuldaenyun kotook, ak koipchi kaineng’ung’
torornatet, ak konyitet.

Togu bandanyun nebo tai eng’ tamirmiriet; logoekab kagilenyun,
baornatenyun, kanaptaenyun, ak borotenyun, ko letiendos mising’, ak
kogochi Jehovah torornatet.

TESETAB SOMANET 
Matayo 5:16

CHERSETAB 365 KESOMAN BUKUIT NE
TILIL - BETUTAB 137
2 Samuel 23-24; Boisionikab Che Kiyoktoi
1:1-21

1 Timoteo 1:18
Kagonin kayomisoni inye lakwennyu Timoteo, ko u amdaosiek che kisib
kemwa agobo inye si kobiit imuch iyai luget ne mie eng’ choto;

Maonatet ko karik, ago kiboisien keyaen boriet, agoi kenyor tuguk che
kimache. Kiy age tugul ne kimwa Jehovah agobo sobeng’ung’, ko noto
toloitab kayaneng’ung’, ago ye itinye kayanet, ko mamitei kit ne ma
imugaksei. Ki kimwachi lagokab Israel kelenji, emet ne mitei chego ak
kumiat, ko nenywan. Ng’anda kimuen alak chemosisiek, ko kitononen
anyun Josua ak Kaleb maonatet.

Ki king’at kenyini koek kenyitab Mwaita Nebo Kwong’et; ki Jehovah ne kigo
Ng’olyondonoto. Kotien ge maonatonoto, imande ak ibarait kiwatosieguk
chebo komoswek che leelach eng’ kainetab Jesu. Maonateng’ung’
ng’atanoto bo kenyit. Tononen noto, ak itestai ibelisie eng’ kainetab Jesu!

BETUTAB TAI, ARAWETAB MUT 18

IBELISIEN AK MAONATET

www.goodnewsdailydevotional.com

Kiptaiyat, toreton atonon komie eng’ maonatet age tugul nebo sobenyun.
Igimiton ayachi boisiet Ng’olyondeng’ung’, agoi anyor tuguk tugul che
kiimwa agobo ane.

Igimiton Tamirmirietab Jehovah atonon, ang’alal ak ayai, kou eng’ ng’olyot ne
kigimwa agobo kenyini. Togu kabelisiet eng’ kebeberwek tugul chebo
sobenyun. Ayaei boriet ne mie, ago ipchin Jehovah torornatet kabelisienyun.

TESETAB SOMANET
 Josua 1:9

CHERSETAB 365 KESOMAN BUKUIT NE

1 Laitorinik 1-2; Boisionikab Che Kiyoktoi
2:22-47

SAETAB RANI

MAONATET NE KIMWACHIN GE

51



1 Korintoek 14:10
U kele, mitei kutuswek che chang’ che terotin eng’ ng’ony, ama mi ne
matinyei kit ne iboru.

Mwaei Bukuit Ne Tilil kole, kinyoru kanyanet eng’ kaset, ago kamuganato
bo kaset, kenyorunen Ng’olyotab Jehovah. Iboru nito kole kiy age tugul ne
igase, kowale atebetab borto ak tamirmiriet. Mwawech sirutietab rani kole,
tuget age tugul ko tinye kit ne iboru. Kiy age tugul ne igase, kotinyin eng’
oret ne mie, anan ko ne ya. Noto anyun si konyolu inde kamanut itiguk.

Mat iepchi it kutuswek che ng’alali bananda, kabutetab mung’arosiek, anan
agot ko meet. Kas kityo ng’alek che konu kayanet, chamnyet ak
kamang’unet. Ker itiguk eng’ bolet age tugul nebo ng’ony, ak itokyi ge tuguk
che mwaei Sirutik. Tokyin ge Sirutik, ago iweeksei ak baornatet.

BETUTAB AENG’, ARAWETAB MUT 19

INDE KAMANUT ITIGUK

www.goodnewsdailydevotional.com

Kiptaiyat, toreton ariib itikyuk eng’ kagiletab ge. Chamwon agas kityo
tuguk che teeche kayanet, kamang’unet, ak sobet, ak kogon baornatosiek
tuuget age tugul ne agase.

Iyaanjindos tuguk tugul komie eng’ sobenyun. Agase logoiwek che miach
eng’ akaunt chechuk, mieindab bortanyun, otisienyun, ak kiy age tugul ne
tiinye ge ak sobenyun, eng’ kainetab Jesu.

TESETAB SOMANET
 Isaia 30:12

CHERSETAB 365 KESOMAN BUKUIT NE

1 Laitorinik 3-5; Boisionikab Che Kiyoktoi 3

Galatiek 6:9
Among’ keng’etye ye kiyae boisionik che miach: amu tun kigese ko kait
betunnyi ngo magitanuise.

Bandanyon nebo kayanet ko ma bo chokyinet, kobaten noto ko marathon,
agoi kenyorun melekto. Ole o eng’ che kitupche, kong’etos eng’ sobet anan
kong’etyo eng’ boisietab kanisa, amu eng’ amuneisiek che terjin, kobaten
kas ng’olyotab rani: mat ing’et iyaei boisionik che miach, amu igese ye kait
betu.

Kiboisiechini tugul Jehovah eng’ ole mitei kanyalilet, ng’alek che yaach, ago
ma kiguiyech komie, ago kit ne toretech ketes tai, ko naet kole melekto ne
mi tai ko o. Weekyin ge oret rani, ak ites tai iyai che miach. Boisien eng’
kanisa, eng’ gong’ung’, ak ole iyaen boisiet, agoi iegu lapkeiyetab ng’ony.

BETUTAB SOMOK, ARAWETAB MUT 20

NYONE MELEKTO

www.goodnewsdailydevotional.com

Kiptaiyat, ileelit kimnatennyun, si mang’et ayaei che miach. Toreton aik ne
kiyani, amat agonu ge, angen ale nyone melektanyun, ko ma lo.

Chamet ak rirenet kotoreton amach ak ayai. Atese tai alale, ago mang’ete
agoi anyor tugukyuk, eng’ kainetab Jesu.

TESETAB SOMANET
 2 Tesalonikek 3:13

CHERSETAB 365 KESOMAN BUKUIT NE

Luka 9:37-62; Tienwogikab Kalosunet 54-
56

Galatiek 2:20
Kigigartata koboto Kristo; ago asobe; ago ma ko ane, ago sobei Kristo eng’
ane: ak sobondo ne asobe nguno eng’ borto asobe eng’ kayanet ne mitei
eng’ Weritab Jehovah, ne kichama, ak kiigoitogei agobo ane.

Arorutiet Ne Os kong’alalen agobo kegas Kutitab Jehovah eng’ bateng’ung’,
ko uon tot ichilil, ak imete kosiirto amegas. Kobaten imanitab Arorutiet Ne
Leel ko teer mising’. Mwaei Paulo kole, ma ko ane ne sobe, kobaten Kristo
ne sobe eng’ ane. Iboru nito kole, ki kemaluch sobeng’ung’; ma ko neng’ung’
kobaten nenyinet.

Imuchi kotinye sobeng’ung’ kaimutik ak kewelutik, kobaten sobetab Kristo
eng’ inye ko ma tinye kiwatosiek. Ye iwendoti rani, ko Kristo ne wendote.
Age tugul ne tononi koesien, ko esio Kristo Inendet—ago mamitei chi ne
ipchin boriet Jehovah, ak kobelis. Inaam betung’ung’ ak kaguiyinito, ago
iweksei ak baornatet.

BETUTAB ANG’WAN, ARAWETAB MUT 21

MA INDOCHIN KRISTO

www.goodnewsdailydevotional.com

Kiptaiyat, kongoi amu menye Kristo orinyun. Toreton awendot betut age
tugul eng’ naet kole, sobenyun ko ma ko nenyun, ak ichamji kabelisietab
Kristo, kimnatet ak borotet kotook eng’ ane.

Sobet ne asobe ko sobetab kabelisiet, chang’indo ak borotet. Olda tugul
ole atieche, abou oloto eng’ kainetab Jesu.

TESETAB SOMANET
 Kolosaik 3:3–4

1 Johana 4:4
O bo Jehovah, lagochu mengech, ak kioterter ichek: amu o inendet ne mi
eng’ okwek kosiir inendet ne mi ng’ony.

Ye anam peteit ak amwa ale bo tahabu, koboru kole ki kichoben tahabu,
eng’ arorunet age ko kigichop keboisien tahabu. Ko ye mwa Bukuit Ne Tilil
kole o bo Jehovah, koboru kole kigichobenok tugukab Jehovah. Ki
kichobenen tugukab tamirmiriet. Tugukab Jehovah ko ma ibeete kamanut,
amu eng’ kiy age tugul, kobaten wendi kong’eete torornatet agenge agoi
age.

Inde muguleldang’ung’ rani kole, me chi age tugul ne wendote kityo eng’
ng’ony, kobaten I chi ne u Jehovah. Chubisiet ak tuugosiek che yaachen, ko
ma name kit ne kigiyaenen. Ki kichobenen tuguk che bunu kipsengwet. Ui
iterterisien eng’ kainetab Jesu

BETUTAB MUT, ARAWETAB MUT 22

NE KERGEI AK JEHOVAH

www.goodnewsdailydevotional.com

Kiptaiyat, kongoi amu a bo Jehovah, ago ki kiyaenan tuguk che bunu kipsengwet.
Toreton asop eng’ nyiganatet, angen ale mamitei kiy nebo mesundeto, ne imuchi
konam, anan koterter sobet neu nebo Jehovah ne mi orinyun.

Ki kiyaenan tugukab Jehovah. Magesu ge, kobaten atese tai alale, agoi
anyor walutikyuk. Nyonjon torornatet ne o, eng’ kainet ne toror nebo Jesu.

TESETAB SOMANET
Tienwogikab
Kalosunet 118:6

CHERSETAB 365 KESOMAN BUKUIT NE
TILIL - BETUTAB 142

Hebranik 1:14
Tos choto tugul ko ma tamirmirik che boisiei, che kiyoktoi kobois agobo
ichek che tun nyoru yetunet?

Ichek che mi eng’ kandoinatet, ko ma bendi ui, anan koyaei kiy ko ichek.
Tinye bik che toreti, koyochi tuguk che mache. Mwaei Bukuit Ne Tilil kole,
ki kiyook malaikasiek agobo achek, ago iboru noto kole, ichek che
boisiewech. Yaiwech boisionik, ak tuguk che kimache. U ne ma iyanaksei,
kobaten noto ko imanit.

Ng’any kuting’ung’ rani, ak ing’at malaikaisiek eng’ ole imi, koba ak kolitit
komoswek alak tugul, che imache tiinyet kobun kipsengwet. Kergei ngo chi
ne igaen ge rabisieguk, anan ko ofisit ne eeten walutik, iyokte malaikaisiek.
Chobotin kosub ng’atutiguk, ago yaei kou ole imaktoi.

Wendoten eng’ mieindo, ripset, ak kandoinatet, ingen ile boisieun kiyogikab
Jehovah kobun kipsengwet, kotiachin ak kolititun oret

BETUTAB LO, ARAWETAB MUT 23

KIYOGIK

www.goodnewsdailydevotional.com

Kiptaiyat, kongoi eng’ malaikaisieguk che boisiewon. Ye ang’alali eng’
kayanet, ichunde toretet, mieindo, ripset, ak walutik, kobwanji
kebeberwek tugul chebo sobenyun.

Ang’ate malaikaisiek koba komoswek tugul, ak koibwon walutik. Ortinwekyuk,
ak kurgotik che leelach, koyataksei nguni, eng’ kainetab Jesu. Kongoi Kiptaiyat
eng’ malaikaisieguk che boisiewon eng’ imanda, koibwon torornateng’ung’, ak
ripset, koityi olda tugul eng’ sobenyun.

TESETAB SOMANET
 Komong’u 23:20

Ng’atutik 28:12
Yatun Jehovah konoruennyi ne kararan noto ko kipsengwet korobonji
emeng’ung’ eng’ betusiekyik, ak koberur boisionik tugul che bo euneguk:
ak ibesendochi bororiosiek che chang’, ago mebeseni..

Kaniset ko ma ole kiyaen charity, kou ole ibwatito bik che chang’. Yoome
ng’ony kotorta kanisa, koek kit ne matiinye ge ak tamirmiriet. Mwaei Bukuit
Ne Tilil kole, achek kanisa, kebesendechini emotinwek. Achek che nyolu
kotilu tuguk chebo emotinwek—tuguk che ame, ak tugul che tete, ko achek
che tononjin. Ki kilumdech kigochin emotinwek, ama World Bank ne nyolu
kogochin.

Ko a Maotiotab Jehovah, ageere rabisiek koruachin akaunt neng’ung’.
Mebanani kobaten I mogoriot. Nyonjin kalyet che otupche, amu eng’ inye.
Ang’ate besendo age tugul ne cheng’in, ko mat kotinyin eng’ kenyini bo
Mwaita Nebo Kwong’et. Ki kigurjin kasarta neu nito, iwal emotinwek ak
gorikab bik.

BETUTAB TISAP, ARAWETAB MUT 24

MA CHE YAEI CHARITI

www.goodnewsdailydevotional.com

Kiptaiyat, lumdan aek oretab kaberuret eng’ bik alak. Yat kipsengwetisiek
eng’ boisienyun, ak rabisiekyuk, ak ichamji chang’indo komandaenan,
kowal gonyun ak bororiosiek.

Bwanjon rabisiek, ago iyaanjindos tuguk tugul eng’ sobenyun, eng’
kainetab Jesu.

TESETAB SOMANET
Tienwogikab
Kalosunet 112:3

Job 22:29
Ye kiwirjin ng’ony, imwa ile, Ta ang’eete; Ak kosoru inendet chito ne
iming’inegei.

Nke teebe biik che chang’ kit neu sobet, kowolu ichek kole, “kotien ge
tuguk che tese tai eng’ ng’ony.” Tebutienyun anyun, ko nee ne iyae eng’
ng’ony? Ki kisichin ibunu barak, ama ng’ony, ago kiy age tugul ne tinyin
kobunu barak. Mwaei Bukuit Ne Tilil kole, ye mwaei che mi ng’ony kole
mitei kanyalilet, ko nyolu kemwa kele mitei ng’etyet.

Eng’ kenyini bo Mwaita Nebo Kwong’et, isobe imi baragutab tuguk che tese
tai. I tononjinindetab Jesu Kristo. Ma betun kiy age tugul ne kararan, amu
bunu toreteng’ung’ barak. Manden anyun ak igeer kasuldaetab berurto
nebo Jehovah, eng’ kainetab Jesu.

BETUTAB TAI, ARAWETAB MUT 25

BARAGUTAB TUGUK CHE 
TESE TAI

www.goodnewsdailydevotional.com

Kiptaiyat, toreton asop eng’ baragutab tuguk che tese tai, ama eng’ ng’ony.
In koyaanjin ng’alekyuk ak imaning’ung’, ye amaoteni ng’etyet, mitunetab
tuguk che amache, ak kabelisiet eng’ kiy age tugul.

Asobe eng’ baragutab tuguk che tese tai; tuguk che amakyini ge, kobunu
barak. Eng’ kenyini ko mabetwon kiy age tugul ne kararan. Sobenyun ko
nyitat baornatosiek. Amen.

TESETAB SOMANET
 Luka 1:52

Johana 9:25
Kowol anyun inendet kole, Ngo kiptengekyo chichoto, ko mangen: angen
kit agenge, ale, koa korat, ago ageertoi nguno.

Kerichek alak tugul kimuchi kenai kele kigituiyo nee, ak nee. Kong’eete yoto
imuchi inai ole ki kichopto kiy, ana ole kibitunda. Kikwong’ mising Parisaik
ak sadukaik, amu eng’ kwong’utietab chito ne kigorat, ak koyatak
konyekyik. Kimache ichek arorunet, kobaten ki ingen chichoto arorunet
agenge: kole ki korat, ago kigertoi inendet anyun.

Ki mamitei arorunet kole, ki kituiyo nee, ak nee, si kenyor kwong’utyonoto.
Ma kimuchi kiaror kaborunet. Rani ko betung’ung’, inyoru kit ne imuchi
koyai Jehovah kityo. Siire kit ne kiisachi, anan ko ne ki irugutyi ge. Taach
kaboruneng’ung’ rani, eng’ kainetab Jesu.

BETUTAB AENG’, ARAWETAB MUT 26

KIT NE MITEI KABORUNET

www.goodnewsdailydevotional.com

Kiptaiyat, ataache kimnateng’ung’ nebo kaborunoik rani. Chamjin tuguk
che imuchi iyai kityo, kosulda eng’ sobenyun, tuguk che siire arorunet,
kagiletab ge anan ko kewelutik alak tugul.

Rani ko betunyun nebo kaborunet. Ataache berurto tugul ne chobwon
Jehovah, eng’ kainetab Jesu.

TESETAB SOMANET
 Matayo 19:26

CHERSETAB 365 KESOMAN BUKUIT NE
TILIL - BETUTAB 146
1 Laitorinik 16-18; Boisionikab Che
Kiyoktoi 7:1-22

SAETAB RANI

MAONATET NE KIMWACHIN GE

59



2 Tesalonikek 2:6–7
Ak nguno ongen noto ne ranyei, si kobiit keng’any eng’ betusiekyik. Amu
boisiei nguno ung’otietab ngelelnatet; kobate mi agenge ne ranyei nguno,
agoi keisto.

Chang’ kayumosiek che terjin eng’ ng’ony, che yoome koboi bik. Alak ko
yoome koisto lagokab Jehovah, ago alak ko tau tuguk tokyin ge kobanansi
lagokab Jehovah. Kobaten mitei yu imanit: ma imuchi kosuldaen
magenywan, ichek che ma mache Kristo, koten ko ta kemitei yu. Kiteere
ichek. Achek ko ki kimnatet ne tilu tuguk che tese tai, ago kibou tuguk che
tese tai eng’ ng’ony.

Ng’alal sirutikab Jehovah agobo emotinwek, serikalisiek, ak gorik, ye inaami
betung’ung’. Kiy age tugul ne ig’ate, kosuldoi eng’ kainetab Jesu. Eng’
gong’ung’, iegu kimnatetab tamirmiriet, ne tilu tuguk che tese tai. Berurto,
anan ko bananda—komitei tugul euneguk, si ilewen kit ne imache eng’
sobeng’ung’.

BETUTAB SOMOK, ARAWETAB MUT 27

KIMNATET NE TILU

www.goodnewsdailydevotional.com

Kiptaiyat, toreton atonon eng’ nyiganatet, aik kimnatetab tamirmiriet eng’
gonyun, ak ibindanyun. Ye amaoteni sirutiguk, ichamji imanda, kalyet ak
berurto kosuldaenan.

Eng’ nyiganatet, ang’ate ak amwae sobet eng’ chang’indo, kanaptaet, ak
kalyet koityi gonyun. Betusiekyuk ko nyitat boiboiyetab Kiptaiyat, eng’
kainetab Jesu. Amen.

TESETAB SOMANET
 Jeremia 1:10

1 Timoteo 1:18
Kagonin kayomisoni inye lakwennyu Timoteo, ko u amdaosiek che kisib
kemwa agobo inye si kobiit imuch iyai luget ne mie eng’ choto.

Emotinwek ko tinye karik, ak bomisiek che boisien korib ge, ak kotesen
kiwatosiekwak. Eng’ kasarta ne koi, ko kiiyani bik che chang’ kole, si kibelis
eng’ luget ko mache karikab eunek—kobaten mwaech Sirutik kole,
maonatet ko karik che imuchi iyaen luget. Ye mwaei bukuit Ne Tilil kole
mebanani kobaten I mogoriet, anan ko ye inyoru maonatet eng’ Sirani bo
betut age tugul, ko eng’ yoto itinye maonatet. Noto ko maonatet ne
king’alalen Paulo, kong’ate Timoteo koyai luget ne mie.

Ye iwendoti anan isae rani, ing’at ng’olyot age tugul ne mie, nebo maonatet
ne ki inyoru. Neng’ung’ kabelisiet amu maonatet ne kigigochi sobeng’ung’,
ko ma ibuti eng’ kainetab Jesu.

BETUTAB ANG’WAN, ARAWETAB MUT 28

MAONATENG’UNG’ KO KARIK

www.goodnewsdailydevotional.com

Kiptaiyat, toreton ayai luget ne mie, eng’ maonatet age tugul ne kianyoru
eng’ sobenyun. Ye amwae Ng’olyondeng’ung’, konyo eng’ chokyinet
kabelisiet, chang’indo, ak yametab ge.

Ang’ate Ng’olyot age tugul ne ki anyoru kobun Jehovah, koyi logoek. Nyie
chagosiekyuk chamnyet, boiboiyet, kalyet, ak berurto, eng’ kainetab Jesu.

TESETAB SOMANET
Tienwogikab kalosunet
144:1

Pilipik 4:6
Amogereri met eng’ kiy age tugul; ago eng’ kiy age tugul ko eng’ saet ak
somet koboto kongoi, ingonaak somutikwok eng’ Jehovah.

Ye kagisikyin got ne nyitat mogornotet, ko tetat inyoru kiy age tugul ne
imache. Amu eng’ sigichoto tinye mogornotet, ko mebirtoi ge si inyoru
amitwogik, anan ko ngoroik. Ibwat anyun kole tinye Kwandang’ung’ tuga,
eng’ tulonok elfusiek, ago inendet Yaindetab ng’ony, ne ma kiyai. Noto ne
lenjin konaak somutiguk, eng’ Inendet.

Mamitei kagesunetab ge, nebo tuguk che imuchi iteben Jehovah, amu
imuchi kogonin somutiguk, eng' mog’rnotetab torornatennyin. Ib kasarta
isa, ak ingonaak somutiguk eng’ Jehovah, ago iweeksei ak baornatet.
Wolutik tugul chebo kaimutiguk, ko mitei—ingonaak anyun somutiguk eng’
Inendet.

BETUTAB MUT, ARAWETAB MUT 29

MITEI WOLUTIK

www.goodnewsdailydevotional.com

Kiptaiyat, aibu somutikyuk tugul kobwa taing’ung’ ak kongoi. Ye asaei,
inkitiakwon wolutik, ak kowalak somet age tugul, koek baornatet.

Aletoi somutikyuk tugul eng’ taitab Jehovah. Magutikyuk eng’ saet, ko egu
kalosunet. Etu baornatenyun kosiir kaimutikyuk. Amen.

TESETAB SOMANET
 2 Petero 1:3

2 Korintoek 5:20
Noto anyun ki tononjinik agobo Kristo, ko u ye igoigook Jehovah eng’
achek; kigoigook agobo Kristo, kele otuiyege ak Jehovah.

Bik che chang’ ko ma iguitos arorunetab imanit, nebo embasi. Ibwati ichek
kole embasi ko got, anan ko ofisit ne boisien ambasada. Kobaten embasi ko
egu embasi kityo, eng’ kasarta ne mi ambasada oritab ofisinoto. Ago ye
mamitei inendet, keguren oloto chancellery. Kit ne yaei ofisinoto koek
embasi, ko kasarta ne mi yoto ambasada. Kou noto agine ng’olany
kandoindetab America ndegeit age tugul, ko egu ndegeinoto Air Force One.
Ma kele ole ki kichopto ndegeit, kobaten tien ge kole ng’o ne mi orit.

Mwaei Bukuit Ne Tilil kole, I tononjinindetab Kristo, koboru noto anyun
kole olda tugul ole itieche, ko egu embasi. Igu oldab ripset ne mi barak. Me
chito nebo kawaida. Ye imandoi rani; ko kiyain Jehovah iboisiechi, ak iwal
bik che chang’ kobwanji inendet.

BETUTAB LO, ARAWETAB MUT 30

EMBASI NEBO JEHOVAH

www.goodnewsdailydevotional.com

Kiptaiyat, toreton asop angen komie ale, a tononjinindeng’ung’. Ye
amondoi atieche olda tugul rani, in kototook kandoinateng’ung’,
chamnyeng’ung’, ak konuneng’ung’ eng’ sobenyun.

A embasi nebo Tamirmiriet Ne Tilil. Kiy age tugul ne atiinye kosuldo.
Atinye chamet ak mieindo eng’ kainetab Jesu.

TESETAB SOMANET
 Johana 20:21

Josua 1:3 
Komosta age tugul ole otieche eng’ kelyekwok, ko kaagonok yoto, ko u ye
kiamwachi Musa.

Ma igochi Jehovah Josua arorunet age tugul—ki igochi komosto ne tetat, ak
kolenji kwo inendet eng’ nyiganatet koityi kit nenyin ne kigigochi. Kou noto
aginye ko mitei komoswek, boroinwek ak boisionik, che ki tetun Jehovah. Ye
iguiye kiwatosiekab kaberureng’ung’, ko ma ibetii kimnateng’ung’ eng’
komoswek che chang’, kobaten inaami itieche ole kanyin chametab Jehovah.

Chang’ Kristianik che bendi kong’eete boisiet agenge, agoi age, ama ingen
ichek kole berurto kotieen ge ole kigigochi. Ye kaiberur Jehovah komosta,
anan ko boisiet, ko bwanei walutik eng’ oret ne nyumnyum, eng’ mieindo, ak
chokyinet. Ne kata itokyini, iteeben Jehovah koborun ole king’at
chang’indang’ung’.

Eng’ rani, itiech tuguk che kigonin, ak iesie che ibetoti eng’ ortinwek che ma
konin.

BETUTAB TISAP, ARAWETAB MUT 31

KIWATOSIEK CHE IBERURATIN

www.goodnewsdailydevotional.com

Kiptaiyat, iboruon ortinwek, ak kebeberwek che kiiberurwon. Indochin
kakwautikyuk, si awendot eng’ kiwatosiek che kiiberurwon, ak anyoru
chamet, mieindo ak chokyinet.

Eng’ kenyini bo Mwaita Nebo Kwong’et, awendoti eng’ nyiganatet eng’
kiwatosiek che kiitetwon. Atieche chamet, mieindo ak walutik, eng’
kainetab Jesu!

TESETAB SOMANET
Tienwogikab
Kalosunet 37:23;
Epesoek 1:3

Epesoek 5:8 
Amu kio mesundeito eng’ betusiek alak, ago o lapkeiyet nguno eng’
Kiptaiyat: obendate ko u lagokab lapkeiyet.

Kimitei eng’ betusiekab let, kasarta ne kitesak mesundeito eng’ ng’ony.
Yaityet ko noto ne kigondochi ng’ony betut age tugul. Eng’ television,
kegeere kewelutik che terjin chebo rabisiek, bolatet, agot mianwogik che
iime ng’ony. Iboru komie mesundeto, ak tuindo nebo tuguk che tese tai eng’
ng’ony, ak bik che mi ng’ony.

Mat iywei kiy ye igeer choto kotese tai; igun chi ne baibaitu. Ma imuech kiy,
ma kikwong’e, ago ma kiarogenjini logoiywek che miach, che tese tai eng’
television. Mwaei ng’ony kole mitei lapkeiyet, ye kagimanda eng’ keringet,
kobaten achek lapkeiyet eng’ keringet. Ma imuchech tuguk che yaachen,
che tese tai eng’ ng’ony.

BETUTAB TAI, ARAWETAB LO 1

IKWENY

www.goodnewsdailydevotional.com

Kiptaiyat, kongoi amu a lapkeiyet eng’ Kiptaiyat. Igimiton awendot kou
lakwetab lapkeiyet, ne ma iywei kiy eng’ kasartab mesundeito, ak in
kokweny sobenyun ole ami ak torornateng’ung’.

A lapkeiyetab torornatetab Jehovah. Aletieni mising’, ak akweny ole ami ak
torornatet. A lapkeiyet ne letieni mising’ ago a walutietab ng’ony ne meat.

TESETAB SOMANET 
Isaia 60:2

1 Timoteo 4:15
Igiiljige tuguchuto; igochige mising’; si kotook eng’ bik tugul bandang’ung’
ne bo tai.

Magetab Jehovah itestai iberuroge eng’ sobet, eng’ siset, kobaten koyom
ng’ony bandang’ung’ nebo tai. Kou ye ma imuchi kobogoriot ne managat
kouny lakwenyin, ko nyolu kotook bandang’ung’ nebo tai, eng’ bik tugul.
Ng’olyot kotook eng’ sirutietab rani koboru kole koyom ng’ony, kobarta ge.

Kiibwatyi Paulo Ne Kiyoktoi Timoteo kolenji, konunet ne kinyor eng’
maonatet ak tinyetab eunek ko ki ma yome. Ki nyolu kochutyi Timoteo
kanetetab ge nebo Sirutikab Jehovah. Kanetet ak kabwatetab sirutik, ko ki
karit ne kimakyin ge si kotook bandanyin nebo tai, eng’ bik tugul.

Tos mung’areng’ung’, anan kaniseng’ung’ ne imache koyom ng’ony? Tos
kuurseng’ung’, konunet, anan talentait, ne imache kotook? Ibwaat anyun
sirutik ago isuldoi!

BETUTAB AENG’, ARAWETAB LO 2

KOYOM NG’ONY

www.goodnewsdailydevotional.com

Kiptaiyat, twaitwai muguleldanyun, si abwat sirutiguk kotugul. In kotook
bandanyun nebo tai eng’ bik tugul, ak koyai konunet age tugul, kuurset ak
boisiet eng’ sobenyun koyom ng’ony.

Ye abwati Sirutik bet ak kemoi, anyoru keret ne mie agobo imanit.
Bandanyun nebo tai eng’ sobet, ko tetat ago isuldoi, eng’ kainetab Jesu.
Amen.

TESETAB SOMANET 
Romanik 12:2

CHERSETAB 365 KESOMAN BUKUIT NE
TILIL - BETUTAB 153
2 Laitorinik 10-12; Boisionikab Che
Kiyoktoi 9:23-43

SAETAB RANI

MAONATET NE KIMWACHIN GE

66



Amdoindet 10:7
Kiageer otwogik kolanyei mbartanyisiek, ak kobunei kelyek bounik ko u
otwogik eng’ ng’ony.

Kristianik alak komuchi koguitos komie sirutietab rani. Amu nee? Amu ma
soptos ichek, sobet ne kimakyin Jehovah sobenywan. Bounik ko nyolu ko
ichek che lanyei mbartanyisiek, ama bunoti kelyek. Kimwa Jesu kole,
“Ng’omen werikab ng’onyuni eng’ ibindanywa kosiir werikab lapkeiyet”
(Luka 16:8). Etunet eng’ Jehovah, ko noto ne tilu ngot komuchi koboisien
chi komie, kaberuretab Jehovah eng’ soboni.

Eng’ kenyini bo Mwaita Nebo Kwong’et, ilewen eng’ ng’omnatet ietu eng’
chokyinet, ye isomani sirutikab Jehovah, si kobiit iegu Kristianindet ne
etunot. Ing’omitin sirutikab Jehovah. Mat isop kityo koba betusiek. Ma
kisichin igeer bik alak koboiboenjin sobet kityo betut age tugul. Namjin ge
ole nyolun omi ak Kristo.

BETUTAB SOMOK, ARAWETAB LO 3

NE NG’OM

www.goodnewsdailydevotional.com

Kiptaiyat, yaan aet eng’ tamirmiriet, eng’ chokyinet. In koteswon
ng’omnatet, ak kaguiyet, sirutiguk, ak kondean ole nyolu amitei ak Kristo.

Teswon ng’omnatet ak etunet sirutikab Jehovah. Kamugenyin nebo taunet,
ko yaei boisiet eng’ ane. Agonu walutik eng’ kewelutiet age tugul ne ityon.

TESETAB SOMANET 
Luka 18:1-9

CHERSETAB 365 KESOMAN BUKUIT NE
TILIL - BETUTAB 154
Luka 10:25-42; Tienwogikab Kalosunet
60-62

Tienwogikab Kalosunet 34:19
Chang’ nyalilwogikab ne bo imanda: Ago soru Jehovah inendet eng’ choto
tugul.

Usetab koristo ne kiet mising’ ko kiib betusiek artam ak lo. Kinyor Paulo
usonet ne kiguuren Eurakulo, ole king’emak melit ne kimi ak bik alak. 

Kasarta age ko nyiitat usonet sobet, kot ko ui agot ketes tai. Tuguk che tam
kimuchi keboi eng’ kasarta ne mie emet, konaami kouitu agot keboi.
Tononot kit agenge, usonet ko ming’in (viasinik che mengech) ye kirogen
tuguk che tete Jehovah. 

Nguni ko kasarta kemwa kele, “Tuguk tugul che togu ko ma igaege, ago
tetotin kowalak!” Tokyin ge Jehovah eng’ saet ak sirutik, ago iborun ge kou
ye kimong’ji Paulo (Boisionikab Che Kiyoktoi 27:22-25). Kaimutik alak
tugul, ko tinye kagesunetab ge. Ma ityin si kogesun, kobaten ityin si kobor
torornatetab Jehovah.

BETUTAB ANG’WAN, ARAWETAB LO 4

VIASINIK CHE MENGECH

www.goodnewsdailydevotional.com

Kiptaiyat, toreton anam ng’ony amat atwou, eng’ usonet ak kasarwek
chebo kewelutik. Lumdan eng’ Sirutiguk, ak igimiton eng’ Saet, ingen ile
isoruon eng’ kanyalilet tugul, ak iboru torornateng’ung’.

Ma tiinyon tuguk che agere; tiinyon kityo Sirutikab Jehovah. Kasarwek che
kewelen, ko viasinik che mengech, ye kirogen kasarwek che miachen, ak
boiboiyet ne kitetwon Jehovah eng’ kenyini. Haleluyah!

TESETAB SOMANET 
2 Korintoek 4:16-18

CHERSETAB 365 KESOMAN BUKUIT NE
TILIL - BETUTAB 155
2 Laitorinik 13-14; Boisionikab Che
Kiyoktoi 10:1-23

Taunet 18:3
Ak kole, Kiptaiyandennyu, ngot ko kaanyoru mieindo eng’ taing’ung’, asain
ale, amesiirtoe otwogindeng’ung’:

Ye mache Jehovah kowal sobetab chito, koyokto chito age. Eng’ kotugul ko
tete Jehovah toretik koityi sobetab chi. Mwaei Bukuit Ne Tilil kole,
kigotaach alak malaikaisiek amaingen (Hebranik 13:2), ago alak ko kiesio
kotaach malaikaisiek ama ingen. Kinyor Abraham chamet eng’ taitab
Jehovah, ye kitaach Jehovah. Teech kamuget ne inaei chametab Jehovah ye
nyonjin. Ye iyaei kou noto, inyoru bik che toretin eng’ sobeng’ung’.

Walutiet ne icheng’e ko ung’at eng’ chito. Tetutietab Jehovah ne sorunisien,
ko chito, chito ne toreti sobetab chito age. Musa ko kisor milionisiekab bik
eng’ otwognatet, Esta ko kisor bororiet komugul ama kiges, ak Jesu Kristo
kosor ng’ony komugul eng’ tengekwogik. Maget age tugul ne itinye eng’
kenyini kosuldo. Ye itaache toek, ko ma siirin kaberureng’ung’.

BETUTAB MUT, ARAWETAB LO 5

TETUTIETAB JEHOVAH NEBO 
SORUNET

www.goodnewsdailydevotional.com

Kiptaiyat, yaat konyekyuk si ageer toretikyuk, ak chameng’ung’ ye nyone.
Ye awendoti eng’ kaming’inetab ge ak taagetab toek, in konyoruon
tetutieng’ung’ nebo sorunisiet, ak koibwon kasuldaetab magutikyuk

Kongoi Kiptaiyat, amu eng’ tetutieng’ung’ nebo sorunisiet eng’ sobenyun.
Ang’ate nyorunetab toretikyuk, ne ma teroksei, ye ataache bik alak.

TESETAB SOMANET 
Job 31:32

CHERSETAB 365 KESOMAN BUKUIT NE
TILIL - BETUTAB 156
2 Laitorinik 15-16; Boisinikab Che
Kiyoktoi 10:24-48

Kalewenaik 11:30
 ... Ng’om inendet ne soru sobonwekab bik.

Kimwachi Jesu alamalyennyin kole, oegu baorinikyuk eng’ Jerusalem, ak
eng’ Judea komugul, ak Samaria (Boisionikab Che Kiyoktoi 1:8). Noto ko ki
Kiptaiyat kogochin ichek oret, nebo ole nyolu koyom ng’ony Kristianik.

Ng’olyot ng’om eng’ sirutietab rani ko ng’olyot chakam eng’ hebranik, ak
noto ko keik chito ne utat. Me ng’omitu ye kaisoru sobonwek, inyoru
ng’omnatet si kobiit isoru sobonwek.

Ng’omnatet ko inai ile, ole imitei ko akwai ng’ony, ago mamitei ng’onyut ne
ui kesor sobonwek. Nyolu itinye tetutiet ne litit, ko tomo itokyi ge
sorunetab sobonwek, si kobiit inyoru wolutik. Ye itese tai itete, itese tai
ing’omitunen noto.

Keer ile metokyin chito koyan Kristo kityo ak imete ne mesub igeel ole
testo tai. Isub ak iriib ichek agoi kasarta ne kagonai Kristo komie.

BETUTAB LO, ARAWETAB LO 6

NE UTAT

www.goodnewsdailydevotional.com

Kiptaiyat, konon ng’omnatet ak tetuteit ne mie ne kisorunen sobonwek.
Yaan aik ne utat, ak itoreton asub, ak atoret ichek che anyoru, agoi konai
Kristo komie.

Ye aetu eng’ ng’omnatet kenyini, ko tese tai komiagitu tetutikyuk chebo
sorunetab sobonwek, koyi logoek, ak kosulda eng’ kainetab Jesu. Amen.

TESETAB SOMANET 
Johana 4:35

CHERSETAB 365 KESOMAN BUKUIT NE
TILIL - BETUTAB 157
2 Laitorinik 17-18; Boisionikab Che
Kiyoktoi 11

Taunet 18:17
Ak kile Jehovah, Tos aung’e Abraham kit ne amache ayai.

Yamdaet ak Jehovah, ko yain iegu chorwetab Jehovah. Otese tai ochute ge
ak Jehovah, ye otese tai omi eng’ yamdaet. Chorwandit ak ng’ony, ko yain
iegu bunyotab Jehovah, ye itese tai iyani ile yain Jehovah iegu chorwenyin.

Jakobo 2:23 ko mwaei kole, “…Kiiyan Abraham Jehovah, ak kigiityi inendet
noto koek imanda; ak kigiguure inendet choruetab Jehovah.” Kigeere
Jehovah ko ui koung’en Abraham, kiy age tugul, amu ki choruenyin. Imanda
ko tononet ne mie ak Jehovah, ago kigiityi Abraham imanda, kot ko kiimuchi
inendet kotonon eng’ taitab Jehovah, ak kong’at Inendet.

Torornatetab Jehovah kouny tuguk, kobaten eng’ Abraham, ko king’angji
tuguk che eechen che ung’atin. Ki mata kobo Jehovah inegei logoiywechoto
kityo, kobaten kibo Abraham agine. Chorwandit ak Jehovah kogonin
keljinet isiir bunyot, amu ng’anye Jehova si kobiit kotiach.

BETUTAB TISAP, ARAWETAB LO 7

CHORWET ANAN BUNYOT

www.goodnewsdailydevotional.com

Kiptaiyat, ichuuton aityi yamdaet ne yamat ak Inye. Yaan aik
chorweng’ung’, ak ing’ang’won kotigoneng’ung’, ak ng’omatet ne ung’at, ne
tiinye ge ak sobenyun, gonyun, ak bororiosiek.

Ye amitei eng’ yamdaet ak Jehovah eng’ kenyini bo Mwaita Nebo
kwong’et, koboruon ge magenyin ne igesunot ge. Kotigonenyin, ak
kandoinatetab gonyun ak bororiosiek, ko toogu komie eng’ ane. Amen.

TESETAB SOMANET 
Ng’atutik 29:29

CHERSETAB 365 KESOMAN BUKUIT NE
TILIL - BETUTAB 158
2 Laitorinik 19-21; Boisionikab Che
Kiyoktoi 12

Kolosaik 1:13
ne kisoruech kemong’une kimnatetab mesundeito, ak kouutech kebe
bounatetab Werit ne bo chamnyennyi.

Kit ne tai ne kiyai chumbek ye kiinami kobou Africa, ko kiwal kutuswek ak
atebosiekab bik, konaam koboisien chechwak. Agot Jehovah koboisie kou
noto. Ye kinyo Tamirmiriet Ne Tilil, ko kinyi Tamirmiriet Ne Tilil kasubikab
Jesu Kristo, ak konaam kong’alal eng’ kutuswek alak. Magetab Jehovah ak
magetab oindet, ko kolumda bounisiet eng’ chito. 

Betut ne taache chito sorunet, ko betut ne kimong’u ichek eng’ bounatetab
mesundeito, ak komong’unen tengekto, mianwogik, kereretab met ak
bananda, ak kochutyi Bounatetab lapkeiyet nebo Jehovah. 

Kigimitech keboisien kou Jehovah eng’ Ng’ony. Kou kit ne u Inendet, ko kiu
noto ak achek, eng’ ng’onyuni. Kindoisei ak kebounisiei ak Kristo.

BETUTAB TAI, ARAWETAB LO 8

BOUNET KOBUN KIPSENGWET

www.goodnewsdailydevotional.com

Kiptaiyat, kongoi amu ki kimong’uon eng’ mesundeito ak achutyi
bounateng’ung’. In kondochi sobenyun atebet ak kimnatetab kipsengwet,
ak koyaan abounis ak Kristo eng’ kebeberwek tugul.

Setani ak oikyik ko matinye bounisiet eng’ sobenyun. Atononot eng’
tetutikab Jehovah; ago eng’ noto, ko mamioni ago mabutii eng’ sobenyun.

TESETAB SOMANET 
Johana 10:34

CHERSETAB 365 KESOMAN BUKUIT NE
TILIL - BETUTAB 159
2 Laitorinik 22-23; Boisionikab Che
Kiyoktoi 13:1-25

Kalewenaik 21:18 
Egu kiptengekyot ne kitiage ne bo iman; Ak kogeeri kaberberindet che bo
iman.

Ieljin oindet konait lagokab Jehovah, ak koyom koyai ichek koyan kole, ka
koit kagesunennywa. Jehovah eng’ ng’omnatenyin ne matinye kagesunet,
koyaei oret ne kimandaen. Ki kimut Jesu kwo tabandab koita eng’ tulwet
barak, si ketorta kobut kwo ng’ony, kobaten kibun kwenutab bik ak kwo
(Luka 4:29-30)

Matin ko ng’o ne tete kabuteng’ung’, ko kit ne bo kamanut mising’, ko chito
ne mi tabandang’ung’. Ki mache Haman kobar Lagokab Israel, kobaten ki
kigartat inendet eng’ ketinyin. Egu kiptengekyot ne kitiage ne bo iman!
Kergei ngo nyasutiet, butanetab boisiet, meet, besietab katunisiet, anan
agot ko korgoret ne tokyin ge sobeng’ung’, ko iwise Jehovah tugul
komiagitu agobo sobeng’ung’. Nito ko kenyitab Mwaita nebo Kwong’et;
iwendi ole imache ko mageerin bunyot.

BETUTAB AENG’, ARAWETAB LO 9

CHABAI!

www.goodnewsdailydevotional.com

Kiptaiyat kongoi eng’ ripset ak oret ne kichililen. Iwis tetutiet age tugul
nebo bunyot koweekyi ge, ak iyaan abun mestonok tugul amang’emage,
amu ribon ne toror ne mi orinyun.

Achabai kou Jesu ye kiwendoti eng’ Ng’ony. Mamitei yaityo ne isuldo eng’
sobenyun, amu mi orinyun Inendet ne toror. Amen.

TESETAB SOMANET 
1 Johana 3:8

CHERSETAB 365 KESOMAN BUKUIT NE
TILIL - BETUTAB 160
2 Laitorinik 24-25; Boisionikab Che
Kiyoktoi 13:26-52

Kalewenaik 13:22
Ago kigonorjin chitab iman magornatetab kiptengekyot.

Magetab Jehovah ko konyor berurto lagokyik. Kiek Jesu kibanania, si kobit
keigun mogorek eng’ banandanyin (2 Korintoek 8:9). Kasarwek che kiinyalili
Kristianik, kristianik alak, amu tinye ichek boskilisiek, ko ki betusiek che
kibendoti lagokab Jehovah eng’ lelut.

Kimwa Kiptaiyat koboisien Maotiot eng’ Sekaria 1:17 kole, “Kibaroi
nganasokyuk eng’ kaberuret.” Kiyapto logoiywek komie ye nyor lagokab
Jehovah mogornotet. Tete Jehovah waletab mogornotet eng’ betusiechu bo
let, mo iegu mogoriot kityo, kobaten itoret bounatet eng’ rabisiek.

Bananda ko maiboru torornatetab Jehovah, ago ma nyolu anyun
keboiboenji. Eng’ kenyini bo Mwaita nebo Kwong’et iesie bananda.
Ogergeitu ak Jakobo (Taunet 31:1) ne kigimwaitaen kele, “Kigokweri Jakobo
tugul che bo kwandanyo.”

BETUTAB SOMOK, ARAWETAB LO 10

WALETAB MOGORNOTET

www.goodnewsdailydevotional.com

Kiptaiyat iberuron amu eng’ boisietab bounatet. Itiachan eng’ rarunet, ak
indeon chang’indo, ak ichamji mogornotet kobun eunekyuk, si kobiit kotesen
tai logoiywek che miach, ak kolumda torornateng’ung’ kobun sobenyun.

Aesioi bananda! Imong’iswon Jehovah eng ng’ony, ak koganaptan
amang’unen tulwetab ng’atatok, ak kondean kwenutab kandoik. Atinye
tuguk che kororon chebo torornatet, che kianamji ge kobun Kristo. Haleluya!

TESETAB SOMANET 
Kalewenaik 10:22

CHERSETAB 365 KESOMAN BUKUIT NE
TILIL - BETUTAB 161
Luka 11:1-28; Tienwogikab Kalosunet 63-
65

Kolosaik 3:2
Obwat tuguk che mi barak, ma tuguk che mitei ng’ony.

Ng’olyot Kibwat eng’ sirutietab rani, eng’ kutitab Yunanik ko phronéō. Eng’
arorunet ko ketet kabwatutik. Mong’unen kabwatutiet ne kiyumi
kabwatutik anan ketokyi kabwatutik ole ma mondoen kiwatosiek che
kilumda Jehovah.

Inetech Paulo Ne Kiyoktoi kole kiyum kabwatutikyok ak kebou. Nganda
sigunot tamirmirieng’ung’ ago sobe eng’ Jehovah, komuchi ko ta kotinye
kabwatutiguk, atebet ne ki itinye ko tomo itaach Kristo. Noto anyun si
koimaksei Kristianik che chang’ ak nyogoriet, kerichekab bogitet, kereretab
met ak tuguk alak.

Ng’olyotab Jehovah kobo imanit, kosiir tuguk che ki ibunote. Tokyin
kabwatutiguk Sirutigab Jehovah, ago inyoru imanit ne leel ne iyaanjindos,
ak kabwatutigab Jehovah. In komenyin komie Sirutikab Kristo!

BETUTAB ANG’WAN, ARAWETAB LO 11

IMANIT NE LEEL

www.goodnewsdailydevotional.com

Kiptaiyat, toreton ande kabwatutikyuk bounisietab Sirutiguk. Ileelit
kabwatutikyuk betut age tugul, ak itau imanit ne leel eng’ sobenyun, ne
iyaanjindos komie ak mageng’ung’.

Ye agochini ge tugukab tamirmiriet, koboisie kabwatutikyuk kou ole
boisioito Jehovah. Aboisiechini Kiptaiyat eng’ tamirmirienyun, asobe eng’
Sirutikyik, ago ami barak ole mami tengekto ak ngemisienyin. Haleluya!

TESETAB SOMANET 
2 Korintoek 10:5

CHERSETAB 365 KESOMAN BUKUIT NE
TILIL - BETUTAB 162
1 Ateptab Betusiek 1-3; Boisionikab Che
Kiyoktoi 14

1 Petero 1:23
Amu kigesichok kogeny, ma eng’ keswek che ng’emaksei ago eng’ che ma
ng’emaksei, eng’ ng’olyotab Jehovah, ne sobei ak kotebyei.

Kristianik alak kobwati kole, nyoru ichek sobondab koigeny, ye kagomeiyo
ichek, anan ko ye kagoit nyonunetab Kristo. Kobaten mwawech Bukuit Ne
Tilil kole, ma kiluse, kobaten kinyoru sobondab koigeny nguni, ak eng’ sobet
ne nyone. Sobondab koigeny ko imanit nebo betusiekab nguni.

Eng’ ng’ony, ko nyolu mising’ borwekyok eng’ boisiet; ye ma kitinye borwek
ko ma kitinye kiy ne kiyaei eng’ ng’ony, kobaten achek kesoptosi sobet ne
ma bo bik. Amu eng’ nito, ko mamitei miondo age tugul, ne tinye chamjinet
komeny borwekyok. Bortab Jesu Kristo ne noto ko Ng’olyot ne togu, ko ma
keer ng’emisiet age tugul ye kime. Kou Jesu, ko ki cheptalelisiek, ago anyun
kesoptosi eng’ mieindab borto, ago manyoru borwekyok ng’emisiet.

BETUTAB MUT, ARAWETAB LO 12

SOBET NE MA BO BIK

www.goodnewsdailydevotional.com

Kiptaiyat, kongoi eng’ sobet ne mang’emoksei, ne kianyoru kobun
Sirutiguk. Awendoti eng’ mieindab borto, kimnatet, ak kabelisiet, ago
maityon mianet, anan ko nunet age tugul.

Sobenyun ko kononot kou ruandet ago lumdaat eng’ Ng’olyotab Jehovah.
Eng’ noto awendoti eng’ mieindab borto, kimnatet ak kabelisiet eng’
kainetab Jesu. Amen.

TESETAB SOMANET 
Kalewenaik 4:20-22

CHERSETAB 365 KESOMAN BUKUIT NE
TILIL - BETUTAB 163
1 Ateptab Betusiek 4-6; Boisionikab Che
Kiyoktoi 15:1-21

SAETAB RANI

MAONATET NE KIMWACHIN GE

76



Jeremia 1:6
Amwa anyun ale, He, Kiptaiyat Jehovah! Keero, mamuchi ang’alal; amu a
lakwa.

Ye kinyo Ng’olyotab Kiptaiyat, koguure Maotiot Jeremiah koboisiechi
Jehovah, ko kiwol inendet kole, mamuchi ang’alal amu a lakwa. Jeremiah
komuchi ko kibo kenyisiek taman ak tisap, agoi tiptem eng’ kasarato. U noto
anyun ibinda ne kiguur Jesu koek alamalyenyin. Jesu ak Petero ichegen che
kia koityi kolipan aisirut, amu ki eechen ichek kosiir alamalyet.
 
Ki tinye Jehovah maget ne teer eng’ Jeremiah. Kou noto agine ko tinye
maget ne teer eng’ inye! Mat isas ming’inateng’ung’—anan ko ibinda age
tugul. Kenyisieguk ko matilu ngo boisienen Jehovah, anan achicha. Alak
komuchi komwa kole, ki aositu, tos imuchi koboisienon Jehovah? Kitinye
Musa kenyisiek tamanwogik sisit, ye kimong’ji inendet Jehovah eng’ ketit ne
lalei. Amdaetab sorunet ko boisietab chitugul!

BETUTAB LO, ARAWETAB LO 13

KUURSETAB JEHOVAH

www.goodnewsdailydevotional.com

Kiptaiyat, agonu ge iboisienon. Matin ko abo kenyisiek, ata anan abunu
ano, iboisienon ichuutu che chang’ kobwanji Kristo, ak isuldaen
mageng’ung’ nebo sobenyun.

A teret ne chobot koboisien Kiptaiyat. Bwanjin che chang’ Kristo amu eng’
ane, ak koityi torornanywan eng’ inendet. Haleluya!

TESETAB SOMANET 
Romanik 8:29-30

CHERSETAB 365 KESOMAN BUKUIT NE
TILIL - BETUTAB 164
1 Ateptab Betusiek 7-9; Boisionikab Che
Kiyoktoi 15:22-41

Josua 1:5
Mabiitu chi ne imuchi kotonon eng’ taing’ung’ betusiek tugul kote isobe...

Ye Kimwachi Jehovah Josua kolenji, “Mabiitu chi ne imuchi kotonon eng’
taing’ung’,” koboru kole kiwendi ine konyoru bik che eesio kandoinatennyin.
Kobaten kiigimit Jehovah Josua kolenji, isuldo inendet eng’ kagesunet, ko
ten kobwati sirutikyik, chebo kaberuret (Josua 1:8). Kit ne kiyaache koyai
Josua ko konde Ng’olyotab Jehovah kutinyi ye kagobwat bet ak kemoi.
Kiigimiti inendet Ng’olyotab Jehovah ak kogochi nyiganatet eng’ taitab
yaityo.

Matin kotiana lugetab bunyot, eng’ kebeberta age tugul nebo sobeng’ung’,
ites tai ing’alal Sirutik eng’ tuuget ne mi barak. Ng’etun eng’ yoto agoi
inyoru walutik. Iweeksei anyun ak baornatet!

BETUTAB TISAP, ARAWETAB LO 14

CHAMET NE TESE TAI

www.goodnewsdailydevotional.com

Kiptaiyat, igimiton si ates tai eng’ tuguk alak tugul che teeron. Ye ang’alali
Sirutiguk kotugul, kong’eet nyiganatet eng’ orinyun, ak abelisie eng’ luget
age tugul ne ityon.

Mitei KIPTAIYAT koboton, maywei kiy. Tos itan nee tuguk che mengech,
che begu? Nganda mutyon bunik, ko ma iywei muguleldanyun, amu toror
ne mi orinyun, kosiir ine ne mi ng’ony. Haleluyah!

TESETAB SOMANET 
1 Korintoek 16:9

CHERSETAB 365 KESOMAN BUKUIT NE
TILIL - BETUTAB 165
1 Ateptab Betusiek 10-12; Boisionikab
Che Kiyoktoi 16:1-21

Romanik 1:17
... ko u ye sirat kole, Ago sobei ne bo imanda eng’ kayanet.

Kiguurjin Jehovah isop sobet ne ma bo bik, sobet ne siire tuguk che tese tai
eng’ ng’ony. Mamwa Bukuit Ne tilil kole, sobe chebo imanda eng’ rabinik,
kobaten kayanet. Eng’ bounatetab Jehovah, ko kayanet ne kialisien. Tos bo
kamanut rabisiek? Ei bo kamanut! Kobaten ibwat kole kiigesgei rabisiek
eng’ Misri (Taunet 47:15).

Ng’olyotab Jehovah ko ma ibuti. Ye kibai Jesu bik elfusiek mut, ko mamwa
kole, “ocherun kagochinoik”. Ye kiwal bek koek divaik, ko mamwa kole, “nan
awo benki acher rabisiek si kobiit kial alak.”

Kamanutiet nebo iman ne itinye, ko siire rabisiek che mi benki. In koek
imaninyin imaning’ung’! Nyoruun Jehovah eng’ ole imakyini ge. Konin tuguk
che imakyini ge eng’ chang’indo, kosiir agot ole ite rabisiek. 

BETUTAB TAI, ARAWETAB LO 15

SOBET NE MA BO NG’ONY

www.goodnewsdailydevotional.com

Kiptaiyat, inetan asop eng’ kayanet, ama eng’ ole makto ng’onyuni. Inye ne
bunu toretenyun, ago ayanin igonon tuguk che amakyini ge, eng’ oret ne
ma bo ng’ony, ak eng’ chang’indo.

Rabisiek ko otwogindenyun—yaiywon boisiet. Jehovah ko ne konon tuguk
che amakyini ge, eng’ Inendet ko mararua kiy. Kiy age tugul ne amakyini
ge, koityon eng’ oret ne ma bo ng’ony, agoi koigeny. Amen.

TESETAB SOMANET 
Taunet 47:15

CHERSETAB 365 KESOMAN BUKUIT NE
TILIL - BETUTAB 166
1 Ateptab Betusiek 13-15; Boisionikab
Che Kiyoktoi 16:22-40

2 Korintoek 10:12 
... ago ichek ichegei korogege ge ichegei, ak koyaniege ge ichegei, ko
matinyei kaguiyet.!

Ng’olyotab Jehovah ko noto ne nyolu iyanie sobeng’ung’. Etuneng’ung’ ak
bandang’ung’ nebo tai, ko ma nyone, ye iyaniege ole mitei bik alak eng’
sobenywa. Ma bo kabeletab ge che chepcheb, ama bo luget che kimen, ago
ityin ichek tugul sainywa ak betunywa.

Nda ki kaiyaniege Paulo Ne Kiyoktoi, amdoik alak chebo Jehovah, eng’
kasartanyin, che kigeere ge ko eechen kosiir inendet, ko tos mayai boisiet
ne o ne kiyai eng’ sobetab Kristianik.

Kimi ng’ony Paulo eng’ ichek tugul che tililen che kiamdechin bik, kobaten
ki kigochi inendet chamet. Ye iyaniege Ng’olyotab Jehovah, ko kanapten
iwe tai ak iwe barak eng’ sobet.

BETUTAB AENG’, ARAWETAB LO 16

CHAMETAB KANAPTAET

www.goodnewsdailydevotional.com

Kiptaiyat, tokyin kerenyun sirutiguk koek noto ne ayanie sobenyun.
Kanaptan eng’ chameng’ung’ aityi barak eng’ etunet, boisiet ak yametab
ge.

Kerenyun ko mi Ng’olyotab Jehovah ama bik alak. Ki konopton kasarwek
tugul, kong’eete torornatet agenge agoi age. Amen.

TESETAB SOMANET 
Epesoek 3:8

CHERSETAB 365 KESOMAN BUKUIT NE
TILIL - BETUTAB 167
1 Ateptab Betusiek 16-18; Boisionikab
Che Kiyoktoi 17:1-15

1 Johana 2:27
Ak okwek anyun, komenyok kaiilet ne kionyoru eng’ inendet...

Kristianik alak koyani kole mi kailosiek che terjin, kobaten sirutietab rani
koboru kailet agenge. Ki kitaach kailet agenge—kailetab Tamirmiriet Ne Tilil
—ago menyech koigeny.

Ma mitei kailosiek che terjin chebo rabisiek, katunisiet, kosobet ak alak.
Kobaten kitinye chamet ne terjin, ago chamet kimuchi kenyil eng’
Ng’omantetab Jehovah, ak Kiptaiyandennyon Jesu Kristo 

Ng’alalen Bukuit Ne Tilil, agobo chamet ne terjin. Mitei chamet nebo
boisietab Jehovah, rabisiek, kosobet, ak kiy age tugul nebo sobet. Kiy age
tugul ne imache, ko mitei chamenyin. Ko mat isaa anyun ile kotesak kailet
eng’ sobeng’ung’. Ki kiilin ago matesoksei. Kobaten inetkei, ak iboisien
Ng’olyotab Jehovah, eng’ kebeberta ne imache chamet, ago tokyin ge kailet
yoto, ak koyai kit nebo kamanut.

BETUTAB SOMOK, ARAWETAB LO 17

CHAMET NE TERJIN

www.goodnewsdailydevotional.com

Kiptaiyat, Ye aboisien Sirutiguk betut age tugul, in kotesak chameng’ung’,
eng’ komoswek tugul chebo sobenyun. Agonu walutik kotugul eng’
kimnatetab Tamirmirieng’ung’, ne mi boisiet eng’ orinyun.

Aboisien Ng’olyotab Jehovah; ak anyun ko tetat anyor walutik eng’
komoswek tugul, ye tese tai konyiloksei chamet betut age tugul eng’
sobenyun.

TESETAB SOMANET 
2 Korintoek 9:8

CHERSETAB 365 KESOMAN BUKUIT NE
TILIL - BETUTAB 168
Luka 11:29-54; Tienwogikab Kalosunet
66-67

Pilipik 4:7 
Ak ribei kalyetab Jehovah, ne siirei kaguiyet tugul, mugulelwekwok ak
kabwatutikwok eng’ Kristo Jesu.

Magetab Jehovah, ko konyor lagokyik kalyet ne siire kaguiyet tugul. Eng’
ng’onyuni nyiitat yaityo ak tewernatet, kobwatwech Sirutikab Jehovah kole
ole mitei tewernatet ko boisietab bunyot, amu Jehovah ko bo kalyet.

Kalyet ne king’alalen eng’ Sirutioni, ko mieindab tuguk tugul eng’ sobet, ago
noto ne isto bolet ak kogon berurto. Ng’olyotab Yunanik nebo kalyanito ko
eirēnē, ne eng’ arorunet ko keik agenge kogeny. Kergei ak ng’olyot Shalom
eng’ Hebranik, ne eng’ arorunet, koboru ne igesunot ge, ne tononot ago
iberurot.

Ye kinyoru Kristianik alak kobune kewelutik kotugul, ama nyoru magutikab
betut age tugul, koboru noto kole ma tinye ichek kalyet, eng’ kebeberato bo
sobenywan. Kalyetab iman kenyorunen tesetab naet nebo Sirutikab
Jehovah, ak noto ko konu berurto.

BETUTAB ANG’WAN, ARAWETAB LO 18

KALYETAB KABERURET

www.goodnewsdailydevotional.com

Kiptaiyat, in koboi muguleldanyun, ak kabwatutkyuk kalyeng’ung’. Ataache
mieindab tuguk tugul, tononet, ak kaberuret ye aetu eng’ naetab Sirutiguk.

Ma kitumdumon! Maywei ago maimaksei. Ribe muguleldanyun kalyetab
Jehovah, ago boisie tuguk tugul komiagitu, agobo sobenyun. Abounisiei.
Amen!

TESETAB SOMANET 
Johana 14:27

CHERSETAB 365 KESOMAN BUKUIT NE
TILIL - BETUTAB 169
1 Ateptab Betusiek 19-21; Boisionikab
Che Kiyoktoi 17:16-34

Epesoek 5:18-19
Amat obogitye eng’ maiyek, che ibu maget ne ya, ago ingonyiiak
Tamirmiriet; ong’alaljinige eng’ tienwogikab kalosunet ak tienwogik ak
tienwogikab tamirmiriet...

Imuchi kele bogitot chito eng’ borto, anan kele ma bogito. Eng’ tugukab
tamirmiriet, komuchi komi chito komie, anan ko nyitat (bogiti) Tamirmirietab
Jehovah. Kararan anyun ye ma kibogiti eng’ borto, kobaten eng’ tamirmiriet
ko nyolu ko I nyitat Tamirmirietab Jehovah.

Konyiin Tamirmiriet Ne Tilil ak iboiboenjini mitunenyin, ko nyolu ko kit nebo
betut age tugul, kou ye iyee beek. Iboruech Jehovah ole kiyaito: kole “nyolu
keng’alalji ge.” Eng’ ng’alek alak ko, ang’alalji ge, ak ing’alalji ge.

Eng’ kenyini bo Mwaita Nebo Kwong’et, itestai ing’alalji ge eng’ tienwogikab
kalosunet, ak tienwogik, ak tienwogikab tamirmiriet. Noto ko oret age ne
lenjinen ing’alalji ge Sirutikyik. Ye iyaei kou noto, ko nyiin ak kobaibain
Tamirmiriet Ne Tilil kotugul.

BETUTAB MUT, ARAWETAB LO 19

INGONYIIN

www.goodnewsdailydevotional.com

Tamirmiriet Ne Tilil, aleweni konyian mituneng’ung’ kasarwek tugul. Ye
ang’alali Ng’olyodeng’ung’ betut age tugul, ileeliton, igimiton ak iyaan
anaita kandoinateng’ung’.

Chorwenyun Tamirmiriet Ne Tilil, ago nyian kasarwek tugul. Mitunenyin ko
ole amenye. Tugukab ng’onyuni ko matinye kiy age tugul eng’ ane. Amen!

TESETAB SOMANET 
1 Tesalonikek 5:19

CHERSETAB 365 KESOMAN BUKUIT NE
TILIL - BETUTAB 170
1 Ateptab Betusiek 22-24, Boisionikab
Che Kiyoktoi 18

Taunet 2:15 
Kiimut Jehovah Kamuktaindet chito kwo kotebe mbaretab Eden si kobiit
kosemberi ak koribei.

Kanetutiet ne tai nebo ribetab tuguk eng’ Bukuit Ne Tilil, ko ye kiibut Adam
eng’ boisienyin. Kiibor Adam kole ma ingen koriib tuguk che ki kigochi, ago
kiyaat noto oret ne kichutunen meet.

Imuchi konyasin inai kole kaborunoik, ko amu eng’ ribetab tuguk ne ma
ititaat. Ye iegu ribindet ne iyanat nebo katunisieng’ung’, gong’ung’,
mung’areng’ung’, otisieng’ung’, bortang’ung’ ak alak, ko ma kinyorun eng
lainitab saet. Kobaten iegu ne igoito sobet ama meet. 

Kaborunoik ko nyolu keboiboenji amu kaborunetab Kimnatetab Jehovah.
Agot eng’ noto ko ki ma si koisto kaberuret, ne kinyorunen ribetab tuguk ne
mie. Maget ne tai nebo Jehovah, ko ma isop eng’ kaborunoik, kobaten iriib
tuguk che itinye komie, si kobiit iwendote kotugul eng’ kaberurenyin.

BETUTAB LO, ARAWETAB LO 20

KABORUNOIK AK RIIBETAB 
TUGUK

www.goodnewsdailydevotional.com

Kiptaiyat, toreton ariib komie kebeberwek tugul chebo sobenyun eng’
ng’omnatet. In kobun Tamirmirieng’ung’ ne igoito sobet, tuguk tugul che
mi eunekyuk, ak kogon kaberuret ne igaege ak yietab logoek.

Tamirmirietab Jehovah ne igoito sobet, ko mi boisiet eng’ ane, ak tuguk
tugul che ariibe. Aberurot ago a kaberuret, eng’ tuguk tugul che mi
eunekyuk, eng’ kainetab Jesu. Amen!

TESETAB SOMANET 
Romanik 5:17

CHERSETAB 365 KESOMAN BUKUIT NE
TILIL - BETUTAB 171
1 Ateptab Betusiek 25-27; Boisionikab
Che Kiyoktoi 19:1-22

Epesoek 5:15-16
Oripge anyun mising’ eng’ ole oteptoi eng’ banwekwok, ma ko u che ma
ng’omen, ago ko u che ng’omen, oboisie saisiek komie, amu yaachen
betusiek.

Tos iboisien komie saisiek che kigonin Jehovah eng’ ng’ony? Boisionikab
Che Kiyoktoi 17:30 komwawech kole mitei kasarta ki mamagen kiy Jehovah
betusiek che kima komiten naet eng’, kobaten eng’ nguni, koguure chitugul
konyonji bounatetab torornatet nebo werinyin ne chamat. Saisiek che
kagiboisien komie, ko saisiek che kagiyaen tugukab Jehovah. Teeben ge
anyun ile: Tos igile ge tian, eng’ sorunetab sobonwek, ak boisietab
Kiptaiyat? Inkoik nito boisieng’ung’ nebo kasarwek tugul.

Eng’ ng’onyut ne nyiitat kaimutik ak tuguk che ibeetyin bik saisiek, iegu
ribindet ne mie nebo saisiek. Keer tai. Agot biikab ng’ony, kongen chokyinet
ne mitei eng’ mwaet kole “sobetab saisiek che kibeseni.” Betut agenge
kenyoru melekto, nebo ole ki kiboisioite saisiek che ki kigonech—eng’
ng’omnatet anan ko abusnatet.

BETUTAB TISAP, ARAWETAB LO 21

BOISIENYUN NEBO KASARWEK 
TUGUL 

www.goodnewsdailydevotional.com

Kiptaiyat, toreton aboisien saisiekyuk eng’ ng’omnatet. Agochini sobenyun
tugul boisieng’ung’, kebendoti ak Tamirmirieng’ung’, ak asuldaen
boisienyun eng’ chokyinet, ak kereetab tai.

Sobenyun ko ma nenyun; agoitoi koyai boisietab Jehovah. Kibendoti
kibagenge ak tamirmiriet, si asuldaen boisienyun eng’ Kristo. Amen!

TESETAB SOMANET 
Tienwogikab
Kalosunet 90:12

CHERSETAB 365 KESOMAN BUKUIT NE
TILIL - BETUTAB 172
1 Ateptab Betusiek 28-29; Boisionikab
Che Kiyoktoi 19:23-41

2 Laitorinik 13:18 
... Ak kilenji, Nam kipchabonik: ak kinam. Ak kilenji laitoriatab Israel, Kwer
ng’ony: ak kikwer konyil somok, kobagach.

Mamitei kwenut eng’ bounatetab Jehovah—mi aeng’ iwe tai, anan iweeksei let.
Nyolu ing’etu eng’ luget, ago komosto ne kinyorunen kimnatet nebo luget ko
kutung’oik.

Saet ko kipchabetab katiaget nebo Kiptaiyat, kemong’unen kimnatetab bunyot.
Nyolu kesaei kotugul, amu saet kobute tolochik che yoome koteech oindet, eng’
sobonwekyok,

King’at Maotiot Elisha laitoriatab Israel kolenji kokwer ng’ony ak kipchabonikyik.
Ago kikwer inendet konyil somok kityo, ak kobagach. Ago kinerekyi Elisha
inendet ak kolenji, amu kakwer konyil somok kityo, kowendi kobare bunikyik
konyil somok kityo. Boisienyin ne kitigin, ko kigo walutik che tutigin.

U noto agine eng’ saet: imuchi isaa ne kitigin, ago mami ole kelen kesaa mising’.
Mat igonu ge, tes tai itiakte kipchabobikab katiaget eng’ saet, agoi inyoru
kabelisiet ne nyolu.

BETUTAB TAI, ARAWETAB LO 22

KIPCHABETAB KATIAGET NEBO
KIPTAIYAT

www.goodnewsdailydevotional.com

Kiptaiyat, ilaal eng’ orinyun, tamirmiriet ne ma konu ge eng’ saet. Ye atese
tai atiaktoi kipchabobikab katiaget, ingong’etyo tolochik tugul, agoi
kotonon kabelisiet ne nyolu

Lale ne ma imisaksei mat eng’ toloitanyun. Tetutik ak tuguk che igeni
bunyot, kong’etos ye atokyini ge saet.

TESETAB SOMANET 
Ateptab Lawik 6:12

CHERSETAB 365 KESOMAN BUKUIT NE
TILIL - BETUTAB 173
2 Ateptab Betusiek 1-3; Boisionikab Che
Kiyoktoi 20:1-16

Amdoindet 10:8
…ak age tugul ne butei ng’otwet kosusei erenet.

Lakwet age tugul nebo Jehovah kotinye kimnatetab ripset eng’ tamirmiriet.
Ng’emisiet age tugul ne tieme bunyot, ko teere ng’otwet ne kiinde Jehovah
komutyi bikyik. Kobaten iboruech sirutiet kole, ng’otwani kimuchi kebut
kotien ge boisionikab chito. 

Job ko kibut ng’otwenyin eng’ ng’alalet ne ya. Kimwa inendet kole mamitei
eng’ ole riibot, ago kit ne kiiywei mising’, ko noto ne kiisulda. Elisha agine ko
kimi eng’ ripset eng’ tamirmiriet, ago kiingen ripset ne kitinye kobun
Jehovah. Ye kituiyo ak Laitoriatab Aram, ko kitonon ine eng’ nyiganatet, ak
koyai luget kogorio. Kitonon ine eng’ kayanet ama nyogoriet.

Boisien ng’otwetab Jehovah nebo ripset, ye ing’alali Sirutikyik eng’
sobeng’ung’, ak isaei kotugul eng’ tamirmiriet. Ye iyaei kou noto, ko ng’etu
ng’otweng’ung’ kotononot, ago ibeeti kimnatet erenet age tugul ne
cheng’in.

BETUTAB AENG’, ARAWETAB LO 23

KIMNATETAB RIPSET ENG’ 
TAMIRMIRIET

www.goodnewsdailydevotional.com

Kiptaiyat, ariibe ng’otwetab ripset ne mi sobenyun. Ye ang’alali sirutiguk,
ak asaei eng’ Tamirmiriet, ingoisto ge tetutiet age tugul nebo bunyot, ak
kobeet kimnatet.

Ye atese tai agimite ng’otwetab Jehovah nebo ripset eng’ sobenyun, kotese tai
koetu terenyin eng’ tetutikab bunyot. Nyasutik alak tugul che yaachen, ko
loitunon. Ariibot eng’ kebeberwek tugul chebo sobenyun, eng’ kainetab Jesu!

TESETAB SOMANET 
2 Laitorinik 6:16

CHERSETAB 365 KESOMAN BUKUIT NE
TILIL - BETUTAB 174
2 Ateptab Betusiek 4-6; Boisionikab Che
Kiyoktoi 20:17-38

Komong’u 1:16
 ... ngo ng’etet, obar; ago ngo chepto, obagakte kosob.

Ye kigisiche Musa, ko kimi ng’atutiet kebar lagok tugul che ng’etik.
Ng’atutionoto ko kigiboisien eng’ kasarta ne kigisiche Jesu. Setani ko tokyin
ge ichek che tinye boisiet eng’ Bounatet. Atebenyin ko kotiakta
tamirmirietab borisiet, si kotonoisi tetutikab Jehovah chebo Bounatet. Ago
agot eng’ kwenutab choto, koteere Jehovah eng’ iman ak koriib, kiy age
tugul ne tiinye ge ak boisienyin.

Kiriibin Jehovah kong’eete siget, ak komutaten kong’eete kin ichutu
ng’onyuni. Eng’ Isaiah 46:4 ko mwawech kole kesenech agoi osindo, ak
kesich kalwalek. 

Ng’olyotab Jehovah koyomisech kole konech sobet ne igae ge. Mami
miondo, nyasutiet, anan ko kiy age tugul ne ya, ne tinye kimnatet kotilenen
sobet. Kenyisieguk eng’ ng’ony koribotin, ago tesotin, amu eng’
torornatetab Jehovah.

BETUTAB SOMOK, ARAWETAB LO 24

SOBET NE IGOE GE!

www.goodnewsdailydevotional.com

Kiptaiyat, kongoi amu iriibe sobenyun, amu eng’ boisieng’ung’. Ataache
kimnatet, sobet ne igae ge, ak ripset ne bunun, ago asobe agagee, si kobiit
abarta boisioniguk.

Aesioi ame ko a ming’in. Nyonunetab Jehovah eng’ sobenyun koriibon.
Asobe agagee eng’ chang’indo eng’ ng’onyuni ak abarte boisionikab
Kiptaiyat!

TESETAB SOMANET 
Isaia 65:20

CHERSETAB 365 KESOMAN BUKUIT NE
TILIL - BETUTAB 175
Luka 12:1-31; Tienwogikab Kalosunet 68-
69

1 Petero 1:16 
Amu kigisir kele, Oegu che tililen; amu a tilil ane.

Ibwati bik che chang’ kole tililindo, ko tiinye ge ak tengekto, ago naat
mising’ kou noto. Tililindo eng’ arorunet ko katabanetab ge—keistoege
tuguk che tese tai eng’ ng’ony. Ye kiiyan Jesu, ko kigitabanin eng’ yoto
imong’unen chebo ng’ony. Tengekwogik kotabanech eng’ Jehovah, ago
kasetab it nebo Sirutikyik, kotabanech eng’ chebo ng’ony.

Lagokab Jehovah, ko nyolu koba kosiir katabanet eng’ chebo ng’ony, ak
koek che itabanjinot Jehovah. Kiyan Kristo ko konin chamjinet iegu weritab
Jehovah, ago katabanet kebunji Jehovah, ko yain iegu teret ne nyolji
koboisien Kiptaiyat. Konu chamjinet eng’ kandoinatetab Jehovah, ak kogon
kimnatet ne iterteri bunyot.

Inde tai yamdaeng’ung’ ak Kiptaiyat iboisien Sirutikyik, ago ing’etyini
kagesunetab ge, nebo kit ne kiguurjin Jehovah iyai—ne kigitabanji Jehovah,
ago itabanjinot Jehovah!

BETUTAB ANG’WAN, ARAWETAB LO 25

NE ITABANAT

www.goodnewsdailydevotional.com

Kiptaiyat, itabanan abunjin. Ye awendoti eng’ kasetab it ak tililindo, iyaan
aik teret ne iboisien, iiben bounisiet ak walet eng’ ng’ony.

Kilewenon Jehovah ak kotabanan. Atinye kamuget ne ibu walet, ma eng’
sobenyun kityo, kobaten eng’ ole ami eng’ ng’ony! Amen.

TESETAB SOMANET 
2 Timoteo 2:20-21

CHERSETAB 365 KESOMAN BUKUIT NE
TILIL - BETUTAB 176
2 Ateptab Betusiek 7-9; Boisionikab Che
Kiyoktoi 21:1-17

Romanik 5:17 
Amu ngo kiboi meet eng’ bistoetab agenge; ne siirei mising’ anyun, kobou
eng’ sobondo ichek che taachei chang’indab mieindo ak konunet ne bo
imanda eng’ agenge, noto Jesu Kristo.

Boisiet ne tinye imanda ne noto konunetab Jehovah, ko kobounis lagokyik
eng’ sobet. Imanda kondeech ole mie eng’ Jehovah. Matin koloo ne tiana
ole kikwo chito eng’ ole mi Kiptaiyat, ko ye inaam koyan imanda, kobounisie
eng’ sobet.

Eng’ bounatet age tugul, ko Laitoriat ne bounisie. Ki inde Jehovah lagokyik
koek laitorinik. Bounisiet ko tiinye ge ak laitornatet, amu laitorinik ko tinye
kawiset ne o eng’ sobet. Ng’olyotab bounisiet eng’ Yunanik ko ng’olyot
basileúō, ne eng’ arorunet, ko kawiset ne mi barak ak tononjinet. Nito ko
kenyit ne nyolu itinye naet mising’ agobo imandang’ung’ eng’ Jesu Kristo, ak
inaam iboisien kawiseng’ung’ ne mi barak eng’ sobet.

BETUTAB MUT, ARAWETAB LO 26

KAWISET NE MI BARAK

www.goodnewsdailydevotional.com

Kiptaiyat, kongoi eng’ konunetab imanda. Andoisei eng’ sobet eng’ Jesu
Kristo, ago aboisien kawisenyun nebo Jehovah, ak bounisienyun, eng’
tuguk tugul che abune.

Kianyoru chang’indab chamet, ak konunetab imanda; ago anyun abounisiei
eng’ sobet! Mamite kureretab tuguk che tese tai; ane ne tilu. Aboisiei kou
Laitoriat, abounisiei eng’ kebeberwek tugul chebo sobenyun. Amen!

TESETAB SOMANET 
Ng’ang’utiet 1:6

CHERSETAB 365 KESOMAN BUKUIT NE
TILIL - BETUTAB 177
2 Ateptab Betusiek 10-12; Boisionikab
Che Kiyoktoi 21:18-40

Isaia 48:10
Keero, kaatililin eng’ mat, ago ma ko u feda; kaalewenin eng’ mat ne o ne bo
nyalilda.

Ye itononen Ng’olyotab Jehovah, iguitosi kole nyalilda ko ma nyone kobar
lakwetab Jehovah—nyone si kotilil ichek. Ng’olyot kitilil eng’ sirutioetab rani
eng’ Hebranik, ko ng’olyot tsarp, ne eng’ arorunet ko kinde kobun mat, si
kobiit koisto ge tuguk che mamagatin.

Kou ye kitilile feda konyil tisap (Tienwogikab Kalosune 12:6), ko chamjinot
nyalilda si kobiit kobeel tuguk che ma nyolu, ak kowalech keegitun, ak keigu
che igesunot ge eng’ Jehovah. Koitetab tisap kotononjin kagesunetab ge, ago
iboru kole kiy ne imuitechini ko ma kiy age tugul; kobaten noto ko oret ne
ibune, ago konu kit ne matinye alyet eng’ oring’ung’.

Paulo Ne Kiyoktoi eng’ kasarwek che kinyor nyalilda, ko kimwa inendet kole
kigutunyi. Mwaei Sirutik kole, “Mi chi eng’ okwek ne nyalili? Ingosa (Jakobo
5:13). Saet ko kit ne kiteeren nyalilda, ago konin torornatet ne o mising nebo
koigeny!

BETUTAB LO, ARAWETAB LO 27

KIT NE KITEEREN NYALILDA

www.goodnewsdailydevotional.com

Kiptaiyat, ye abune tyemutik, itililon amat agesu ge. Eng’ saet ak kayanet,
in kogonon nyalilda age tugul, etunet, kimnatet, ak toronatet eng’
sobenyun.

Kitililon ago magesu ge. Nyalilda age tugul eng’ sobenyun kogonu
torornatet, etunet, ak kimnatet. Ye asei atononi ko atilil, ago agesunot ge
eng’ kainetab Jesu! 

TESETAB SOMANET 
1 Petero 1:6-7

CHERSETAB 365 KESOMAN BUKUIT NE
TILIL - BETUTAB 178
2 Ateptab Betusiek 13-14; Boisionikab
Che Kiyoktoi 22

Romanik 12:11 
Eng’ kagiiletab ge amochoriren; ogiilge mising’ eng’ tamirmiriet, oote
Kiptaiyat;

Kristianik alak kobaei borwekwak konyil somok, ago igochin tamirmirikwak
koamis konyil agenge kityo. Ng’olyot kigiilge eng’ sirutietab rani eng’
Yunanik, ko ng’olyot zéō, ne eng’ arorunet ko kilal beek kochumugan, anan
kebel karnet kobiririt ak mat. Ko kigilge anyun eng’ tamirmiriet, ko kilaal
tamirmiriet ak Sirutikab Jehovah, ak koyain iletien. Siretab Amplified
translation ko mwaei kole, “keletien ak kelal eng’ tamirmiriet,” Ago mwaei
siretab Message version kole, “ong’etun olaldosi ak oliplipeni.”

Ng’alalen Bukuit Ne Tilil Johana kabatisanindet, ko “lapkeiyet ne lalei ago
letyeni.” Tamirmiriet ne igile ge, komache ketokyi ge Jehovah eng’ saetab
kutuswek alak kotugul, ak keng’et eng’ boisionikab tamirmiriet kou bandab
kanisa, ak somanetab sirutikab Jehovah. Ye itese tai ilaali tamirmirieng’ung’
ak Sirutik, iegu mat ne lalei ak koletieni eng’ ng’ony.

BETUTAB TISAP, ARAWETAB LO 28

KAGILETAB GE ENG’ 
TAMIRMIRIET!

Kiptaiyat, toret tamirmirienyun kogiilge, ak kolal. Ye asaei ak atononen
Sirutiguk, ichamji sobenyun kolal koletien, ak kobarta torornateng’ung’,
eng’ olda tugul ole awendi.

Aigu ne baibai ago nyitat boiboiyet eng’ tamirmiriet, ma ne choriren,
kobaten ne laljin tugukab Jehovah. Haleluyah!

TESETAB SOMANET 
Ng’ang’utiet 3:15-16

CHERSETAB 365 KESOMAN BUKUIT NE
TILIL - BETUTAB 179
2 Ateptab Betusiek 15-16; Boisionikab
Che Kiyoktoi 23:1-15

SAETAB RANI

MAONATET NE KIMWACHIN GE

Hebranik 12:1 
Noto anyun, amu kiyiemenech boldet ne o ne bo baorinik eng’ komoswek
tugul, ongeiste nyigisindo age tugul, ak tengekto ne isib konamech, ak
ongeruai eng’ muitaet eng’ kabeletab ge ne kiginde tainnyo.

Nyigisindo ko milet ne ma bunu Jehovah—kit ne teerin amesuldaen magenyin,
nebo sobeng’ung’. Nyigisindo komuchi ko menotet, atebet ne ya, chorwandisiek
che ma miach, anan ko kiy age tugul ne teere etunetab tamirmirieng’ung’. 

Ng’olyot muitaet eng’ sirtietab rani eng’ Yunanik, ko ng’olyot hupomoné, ne eng’
arorunet ko tononet, eng’ kwenutab kewelutik. Si kisulden eng’ bandanyon ak
Kristo, ko nyolu kinde taban nyigisinwek, si kobiit kerwai eng’ muitaet.

Kigilach Paulo Ne Kiyoktoi ak koik, ak kebagach kome eng’ Lustra, ago kitestai
inendet koamda logoiywek. Mabaibait ine kityo, kobaten kimuitechi tyemutik
eng’ oret ne kiitoror Jehovah. Tononet ko mache keng’et eng’ Jesu Kristo, ne
noto ko Ng’olyot, amu ng’olyot ko teeche atebenyin eng’ oring’ung’ eng’ taitab
kewelutik.

BETUTAB TAI, ARAWETAB LO 29

TONONET!

Kiptaiyat, toreton ande taban nyigisindo age tugul, ak kaimutik. Igimiton
ak muitaet eng’ Sirutiguk, si alabat eng’ kayanet agoi kagesunet.

Andoi taban nyigisindo age tugul, ak kaimutik alak tugul. Igimiton Sirutik
ago ma kimuchi keteron. Atinye tononet eng’ kainetab Jesu!

TESETAB SOMANET 
Jakobo 1:2-4

CHERSETAB 365 KESOMAN BUKUIT NE
TILIL - BETUTAB 180
2 Ateptab Betusiek 17-18; Boisionikab
Che Kiyoktoi 23:16-35

SAETAB RANI

MAONATET NE KIMWACHIN GE

Ng’atutik 1:6 
Kimwawech Jehovah Kamuktaindennyo eng’ Horeb, kole, Kogoyam
betusiek che kiomeny tulwoni.

Ite kasarta eng’ bandang’ung’ ak Jehovah, ole ye itestai ing’etu eng’ olda
agenge—eng’ tamirmiriet, kabwatutik, anan agot eng’ borto—konaami koigu
bistoet. Kilenji Jehovah Musa konaam koba tai, amu kia kobuur Israel eng’
Tulwetab Horeb kogagee. Nganda kigaiyomisyi Jehovah emet ne nyitat
chego, ak kumiat, ko kiibuur ichek eng’ Horeb. Kia konaita ichek Horeb, ak
koek oldab konyitet, kobaten oloto ko kiitonoisie berurtanywa.

Muse Jehovah atebosiekyok che kigenaite, amu mache keityin komoswek
che eechen. Ye kitokyini ge kagesunetab ge, nebo kenyini bo Mwaita Nebo
Kwong’et, inai eng’ iman ile Jehovah kongen koyai tuguk che leelach.
Choboksei ortinwek che leelach, si koibun kanamet ne leel eng’
sobeng’ung. Mat iywei chemosisiek che mi tai. Baibaitun ak inyiganitu, ago
inyoru berurto ne mie.

BETUTAB AENG’, ARAWETAB LO 30

ORTINWEK CHE LEELACH

Kiptaiyat, indoiwon aityi ortinwek che leelach che kiichobwon. Ye awendi
tai eng’ kayanet ak nyiganatet, ichamji kanamet ne leel, berurto, ak
borotet kosulda eng’ sobenyun.

Eng’ kayanet, ko tetat eng’ tamirmirienyun kole, berurto ne mie ko
nenyun! Ye abwati Ng’olyotab Jehovah, ayaei ortinwekyuk koberurok.
Ang’ate ak amwaei ale, a mogoriot kosiir bororiosiek, eng’ kainetab Jesu!

TESETAB SOMANET 
Tienwogikab
Kalosunet 2:8

CHERSETAB 365 KESOMAN BUKUIT NE
TILIL - BETUTAB 181
2 Ateptab Betusiek 19-20; Boisionikab
Che Kiyoktoi 24

SAETAB RANI

MAONATET NE KIMWACHIN GE

	KONUNET 2 | 2026
	ARAWETAB AGN’WAN - ARAWETAB MUT - ARAWETAB LO
	Kainet: Nambaitab Simoit:
	TUGUK CHE IMACHE IYAI ENG’ ROBO NI BO KENYIT:
	GoodNews Daily ko chobot kotoretin ietu, eng’ Ng’olyotab Jehovah betut age tugul. Soman mutyo ak ibwatate kit ne kesoman.
	Sa saet ak imwa maonatet ne kimwachin ge eng’ kayanet, iyani Jehovah kobois eng’ sobeng’ung’.
	Isub chersetab somanet nebo Bukuit Ne Tilil betut age tugul, ak sirutikab tesetab somanet, si kogimit kaguiyeng’ung’ nebo Ng’olyotab Jehovah, ak iteech banda ne tese tai ak Inendet.
	Ye iboisien Sirani bo betut age tugul, igen kondoun Ng’olyotab Jehovah, kogimitin ak kondoun iityi kabelisiet.
	Boiboenjin kasartang’ung’ nebo betut age tugul ak Jehovah, iboisien Logoiywek Che Miach Betut Age Tugul, Ingoberurin Jehovah. Maotiot Uebert Angel



	ROPCHINETAB NG’OLYOT
	2 Timoteo 2:15 Igiilgei ibartege ile kigoyanun Jehovah iegu kiboitiot ne manyol kolilan, ne boisie komie ng’olyotab imanit.
	Chang’ che ng’anye Sirutietab rani, ak kotokyi ge kityo kaguiyet agenge. Ma mwaei kityo agobo keik ne igile ge komie eng’ Sirutik, kobaten iboru ole nyolu kebisioito komie ng’olyotab imanit. Kou ye konu kebeberwek che aechin ropchinet, ko nyolu agine keropchi kasarwek che aechin, ak kagiletab ge ne aechin, koityi kebeberwek tugul chebo sirutik.
	Kergei ngo rabisiek, katunisiet, chorwandit, anan ko kiy age tugul, ko sirutik tugul kobo keljinet eng’ Kaniset. Inetkei iropte kasarta koityi tuguk tugul che kinyorunen Sirutik. Ye inam nito, ko keratage iteer bunyot, matin katiem koboisien ne kotiemin. Eng’ kenyini bo mwaita nebo kwong’et, ichomchi Sirutik che yamatin kogonin sobet ne yamat nebo kabelisiet.

	SAETAB RANI
	Ee Kiptaiyat toreton anetkei Sirutiguk komie kou ole nyolu. Konon kaguiyet eng’ Sirutik, si kobit asob sobet ne aratat eng’ kabelisiet, eng’ keberberwek tugul chebo sobenyun.

	MAONATET NE KIMWACHIN GE
	Agile ge komie eng’ Sirutik. Ye apchechini kasartanyun koityi Sirutik tugul, achoboksei anyor kelunaik tugul che iterteri boisionikab bunyot.
	TESETAB SOMANET Boisionikab Che Kiyokto 17:11
	CHERSETAB 365 KESOMAN BUKUIT NE TILIL - BETUTAB 91 Josua 13-15; Johana 3:1-21


	www.goodnewsdailydevotional.com

	TINYE KAMANUT TUGET!
	1 Korintoek 14:10  U kele, mitei kutuswek che chang’ che terotin eng’ ng’ony, ama mi ne matinyei kit ne iboru.
	Eng’ konyoiset, koboru sobet sautit. Kit ne tai ne yaei lakwet ye kisiche ko kong’any tuget ye inaami korire. Agot konyoik komuchi kotiiny lakwet ne sisei, si kobiit konaam koriir, ago iboru sobet, ak chametab ge nebo borto. Kaset ko kit ne letunen kogeeskei eng’ kagesunetab ge nebo sobet, ago iboru kole matinye kamanut ne tia kong’eete kanamet, agoi kagesunetab ge nebo sobet. Imaninito bo ng’ony koboru kit nebo kamanut eng’ tamirmiriet: tuget kotinye kamanut eng’ oldab tamirmirik.
	Sobeng’ung’ nebo Kristianindet, ko tien ge sautit ne ing’anye eng’ kuting’ung’. Kewelutik che chang’ che nyoru bik, ko amu eng’ sautisiek che iyanjin kochut sobonwekwak. Tienwogik, ng’alalutik, kabaibaetab ge, ak tuguk alak, tugul ko tinye kaborunoik eng’ oldab tamirmirik. Sirat komie eng’ Sirutik: sautit age tugul ko tinye kit ne iboru. Keer ile tugetab sirutikab Jehovah, ko mi barak kosiir kaimutik alak tugul.

	SAETAB RANI
	Jehovah, ilitit itikyuk kogas tugeng’ung’ kosiir tuget age tugul. Toreton iteer tuguk che agase, ak ichamji tugetab Sirutiguk kolitit kabwatutikyuk, lewenenyun ak kayanenyun.

	MAONATET NE KIMWACHIN GE
	Aesioi agas tuget age tugul. Itikyuk kogase sautisiek che nyolu, ago indochin sobenyun Ng’olyotab Jehovah.
	TESETAB SOMANET Kalewenaik 4:20–21
	CHERSETAB 365 KESOMAN BUKUIT NE TILIL - BETUTAB 92 Josua 16-18; Johana 3:22-36

	EUT NE CHOBOT KOMWOKSO
	2 Laitorinik 3:15 Ago imutwa nguno butindet. Ak kingobut chichoto kibugandet, konyonji inendet eutab Jehovah.
	Lakwet age tugul nebo Jehovah ko kigigochi kimnatet koterter oindet. Ago anyun ko nyalildos che chang’, amu ma ingen komwokto karikwak chebo kimnatet eng’ chamet. Eng’ Sirutik, ko chang’ karik che imuchi iboisien iyai boriet. Eng’ sirutietab rani, ko kiteeb Maotiot Elisha, butindetab kibugandet. Amu nee? Si kobiit kochobok kogas logoiywek kobun Kiptaiyat. Kalosunet ko ki karik eng’ inendet.
	Eng’ kenyini bo mwaita nebo kwong’et, ichegen kit ne ing’eeti tamirmirieng’ung’. Imuchi ko tiendab kalosunet, ne yaei Jehovah koboisieun, anan ko Sirutiet ne ililititi kabwatutiguk, anan ko ng’alalet eng’ kutuswek alak. Ye kainam teknolochi inoto bo tamirmiriet, ko chobot eung’ung’ komwokto karikab kimnatet, kasarta age tugul, eng’ olda tugul.

	SAETAB RANI
	Ee Kiptaiyat, iboruon karik che ing’eeti tamirmirienyun, ak achopchi ge kimnatet. Ineetan awol eng’ chokyinet kou ole nyolu, si kobit atiakta kimnateng’ung’, eng’ ye nyolu.

	MAONATET NE KIMWACHIN GE
	Ka anai kit ne tiinye tamirmirienyun ak koyaan atiakta kimnatet. Chobot eunyun komwokto karik ago ye amwokte, ko mang’etu bunyot!
	TESETAB SOMANET Esekiel 3:22
	CHERSETAB 365 KESOMAN BUKUIT NE TILIL - BETUTAB 93 Luka 6:25-49; Tienwogikab Kalosunet 35-37

	KONDA NE RIPSE
	1 Petero 5:8 Oripge, oripse: amu wendoti bunyondeng’wong’ oindet, ko u ng’etundo ne boriseni, kocheng’ei ne amei:
	Kewelutik che chang’ che nyoru Kristianik eng’ rani, ko amu ma imuch ichek konai kit ne tese tai eng’ oldab tamirmiriet. Ibwat emotinwek che mi eng’ kimnatet eng’ ng’ony kou Russia, America ak China, kondo rabisiek che chang’ tugukab ripset si kobiit koriib magutikwak. Iboru nito kamuniet ne nyolu ketinye konda ne ripse. Kuuren Bukuit Ne Tilil Kristianik bororiet ne tilil, ago eng’ naanato komitei boisiet ne nyolu keyai.
	Ripset eng’ sirutietab rani, kong’alalen chepchebindab tamirmiriet, ak ripset ne kiisto kaimutik, ak itokyi itiguk tuguk che mwaei Jehovah. Keer ile keripse kotugul! Olda tugul ole iwendi, bik che obendoti tugul ak tuguk che igeere eng’ simoit, ko ma oret ne chutyinen bunyot. Ye ineeti ge sirutik komie, inaami igeere ole nyonundo bunyot, ak iistoege mestonok che richin. Igun Kristianindet ne ripse!

	SAETAB RANI
	Ee Kiptaiyat, toreton atonon ak aripse eng’ tamirmiriet. Ilitit kaguiyenyun si amuch ageer oret age tugul ne boisien bunyot, ak awendote komie eng’ imanit.

	MAONATET NE KIMWACHIN GE
	Kou emotinwek che mi eng’ kandoinatetab ng’ony, aguitosi kamanut nebo konda ne ripse. Aratege ak Sirutik. Amitei eng’ ripset ago magoi kenyasan!
	TESETAB SOMANET 1 Tesalonikek 5:6
	CHERSETAB 365 KESOMAN BUKUIT NE TILIL - BETUTAB 94 Josua 19-21; Johana 4:1-38

	KEREETAB USONET
	Amdoindet 11:4 Magolsei inendet ne ribei usonet; ama kesei inendet ne keerei bolik.
	Eng’ kanetetab ge nebo atebetab ropta, ko usonet ne iboru kasartab ropta ak kit ne teno ropta ne nyone. Nito anyun kogonech kaguiyetab sirutiet nebo rani. Magolsei inendet ne ribei usonet. Kristianik che chang’ kong’etie kaberurenywan, ye indo kayanenywan tuguk che imuchi kogeer, ne kata keere tuguk che nyoru ye tononso eng’ sirutikab Jehovah.
	Ne kata ibwati kole, amuktoi ano asob eng’ miondo ne mwaat kele ma inyooksei? Anan Amuktoi ano atoret bounatet eng’ rabisiek, ago mitei gonyun eng’ bananda? Itokyi konyeguk ropta amat igeer bolik, anan ko kiy age tugul ne togu eng’ konyeguk. Kiboisiechini Jehovah ne tomo kobuti, ago magoi kobut!

	SAETAB RANI
	Kiptaiyat, igimit kayanenyun si matien ge tuguk che ageere, ak che aguitosi. Toreton ayanin koitita, ak agol eng’ kayanet, angen ale igonu kesisiet.

	MAONATET NE KIMWACHIN GE
	Nyone ropta si koisto kemeut age tugul eng’ sobenyun. Aesioi kereetab usonet ak bolik. Ma tokyini ge ole imukto ge. Ayani kityo Jehovah ago angen ale isuldaen eng’ kainetab Jesu. Amen!
	TESETAB SOMANET 2 Korintoek 4:18
	CHERSETAB 365 KESOMAN BUKUIT NE TILIL - BETUTAB 95 Josua 22-24; Johana 4:39-54

	INAAM IBOISIE!
	Matayo 17:27 Ago, si ma kinach ichek, iwe araraita, ak iwirji katet, ak njiriot ne kamong’ eng’ tai, inam; ak ye kaiyat kutinnyi, inyoru sekel: nam noto, ak igoite agobo ane ak inye.
	Ole o eng’ Bukuit Ne Tilil ko kiyai Jehovah kaborunoik, ak kwong’utik che eechen, ago mamitei ole kitie inendet chorirnotet, anan ko kaburet ne ma kiyaei kiy. Kasarta age tugul ne ki kigo maonatet ko kiisub boisiet. Eng’ sirutietab rani, ko king’at Jesu Petero, kocheng’ rabisiek eng’ kutitab njiriot. Noto anyun ko ki kaborunet nebo kwong’et, ago kimache anyun kasubetab Petero. Ki nyolu koyai kit ne ki kagimwachi.
	Ki egitu Kristianik che chang’, ak konaita che kigase kityo Sirutik, ama tesyin ichek boisiet. Ng’ang’utiet ne ma kitesta boisiet, ko ma konu walutik. Kong’eete rani itil eng’ muguleldang’ung’, iegu chito ne ma kase kityo, kobaten iegu chito ne yaei kou ye mwaei Sirutik. Tesyin boisiet tuguk che mwaun Jehovah, ago iwendoti eng’ kasuldaetab borotet nebo kwong’et.

	SAETAB RANI
	Eeh Jehovah konon chamet ayai kou ye imwaei eng’ chokyinet. Toreton aek chi ne boisie, ama ne kase kityo, si kobit anyor boroteng’ung’ nebo kwong’et.

	MAONATET NE KIMWACHIN GE
	Ye agase Sirutik, ayaei kou ole nyolu. Ye ayaei kou noto, ko kachopchi sobenyun kasuldaetab borotet nebo kwong’et!
	TESETAB SOMANET Jakobo 2:17
	CHERSETAB 365 KESOMAN BUKUIT NE TILIL - BETUTAB 96 Kiruogik 1-3; Johana 5:1-24

	MAMITEI NG’ONY YE MAMITEI  NG’ALEK
	Kalewenaik 18:21 Mitei kimnatetab ng’elyepta, meet ak sobondo; Ak amei logoekyik ichek che chamei.
	Eng’ somanetab ole kibunu kutuswek che terjin, ko tiitos somanik agobo kasarta ne kitoi bik kutit, ne iguitos ge bik che chang’ koyom ng’ony. Ng’anda tiitos ng’ony agobo tuguk cheu choto, ko ma unoto Bukuit Ne Tilil. Mwaei Sirutik kole mamitei ng’onyut ne tomo kotinye ng’alek. Kotomo kelumda ng’ony, ko kitoi Kiptaiyat Kristo tuguk tugul koboisien kimnatetab ng’alekyik. Kamanutietab ng’alekab kutit, ko mitei eng’ taunet kot ko keguren Kristo inendet Ng’olyot.
	Ko ki lagokyik, ko kigegonech kimnatet neu noto bo taunet. Iboruech Bukuit Ne Tilil kole, nginde kamanut ng’alek che king’alali, ketau walet eng’ oldab tamirmirik. Nito ko kenyitab Mwaita nebo kwong’et. Maotenjin sobet koityi kebeberwek tugul chebo sobeng’ung’, amu mitei kimnatet ng’elyeptang’ung!

	SAETAB RANI
	Kiptaiyat indochin ng’elyeptanyun komaoten sobet kasarwek tugul. Toreton aboisien ng’alekyuk eng’ ng’omnatet, kosub ge ng’alalenyun ak imaning’ung’, si kobit anyor walutik kobunun.

	MAONATET NE KIMWACHIN GE
	Ng’alechoto ki nyitatin kimnatet, che kiboisien Jehovah kolumda ng’ony, ko ki kegonon. Ye amwae ak ang’ate, ko sistos tetutikab bunik, ak koyatak ortinwekab borotet.
	TESETAB SOMANET Kalewenaik 15:4
	CHERSETAB 365 KESOMAN BUKUIT NE TILIL - BETUTAB 97 Kiruogik 4-5; Johana 5:25-47

	KAYOPTOIKAB JEHOVAH
	Komong’u 3:6 Ak kilenji kogeny, A Kamuktaindet ne bo kwandang’ung’, a Kamuktaindet ne bo Abraham, a Kamuktaindet ne bo Isak, a Kamuktaindet ne bo Jakobo. Ak kiuny Musa togennyi; amu kiiywei kogeer Kamuktaindet.
	Kimnatetab Jehovah ko ma togu kityo eng’ eunyin eng’ Sirutik, kobaten togu kogeny eng’ murenik, ak kwonyik che kilewen koboisien, kosuldaen kwong’utikyik. Eng’ sirutietab rani, ko aroru ge Yaindetab kipsengwet ak ng’ony, koboisien kainutikab bik che kiboisien, ak choto ko Abraham, Isak ak Jakobo. Ibwat anyun itinye toronatet neu noto eng’ tamirmiriet, kot ko mwaitaenen Jehovah kaineng’ung’ amu eng’ ole kiobendate tuwai!
	Nganda kitinye ichek kachlilutikwak, ko ma tokyi ge Jehovah nyalulnatenywa, kobaten kigeere ichek ko kayoptoikab kimnatenyin. Kou noto aginye, ko mache koboisien Jehovah kobarta kimnatenyin. Ki lewenin ko anyun iboisie eng’ nyiganatet, eng’ kandoinatet ne kigonin, ak iwendote eng’ noto rani.

	SAETAB RANI
	Jehovah kongoi amu kiilewen iboisienon. Toreton awendot eng’ nyiganatet, eng’ kandoinatet ne kiigonon, aek ole ibortoen kimnateng’ung’.

	MAONATET NE KIMWACHIN GE
	A ole bunu kimnatetab Jehovah! Ibortoi Jehovah kwong’utikyik eng’ ane. Ye awendoti eng’ imanit ne au Kristo, ko mamitei oindet ne nyoru kasarta, ma kimuchi ketinyon!
	TESETAB SOMANET Boisionikab Che Kiyoktoi 1:8
	CHERSETAB 365 KESOMAN BUKUIT NE TILIL - BETUTAB 98 Kiruogik 6-7; Johana 6:1-21

	TONONDOS KAIMUTIK
	Josua 10:13 Ak kitonon asista, ak mata kwo arawet, Kot koyaaktochigei mugetut bororiet eng’ bunikwak. Tos ma kisirji nito bukuitab Jasar? Ak kitonon, mata kwo asista eng’ kwenutab kipsengwet, mata kwo, ama chakta kororokta ne te betut komugul.
	Ye kiitononsi Josua Asista, ko kiek kwong’utiet ne king’alalen mising’ eng’ Bukuit Ne Tilil. Alak koyani kole imuchi ko kiigage betut, ago alak koyani kole kiyaak kou noto. Ole kemach iyande, ko mitei imanit agenge ne iyanaksei: mitei muren eng’ Arorutiet ne Os, ne kiyai kwong’utiet ne o eng’ ng’ony.
	Ko I Kristianindet, itinye kimnatet ne siire nebo Josua. Ngot ko kiimuchi kong’at asista, ak arawet kotonso, ko nyolu agine kewelutiguk kogas ng’aleguk. Ma konin Kristo sobetab koigeny kityo, kigonin kimnatet nebo koigeny iwal sobeng’ung’. Mwachin kewelutik alak tugul eng’ sobeng’ung’ kotononso!

	SAETAB RANI
	Kiptaiyat, toreton aboisien kandoinatet ne kiinde orinyun. Inetan ang’alal eng’ kayanet, si kobit koisto ge tuguk tugul che yaachen, ak koyaanjin ak mageng’ung’.

	MAONATET NE KIMWACHIN GE
	Kou ye kiitononsi Josua asista, ko nyolu kosub kewelutik che anyoru ng’alekyuk. Atinye kimnatet ne wale sobenyun. Tonondos kaimutikyuk eng’ ngatenyun!
	TESETAB SOMANET Romanik 12:2
	CHERSETAB 365 KESOMAN BUKUIT NE TILIL - BETUTAB 99 Kiruogik 8-9; Johana 6:22-41

	BIK CHE TORETIN  ENG’ OLE ITOKYINI GE
	1 Samuel 23:16 Ak king’eet Jonatan weritab Saul, ak kwo ole mi Daudi eng’ osnet, ak kogimit inendet eng’ Kamuktaindet.
	Eng’ oldab konyoiset ko mitei chito ne toreti kwonyik ye managatin, ye sigisie agot ye kasigis. Kou noto agine, kong’anye siret kole nyolu komitei chito ne toretin eng’ ole itokyini ge. Ye mache koboisien Jehovah, kogonin bik che igimitin ak kotoret magenyin eng’ sobeng’ung’.
	Ko ki kebeberwekab Bortab Kristo, ko makiyai age tugul eng’ achek, kobois inegei. Imakyini ge bik alak che igimiti euneguk eng’ Jehovah, agot aginye itinye kurset igimit bik alak. Otebi ak bik che toretin eng’ ole itokyini ge, che toretin inyoru kit ne kiinde Jehovah oring’ung’. Konu Jehovah bik cheu choto; boisieng’ung’ anyun inai ichek ak ichamji kosuldaen boisienywan eng’ sobeng’ung’.

	SAETAB RANI
	Kiptaiyat, kongoi eng’ bik che kiinde sobenyun kogimiton ak koboruon ole awendi. Toreton anai ichek che nyolu kotoreton ak aigu ne igimiti bik alak agane.

	MAONATET NE KIMWACHIN GE
	Eng’ kenyini bo mwaita ne bo kwong’et, kogonon Jehovah bik che tesen tai magenyin nebo sobenyun. Awendoti eng’ chamet, ago imutwon Jehovah toretik eng’ kasarwek tugul!
	TESETAB SOMANET Kalewenaik 27:17
	CHERSETAB 365 KESOMAN BUKUIT NE TILIL - BETUTAB 100 Luka 7:1-25; Tienwogikab Kalosunet 38-40

	KIIBUNJI BOUNATETAB  JEHOVAH
	Kolosaik 1:13 Ne kisoruech kemong’une kimnatetab mesundeito, ak kouutech kebe bounatetab Werit ne bo chamnyennyi.
	Emotinwek che kimen komuchi konam emotinwek che mengech ak koib kotuiyo koek nenywan. Emonoto kim konami kogochi emet ne kanam ng’atutikwak. Kou noto agine ye kiitach Kristo, ko kiginamin ibunji bounatetab Jehovah. Ki matinye sobeng’ung’ kimnatet, ak kawisetab torornatetab magetab Jehovah, kobaten eng’ sorunet, ko kigiwalin iegu emet ne tononjin Jehovah.
	Wendoten eng’ imanitab sobeng’ung’ ne leel, eng’ kenyini bo mwaita nebo kwong’et, sobetab mogornotet ak kororonindab koigeny. Ma koratin ng’atutikab emeng’ung’. Nguno imitei eng’ ng’atutikab Jehovah eng’ sobet ne leel ne kigonin.

	SAETAB RANI
	Jehovah toreton awendot komie, eng’ naetab sobenyun ne leel. Inetan asob eng’ ng’atutikab bounateng’ung’, ak mata aweekyi ge kaimutigab sobenyun ne kigosiirto.

	MAONATET NE KIMWACHIN GE
	Ki kichuton abunji bounatetab kipsengwet! Ma asobe eng’ ng’atutik, ak tetutikab ng’ony. Karik che kiboisien bunyot kobirenon eng’ sobenyun nebo let, ko ma kotinye kimnatet eng’ sobenyun nguni!
	TESETAB SOMANET  Romanik 12:2
	CHERSETAB 365 KESOMAN BUKUIT NE TILIL - BETUTAB 101 Kiruogik 10-11; Johana 6:41-71

	ENG’ KASARWEK TUGUL
	Mariko 11:13–14 Ak kingogeer eng’ ole loo mogoiywet ne tinyei sogek, konyo, kolen tamangab konyorji kiy: ak kingoit ye mi ketoto, ko ma konyorji kiy kobate sogek kityo; amu kitom koit ye rure logoekab mogoonik. Ak kilenji ketoto, Koboch nguno ko ma koamenen chi logoek agoi koigeny. Ak kigasei alamalyennyi.
	Eng’ keret ne tai kou ne ya mising’, kole kichub Jesu mogoniot koyaam, amu ki tomo koit ye rure logoek. Kimache inendet ketoto koyi logoek amu kimi tainyin, kergei ngo kasarta anan ko ma kasartab yietab logoek.
	Ko I lakwetab Jehovah, ko ma nyolu koyaanijn tuguk tugul eng’ ng’ony, si kobiit inyoru borotet. Ngot ko ma iyani chebo ng’ony koyai kou ole imaktoi, ko nyolu iger gong! Itinye bounisiet eng’ ng’atutik che indochin ng’onyuni. Ngot ko mechame kiy, iwal ak ng’aleguk. Ng’at koyi logoek, kotes tai, ak kotesak!

	SAETAB RANI
	Kiptaiyat toreton ayi logoek eng’ kasarwek tugul! Igimiton si kobiit aboisien kandoinatenyun eng’ kaimutik ak ang’any bandab tai, chang’indo ak yietab logoek koityi kasarwek tugul chebo sobenyun.

	MAONATET NE KIMWACHIN GE
	Yie logoek sobenyun kasarwek tugul! Matin kalyan tugukab ng’ony, ko tetat kosulda borotenyun. Ng’ot kolot ge kaimutikab ng’ony koiman, agere gong eng’ kainetab Jesu!
	TESETAB SOMANET  Epesoek 1:19–21
	CHERSETAB 365 KESOMAN BUKUIT NE TILIL - BETUTAB 102 Kiruogik 12-13; Johana 7:1-31

	KAYANET NE MI BARAK
	Hebranik 11:1 Noto anyun kayanet ko naetab tuguk che kimang’u, ak kaborunetab tuguk che tomo kegeer.
	Eng’ ingereza ko mitei ng’alek che iboru bik, komoswek anan ko tuguk, ago mitei che iboru boisionik, anan ko ole u tuguk. Eng’ kaniset rani kobwati Kristianik che chang’ kole ye iyan kityo, konyoru tuguk che makyin ge ichek. Ago ne iboru sirutik komie kole, kayanet ko ng’olyotab boisiet ne, ng’olyot ne nyolu ketesta boisionik.
	Kamugeng’ung’ iyan kityo, ko matinye kimnatet ne isuldaen kayanet. Kamang’unet ko ne tetun ole iwendi, kayanet ko ne iitin ole imache! Teech kayaneng’ung’ anyun, ye ichutyini sirutik che tiinye ge, ak tuguk che imache. Ma yame imwa kityo kole iyani, kobaten nyoru sobet kayanet ye nyor boisionik che nyolu. Yachin boisiet kayaneng’ung’, eng’ kenyini bo Mwaita nebo kwong’et, ago inaami sobeng’ung’ kowalaksei komieit.

	SAETAB RANI
	Kiptaiyat, kanaptan asiir kayanet, ak aityi kayanetab boisionik. Toreton ayachi boisiet Sirutiguk eng’ kasetab it, si kobiit konyor kayanenyun walutik che togu.

	MAONATET NE KIMWACHIN GE
	Kayanet ko mache boisiet! Ye asomani Sirutik, ateeche kayanenyun si kotonon eng’ kimnatet, ak koterter boisionikab bunyot.
	TESETAB SOMANET  Jakobo 2:17
	CHERSETAB 365 KESOMAN BUKUIT NE TILIL - BETUTAB 103 Kiruogik 14-15; Johana 7:32-53

	LALETAB MAT
	Pilipik 1:6 Angen komie ng’olyondonito, ale inendet ne kitoi boisiet ne mie eng’ okwek koyaei kosulda agoi betutab Jesu Kristo:
	Ye inaam kolal mat, ko tese tai kolale ta komitei mat, koristo ne nyolu, ak komitei kwenik anan ko mwanik. Liplipenet ko ma sisei inegei ye ma kimis. Kou noto agine, ye inaam Jehovah boisiet ne mie eng’ sobeng’ung’, kogeere kole kaisulda. Boisietab nyonunenyin, ko ki kotabanin imang’unen chebo ng’ony. Magenyin ko inyoru borotet, ak isop komie kou eng’ magenyin.
	Mat imis mat ne kiilal eng’ oring’ung’ ye inastaen sobet ne kitetun. Sop anyun kou eng’ magenyin, ak iwendote kou ole mache isopte. Tinye Jehovah boisiet ne ter ago mie eng’ sobeng’ung’, ago keere kole kaisulda. Nyiganitun anyun eng’ imaninito: Kit ne kiinam Jehovah eng’ sobeng’ung’ ko ma ibuti.

	SAETAB RANI
	Jehovah, kongoi eng’ boisiet ne mie ne kiinaam eng’ orinyun. Toreton atonon eng’ mageng’ung’, si mat komis kiy matab boisieng’ung’ eng’ sobenyun.

	MAONATET NE KIMWACHIN GE
	Kou ketit ne lalei, ko lalei koletieni boisietab Jehovah eng’ sobenyun, ago isuldai kou eng’ magenyin. Awendoti kou eng’ magenyin. Ki abelisie!
	TESETAB SOMANET  Jeremia 29:11
	CHERSETAB 365 KESOMAN BUKUIT NE TILIL - BETUTAB 104 Kiruogik 16-17; Johana 8:1-20

	OLE TOKYIN GE KONYEK
	Pilipik 3:13–14 Che kitupche, maiiti ane ale kaanam: ago ayae kit agenge, autie tuguk che mi let eng’ ane, ayogochinige tuguk che mi tai. Agiiljinige tai, ait ole boch melekto ne bo kuuretab barak ne bo Jehovah eng’ Kristo Jesu..
	Eng’ ketetab karit, ko mitei mwaet kole tokyin ge tuguk tugul, ole mitei konyeguk. Ngot koisto ketindetab karit konyek komanda eng’ oret, agot kitigin, kosubi eunek ak karit ole kaba konyekyik.
	Kou noto agine, kobune kewelutik Kristianik che chang’, amu tomo kotokyi konyekwak tugukab Jehovah, anan ko tomo koistoege ortinwekwak chebo let. Ole mitei kabwatutiguk, kosubi sobeng’ung’ agine. Noto anyun si kocherech Paulo ketokyin ge, melekto nebo kuuretab barak. Eng’ kenyini bo mwaita nebo kwong’et, itokyi konyeguk oret ne mi taing’ung’; meten tuguk che kigosirto ak iwe tai!

	SAETAB RANI
	Kiptaiyat, tokyin kerenyun kuureng’ung’. Toreton aistoege tuguk che kigosiirto ak atestai awe tai, atokyi ge tuguk tugul che kiitetwon.

	MAONATET NE KIMWACHIN GE
	Kou ketindetab karit ne keere tai, ko keere konyekyuk tugukab Jehovah. Aesioi ortinwekab sobenyun nebo let, ago atokyini ge kuuretab barak nebo Jehovah, eng’ kainetab Jesu Kristo!
	TESETAB SOMANET  Kolosaik 3:1–2
	CHERSETAB 365 KESOMAN BUKUIT NE TILIL - BETUTAB 105 Kiruogik 18-19; Johana 8:21-38

	KIT NE IBORU ETUNET
	Koitosiek 20:8  Nam siarit, ak iyum tuiyet, inye ak Aron, ng’etab komet, yeityo ong’alalji ruandet kogeerei ichek, si kogon beekyik; ak imoong’u beek eng’ ruandet, igochi ichek: si inage beek tuiyet koee ak tukwak.
	Etunetab Kristianik ko ma kigeren kaborunoik, ak kwong’utik che nyoru ichek. Sirutietab rani kobwatwech kasarta ne king’at Jehovah Musa, kong’alalji ruandet si kobiit kogon beek. Ago kimas anyun Musa ruandet ak komong’ beek. Iboru nito kole walutik che togu, ko ma iboru kasetab it. Etunet kotogu eng’ ye kigase tuugetab Jehovah, ak kasubetab ng’atutikyik.
	Etunetab chi ko tien ge yamdaeng’ung’, ak Kiptaiyat eng’ saet, ak somanetab sirutik. Iborun etuneng’ung’ ye isobe kou magetab sirutikab Jehovah, eng’ sobeng’ung’, ak gong’ung’. Ibwat kole Jehovah ko inendet ne tete; ole makto ko noto ne kararan!

	SAETAB RANI
	Kiptaiyat, toreton aet eng’ etunetab tamirmiriet. Inetab asub ng’atutiguk koitita, ak ande kamanut yamdaenyon, kosiir walutik che togu.

	MAONATET NE KIMWACHIN GE
	Ki kogimiton Jehovah eng’ kaborunoik ak kwong’utik, kobaten etunet ne bo iman kotogu eng’ yamdaet ak kasetab it. Asubi tuugenyin, ayani tetutikyik, ago lelesone sobenyun!
	TESETAB SOMANET  Isaia 1:19
	CHERSETAB 365 KESOMAN BUKUIT NE TILIL - BETUTAB 106 Kiruogik 20-21; Johana 8:39-59

	TURRITOPSIS DOHRNII
	Romanik 8:11 Ago ngo menyok Tamirmirietab inendet ne kiing’eet Jesu komong’une che kibek, kosoobi borwekwok che begu inendet ne kiing’eet Kristo Jesu komong’une che kibek, eng’ Tamirmiriennyi ne menyei eng’ okwek.
	Tiong’ik che chang’ eng’ ng’ony, kosubi atebetab ng’ony nebo sobet, ak meet. Ng’anda mitei tiondab beek ne keguren Turritopsis dohrnii, ne ui kome amu tinye kamuget nebo kwong’et, ole imuchi koweekyi bortanyin komieit olon iguotenot, anan ko ye negit kome. Tinye kamuget koweech sobenyin komieit, konyil che chang’.
	Imuchi anyun konyasin inai kole, tinye Kristianik kamuget ne mi barak, ne ileliten borwekwak, ak noto ko Tamirmiriet Ne Tilil. Kimnatenyin eng’ oring’ung’, komuchi ng’wanindab meet. Ye inai ne menye oring’ung’, koistoenen ge mianwogik. Ribin kimnatetab ng’etyet, noto ne kiiterter meet. Nito ko kenyitab Mwaita nebo Kwong’et; ma kimuchi kebarin!

	SAETAB RANI
	Kiptaiyat, kongoi eng’ kimnatetab ng’etyet ne mitei orinyun. Atache kimnatet, mieindab borto, ak sobet ne mie ne boisie eng’ bortanyun, kobun Tamirmirieng’ung’.

	MAONATET NE KIMWACHIN GE
	Mianet ak meet ko ma tinye kimnatet eng’ ane. Tamirmirionato kiing’eet Kristo komang’unen meet, ko mitei orinyun; mabutii anyun. Bik cheu ane ko mameitos eng’ chokyinet!
	TESETAB SOMANET  2 Korintoek 4:16
	CHERSETAB 365 KESOMAN BUKUIT NE TILIL - BETUTAB 107 Luka 7:26-50; Tienwogikab Kalosunet 41-43


	www.goodnewsdailydevotional.com

	NYALILEN SUSWEK MISING’
	Galatiek 6:7–8 Amat kegenak; magigengenie Jehovah; amu kit age tugul ne kolei chi, kotun kesei noto agine. Amu inendet ne koljin bortanyi kotun kesei eng’ borto ng’emisiet; ago inendet ne koljin Tamirmiriet kotun kesei eng’ Tamirmiriet sobondo ne bo koigeny.
	Mitei mwaet ne naat kole: “Nyalilen suswek mising’ eng’ komosta age.” Chang’ che iberberoksei eng’ noto. Kristianik alak konyoru kaimutik, ak konaam kobwat kole sobenywan ko kimie, ko tomo koyan ichek Kristo. Ago eng’ iman ko ma nyalilen suswek mising’ eng’ komosato, nyalilen eng’ ole irang’jini beek.
	Eng’ sobeng’ung’ nebo let, ko “kiinagii beek ng’ony’ ye kiisobe kou ole maktoi biikab ng’ony. Eng’ nguni, ng’ot imache iboiboenji kelunaikab sobet eng’ Kristo, ko nyolu inagii beek ng’ony, iboisien sirutik, ak yamdaeng’ung’ ak inendet. Sobeng’ung’ kou mbaretab sabibuk, til temenik che mayie logoek, iboisien sirutik, ak inagii beek iboisien ng’alalet kotugul ak Jehovah.

	SAETAB RANI
	Kiptaiyat, toreton atokyi ge kotugul tugukab Tamirmiriet. Ye arang’jini beek sobenyun aboisien sirutiguk, ichamji sobenyun kolelesan, ak koi logoek che igae ge.

	MAONATET NE KIMWACHIN GE
	Sobenyun eng’ Kristo kou mbaret ne lelesone! Arang’jini beek aboisien Sirutik. Ye atokyini ge tugukab tamirmiriet, agese sobet koigeny!
	TESETAB SOMANET  Jeremia 17:7–8
	CHERSETAB 365 KESOMAN BUKUIT NE TILIL - BETUTAB 108 Ruth 1-2; Johana 9:1-22

	BOROWETAB TENGEKTO
	Johana 3:3  Kowolji Jesu kolenji, Amwaun, iman, iman, ale, Ngot ko ma kisich chi eng’ siget ne leel, ko magoi imuch kogeer bounatetab Jehovah.
	Borowet kotuitos lakwet ak kamet ye tomo kesich, ak konyorunen amitwogik, koristo ak ripset agoi ye kisiche. Ye kagesich lakwek, ko ma kotilu kiy borowet, amu inaami koboisie teer bortab lakwet.
	Kou noto agine, ko tomo iyan Kristo, ko kiribin borowetab tengekto, ole ki itabanat eng’ sobet ne lo eng’ Kamuktaindet. Ago ye ki kisichin kogeny, king’eti borowonato. Boisieng’ung’ anyun nguno iiste kiy age tugul, ne kergei ak sobeng’ung’ nebo let nebo tengekto. Nguni koribin sobetab Kristo, sobet ne konu ripset, mieindab borto ak nyorunetab tuguk che imakyini ge koigeny kobun ng’ony. Mata igus kong’ igeer tuguk che kigosiirto; kigonaam sobeng’ung’ ne leel.

	SAETAB RANI
	Jehovah, toreton awendot ko atabanat eng’ sobenyun nebo keny. Aleweni asob sobetab Kristo ne mi orinyun, ak mata aweekyi ge ortinwekab tengekto.

	MAONATET NE KIMWACHIN GE
	Ma koribon borowetab tengekto! Ye ki kisichon kogeny, ko kianyoru sobetab Kristo. Tamirmirienyin kogonon tuguk che amakyini ge, eng’ kainetab Jesu!
	TESETAB SOMANET  Romanik 6:6
	CHERSETAB 365 KESOMAN BUKUIT NE TILIL - BETUTAB 109 Ruth 3-4; Johana 9:23-41


	www.goodnewsdailydevotional.com

	NE NAAT MISING’ ENG’ OIK
	Boisionikab Che Kiyokto 19:14–15 Ak kimi werik tisabu che bo Skeba, inendet Yahudiot, tisiindet ne o, che kiyai ng’olyondonito. Ak kiwolji tamirmiriet ne ya ichek, kolenji, Angen Jesu, ak angen Paulo: ago okwek ko o ng’o?
	Eng’ betusiekab keny eng’ emotinwekab chumbek, ko bik che ki yaachen mising’, che kicheng’e sirkalit korat, ko kiindo pichaisiekwak inatusiek ak hotelisiek, ak komwa melekto ne nyoru, chi ne name age tugul eng’ bichoto. Ki bik che magatin mising! Sirutietab rani koboru werikab Skeba kotieme komanda tamirmiriet ne ya, ko ma tinye ichek tononet eng’ tamirmiriet. Ak kiwolji tamirmiriet ne ya ichek, kolenji, Angen Jesu, ak angen Paulo: ago okwek ko o ng’o?
	Kiptaiyat Jesu ak Paulo, ko kiisuldaen boisionik cheu choto eng’ bounatet, kot koit konaak ichek eng’ kambitab oik. Tononet neu noto eng’ tamirmiriet, kenyorunen yamdaet ne ititayat ak Jehovah, ak tokyinetab ge nebo tugukab tamirmiriet. Teech ge, kot koit ole nae mesundeito Kristo ne mi oring’ung’.

	SAETAB RANI
	Kiptaiyat ichuuton aityi yamdaet ne ititayat ak inye. Teech tononenyun eng’ tamirmiriet, si kotook kandoinatetab Kristo eng’ ane, ak konaak eng’ oldab tamirmirik.

	MAONATET NE KIMWACHIN GE
	Eng’ kenyini bo Mwaita nebo Kwong’et, ateeche tononet eng’ tamirmiriet, ne nae agot bunyot mitunetab Kristo eng’ orinyun!
	TESETAB SOMANET  Mariko 16:17
	CHERSETAB 365 KESOMAN BUKUIT NE TILIL - BETUTAB 110 1 Samuel 1-2; Johana 10:1-18


	www.goodnewsdailydevotional.com

	KEBERBERISIET NE MA TOGU
	Epesoek 6:11 Olaach karikab luget komugul che bo Jehovah, si kobiit omuch ogirinde kaberberisiosiekab oindet.
	Ye tete rebindet kochorso, ko kit ne tai nebo kamanut ko koisto ng’ogik alak tugul, che imuchi kobarta tetutikyik. Istoetab tiong’ichu ko oret ne mie mising’, ne kiistoen bolet age tugul, anan ko teret age tugul. Oret agenge ne kisuldaen noto, ko kinde sumu amitwogikab ng’okto.  Ye kiboisien amitwogik keng’al ng’okto, kou ne ma kiy kobaten boisie mising’. Boisien anyun bunyot oret neu noto.
	Ye mache oindet kochutyi sobeng’ung’, ko tokyin ge kebeberwek che matinye kimnatet, ak koboisien kaberberisiet ne ma togu, kobun tuguk che uon anyiny, kobaten kaginde sumu che yaachen. Ko I lakwetab Jehovah, ko mamitei karik alak tugul che ketokyin ak kosulda, kobaten nyolu irib kebeberwek tugul chebo sobeng’ung’, iboisien Sirutik. Yaei bunyot boriet ne ma ibelisie, mat igochi kebeberta ne chutyinen.

	SAETAB RANI
	Kamuktaindet, toreton anai ak aesie kabeberisiet age tugul ne ma togu. Igimiton eng’ Sirutiguk, si mat konyor chamjinet kaberberisietab bunyot.

	MAONATET NE KIMWACHIN GE
	Aesioi kaberberisiet age tugul kobun kambitab bunyot! Ribot kebeberwek tugul chebo sobenyun eng’ Kristo, eng’ sirutikyik. Ng’anyaksei mestonok tugul chebo oik nguni, eng’ kainetab Jesu!
	TESETAB SOMANET  Jakobo 4:7
	CHERSETAB 365 KESOMAN BUKUIT NE TILIL - BETUTAB 111 1 Samuel 3-4; Johana 10:19-30

	LANYETAB NGASITAB KABERURET  NEBO JEHOVAH
	Luka 16:10 Inendet ne kiyani eng’ che ng’ering’, kiyani agine eng’ che chang’: ak inendet ne magiyani eng’ che ng’ering’ ko magiyani agot eng’ che chang’.
	Eng’ kampunisiek che eechen, ko mitei kit ne keguren ngasitab boisiet. Kinaam eng’ ng’ony, ko kebois saisiek che chang’ ago mi ng’ony melekto, ago ichek che igili ge, ko tese tai kobendi barak. Kanaptaet ko nyone ko melektab kagiletab ge, ak kayanet ne kiyanin.
	Kou noto agine teset ak kanaptaetab Jehovah, kenyoru eng’ ye kiyanin ak tuguk che kigonin. Ye iboisiechini kampunitab Jehovah, kemache mieindo, eng’ komoswek tugul chebo ngasitab kaberuret. Igilge eng’ tuguk tugul, magutik tugul ak boroinwek tugul che kigonin, ak igeer Inendet kotesun chang’indo.

	SAETAB RANI
	Kiptaiyat, toreton aik ne kiyani eng’ boisionik tugul che kiigonon. Inetan kagiletab ge ak mieindo, si kobiit aet komie aityi chang’indo ne ki ichobwon.

	MAONATET NE KIMWACHIN GE
	A ribindet ne kiyani eng’ tuguk tugul che kigonon Jehovah. Ma sase kanamet ne ming’in, amu kichobwon Jehovah tuguk che eechen. Ye agili ge, atese tai awendi barak eng’ ngasitab kaberuret nebo Jehovah!
	TESETAB SOMANET  Sekaria 4:10
	CHERSETAB 365 KESOMAN BUKUIT NE TILIL - BETUTAB 112 1 Samuel 5-7; Johana 10:31-42

	KABERBERISIET NEMI BARAK
	2 Korintoek 2:11 Si manyor Setani kit ne iterterenech: amu ma ki berberen, ago kingen chobutikyik.
	Eng’ bounatetab tiong’ik, Ko mitei tiong’ik che tinye atebet ne yaei ge, kou kit ne tinye yaityo, si kobit konam tiong’ik alak koam. Tiong’ichoto yaei ge kou noto ko ole o eng ichek, ko matinye kimnatet kou tiong’ichoto cheng’e koam, ak anyun koboisien kaberberisiet. Boisie anyun oindet kou noto.
	Ye I Kristianindet, ko matinye kimnatet tiemutik alak tugul chebo oindet, ago oret kityo ne ng’etunot ko kaberberisiet. Ma kiy age tugul ne imuchi kong’emin, konyone ko ya. Kabutetab Adam ko kinyo ko logoiyat, ago tiemutikab Musa ko ki mi eng’ tuguk che sirtoi chebo Misri. Boisieng’ung’ ko I lakwetab Jehovah, ko ma irorokyi kaberberisietab oindet. Igimit sobeng’ung’ eng’ Ng’olyot, si kobit inyoru kimnatet iesie oret age tugul, ne yoome koboisien kochutyin.

	SAETAB RANI
	Kiptaiyat, lit kaguiyenyun si anai ortinwek che boisien bunyot. Igimit sobenyun ak Ng’olyot ne bunun, ak iribon eng’ kaberberisiet age tugul.

	MAONATET NE KIMWACHIN GE
	Maberber eng’ ortinwekab oindet. Igimitot sobenyun eng’ Ng’olyotab Jehovah. Matin koboisien nee bunyot, atononi ak aterteer choto tugul. Ma imuchuon kaberberisiet eng’ kainetab Jesu!
	TESETAB SOMANET  Epesoek 6:11
	CHERSETAB 365 KESOMAN BUKUIT NE TILIL - BETUTAB 113 1 Samuel 8-9; Johana 11:1-16


	www.goodnewsdailydevotional.com

	KATONOISIETAB USONET
	Epesoek 4:26–27 Onerech, amoyai tengek: amat kororokto asis kota onerektosi: amat ogochi boroindo oindet.
	Usonet ne kiiga ge mising’ eng’ ng’ony ko kiib betusiek artam ak agenge. Ago inyoru bik che chang’ komuitechin usonet kot kosiir, ma kele amu ya emet, kobaten tese tai ichek kogonori ak konamjin ge neregek. Mwawech sirutik kole konoretab tuguk che yaachen eng’ muguleldo, kogochin oindet atebet konam ng’ony ak kogimit kewelutik che itinye.
	Nyoetab kat ko oret ne kitonoisien usonet eng’ sobeng’ung’. Ng’wanindo ak neregek, ko karik che ibiren ge ak koratin. Eng’ kenyini bo mwaita nebo kwong’et, itiach neregek alak tugul, ak igeer sobeng’ung’ kochutyin katiaget, ne kigonech Kristo eng’ kimurtoiyot. Itiach sirimokab neregek che kigosirto, nyoiten kat ak itonoisi usonet!

	SAETAB RANI
	Kiptaiyat konon chamet anyoita kat eng’ chokyinet ak kobek. Atiachi kachililutik tugul, ago machamjini oindet kochutyon kobun neregek ak ng’wanindo.

	MAONATET NE KIMWACHIN GE
	Makonori ng’wanindo anan ko neregek. Ye aleweni anyoita kat, atonoisie usonet age tugul eng’ sobenyun. Magochini oindet chamjinet age tugul!
	TESETAB SOMANET  Mariko 11:25
	CHERSETAB 365 KESOMAN BUKUIT NE TILIL - BETUTAB 114 Luka 8:1-25; Tienwogikab Kalosunet 44-45

	NG’ALALETAB JEHOVAH
	Jakobo 1:26 Ngo len chi tinyei atebet ne u ne bo kayanik, ama ribei ng’elyeptanyi ak koberberi muguleldanyi, ko buch kayanetab chichoto.
	Ko I lakwetab Jehovah, ko bo kamanut inetkei ilewen ng’alek che iboisien. Nganda kayanosiek che terjin, ak kasibosiek che terjin kenaen kalagutikwak kou kiroisisiek, ko kigonech Kristo chamnyet, koek kit ne itabanech achek kasubikyik. Ibortoi chamnyanato ma eng’ atebet kityo, kobaten eng’ ng’alaleng’ung’.
	Tos igimiti bik alak ng’aleguk, anan ing’waniti? Tos ibortoi chamnyetab Kristo? Ngot ko mau noto, itokyi ge rani igeer ile, kende kamanut ng’alek che ing’alali. Inetisie Sirutikab Jehovah kole, kayanet nebo iman keyaei, ago tien ge kamugeng’ung’ ibou ng’elyeptang’ung’. Ng’olyot age tugul ne ing’alali, ko tinye kamuget koteech bik alak, anan kogo toiyet. Eng’ rani ilewen ng’alaletab Jehovah.

	SAETAB RANI
	Kiptaiyat toreton ariib ng’elyeptanyun. Ingobarta ng’alekyuk chamnyeng’ung’, ng’omnatet, ak chameng’ung’, ago ingoteech bik alak ak kogonyitin ng’alalenyun.

	MAONATET NE KIMWACHIN GE
	Angen kamanutiet ne mi eng’ ribetab ng’elyeptanyun! Iboru mieindo ng’alalenyun, ago kiy age tugul ne amwaei, kobartoi Kristo ne mitei orinyun!
	TESETAB SOMANET  Epesoek 4:29
	CHERSETAB 365 KESOMAN BUKUIT NE TILIL - BETUTAB 115 1 Samuel 10-12; Johana 11:17-29

	CHITO NE IBERUROT
	Taunet 39:2–3 Ak kimi Jehovah koboto Josep, ak ki chito ne iberurot; ak kimi gotab kiptaiyandennyi Misrindet. Ak kigeer kiptaiyandennyi kole, mi Jehovah koboto inendet, ak kiiberur Jehovah tuguk tugul che kiyaei.
	Eng’ Sirutietab rani, ko ki otwogindet Josep eng’ gotab Kiptaiyandennyin, ago ki kiguren inendet chito ne iberurot, eng’ konyekab Jehovah! Kristianik che chang’ koiti kaberurenywan, kotien ge kewelutik che tinye, kobaten ye itinye Jehovah ko noto kit ne iboru Kaberuret.
	Nganda ki otwogindet Josep eng’ yuto, ko kiit koek chito ne tinye kandoinatet ne mi barak mising’ eng’ Misri. Konin Jehovah atebet, inyoru mogornotet ne kigonin eng’ oldab tamirmiriet. Agot nda ma iboru sobeng’ung’ nebo nguni, kit ne kimwa Jehovah agobo sobeng’ung’, inaam isop ko uon iberurot amu iberurot!

	SAETAB RANI
	Kiptaiyat, toreton awendot betut age tugul, eng’ naetab mituneng’ung’ eng’ sobenyun. Matin kalyan, aleweni asop kou chi ne iberurot eng’ inye.

	MAONATET NE KIMWACHIN GE
	Aberurot eng’ tuguk tugul che ayaei. Matin ageere nee, awendoti eng’ chamet ak borotet. Jesu Kristo, Laitoriatab Kipsengwet ak ng’ony, ko menye orinyun ago yaan aberurok!
	TESETAB SOMANET  Josua 1:8
	CHERSETAB 365 KESOMAN BUKUIT NE TILIL - BETUTAB 116 1 Samuel 13-14; Johana 11:30-45

	KIOIT NE TUI
	1 Korintoek 13:4–5 Muitoi chamnyet, ak ko tala; ama tinyei chamnyet ng’etkong’, malosegei chamnyet, ama menei, ama yaei ne ma nyolu, ama cheng’jingei chechik inegei, ama iiti tagisiet, ama iiti yaitio;
	Kegeer chito eng’ kioit ne tui, ko kegeer tuguk che miachen kityo eng’ chichoto, ak kemeto kiy age tugul neya agobo chichoto. Sirutietab rani ko aroru komie eng’ iman, ole kibendito eng’ chamnyetab Jehovah. Agenge eng’ tuguchoto, ko mat kegonor lelutik alak tugul che lelun bik.
	Kilach kioisiekab konyek che tuen, ko ma keesio lelutikab bik, kobaten kelewen kesiir lelutichoto, ak kecham bik kou ye chamin Kristo, ne mami ng’wanindo, neregek, anan ko konoretab kachililutik che kigosirto. Ole igertoi bik alak ko nyolu kosal chamnyet, ago igu kenyini ne mie eng’ tugul!

	SAETAB RANI
	Kiptaiyat, inetan acham bik kou Kristo. Toreton ameto kachililutik che bo let, aesio ng’wanindo, ak ageer bik alak eng’ kioitab chamnyeng’ung’.

	MAONATET NE KIMWACHIN GE
	Achame bik alak ak chamnyet ne chamenon Kristo, ne mamitei ng’etkonda, kasetab miat, anan ko ng’wanindo. Aleweni ageer mieindo eng’ chitugul, matin komitei lelutik chebo let.
	TESETAB SOMANET  Epesoek 5:2
	CHERSETAB 365 KESOMAN BUKUIT NE TILIL - BETUTAB 117 1 Samuel 15-16; Johana 11:46-57

	TOKYIN GE ORENG’UNG’
	2 Korintoek 10:12 Amu ma ki nyigonen kiitge anan kirogege alak eng’ ichek che ilosugei: ago ichek ichegei korogege ge ichegei, ak koyaniege ge ichegei, ko matinyei kaguiyet.
	Sobet ko nyiitat kabeletab ge eng’ boisionik, chamnyosiek, agot eng’ gorik. Kobaten mwawech Sirutik kole, che iyaniege ge icheget, ko matinye kaguiyet. Kristianik che chang’ konyigise ge, ak kaimutik che ma nyolu, eng’ ye iyanie bandanywan ak Jehovah, bandab bik alak. Iboru sirutik kole kabeletab ge ne bo iman eng’ Kristianindet, ko ne ibelige inegei.
	Ma lelut kegeer bandab tai nebo bik alak, kobaten nyolu koek noto cherseng’ung’ ietu isiir ole kiibunu, ama indoen bik alak. Mat imande eng’ oret ne kilewenun Jehovah, eng’ ye iimen ge sobetab bik alak. Keer tai, testai ietu, ak igiljige ge betut age tugul, iegu chito ne kigurin Jehovah iegu.

	SAETAB RANI
	Kiptaiyat, tokyon ageer tai eng’ oret ne kiinde tainyun. Soruon eng’ kayanietab ge, ak itoreton aet betut age tugul, kou eng’ mageng’ung’ nebo sobenyun.

	MAONATET NE KIMWACHIN GE
	Ne kibeligei tuwai ko ane. Ageere tai eng’ oret ne kigonon Jehovah. Ye awendi eng’ magenyin ne igesunot ge nebo sobenyun, ko yaei chamenyin mieindo, ak chang’indo kosubwon eng’ olda tugul ole awendi!
	TESETAB SOMANET  Galatiek 6:4
	CHERSETAB 365 KESOMAN BUKUIT NE TILIL - BETUTAB 118 1 Samuel 17-18; Johana 12:1-16

	KABERURET NE KIGINAM
	1 Petero 3:9 Che mayaaktoi yaitio eng’ yaitio, anan ko ng’emetab kut eng’ ng’emetab kut; ago oegu che iberurisiei; amu kigiguurjok nito, si onam kaberuret.
	Tos ichuchuchi kit ne kiyaun Kristo eng’ kimurtoiyot, koek sobondab koigeny kityo amengen? Menye oring’ung’ Kristo, si ma imitei eng’ chubet ne iime ichek, che mami ak Kristo. Imanit ne ki kigurin iwendoten, kobo chito ne ingen kit ne kiyai ichek Jehovah koek, ak noto ko bik che maname chubet.
	Kigeng’ochin ak kergeindab Kristo ak kilachin eng’ kandoinatenyin. Mamitei chubet ne imuchi komandaen inatutab ripset, ne kiinde komutyin. Sobeng’ung’ eng’ Kristo, ko nyiitat kaberuret. Ko anyun isop betut age tugul, igeni mieindo ne ma igesuge nebo Jehovah, ne kata iywei kit ne imuchi koyai oindet ne ki kiterter.
	Ibwat kole kit ne kiinam kobun Kristo, ko ma sobondab koigeny kityo, kobaten kiinam kabelisiet, kalyet ak mieindo eng’ bandang’ung’ ak inendet nguni.

	SAETAB RANI
	Kiptaiyat, kongoi eng’ kaberuret ne kianam kobun Kristo. Toreton awendot eng’ nyiganatet, eng’ sobet ne mamitei chubet, ageni mieindang’ung’ betut age tugul.

	MAONATET NE KIMWACHIN GE
	Isubon kaberuret eng’ olda tugul ole awendi. Asobe sobet ne maimuchi chubet! Mami karik alak tugul chebo bunyot, che imuchi kong’eman ak gonyun, eng’ kainetab Jesu!
	TESETAB SOMANET  Koitosiek 23:20
	CHERSETAB 365 KESOMAN BUKUIT NE TILIL - BETUTAB 119 1 Samuel 19-20; Johana 12:17-36

	CHITAB ORIT
	2 Korintoek 4:16 Noto anyun, mameech mugulel; ago agot ngo ng’emak chinnyo ne bo barak, kewalei chinnyo ne bo orit kileeliti betut age tugul.
	Isiire kit ne igeere eng’ kioit. Kararan bortang’ung’, kobaten noto ko ne tuche imanitab kit ne iu. Kuuren sirutik inye nebo iman chitab orit, ne noto ko tamirmiriet. Nganda imuchi kong’et chitab barak, ak koosit anan agot kochoriren, kileliti chitab orit eng’ kila betut.
	Ye kiiyan Kristo, ko kiitach Tamirmirietab Kristo. Ki kitiachin imang’unen kewelutikab ng’ony, ak ichutyi sobetab barak nebo Jehovah. Iboru nito kole kaimutik che iboru ichek che mi ng’ony, mianwogik, rarunet ak nyogoriet, ko ma nyolu koityin. Eng’ kenyini bo Mwaita nebo Kwong’et, isop eng’ kaguiyet kole I chitab tamirmiriet, ne ki kigimit kwo barak kosiir kanyalilet age tugul.

	SAETAB RANI
	Kiptaiyat toreton asop eng’ kaguiyet, kole a ng’o eng’ tamirmiriet. Igimitwon chitanyun nebo orit betut age tugul, ak igimiton awo barak asiir kaimutikab ng’ony.

	MAONATET NE KIMWACHIN GE
	Bortanyun nebo barak ko gotab ane nebo iman! Mamitei miando, anan ko rarunet, ne imuchi konyalilan, amu ki keganaptan awo sobet ne mi barak. Menye orinyun Tamirmirietab Jehovah Ne Sobe!
	TESETAB SOMANET  Romanik 8:9
	CHERSETAB 365 KESOMAN BUKUIT NE TILIL - BETUTAB 120 1 Samuel 21-23; Johana 12:37-50

	KIGISICHON ABELIS
	1 Johana 5:4  Amu age tugul ne kigesich eng’ Jehovah koterteri ng’ony: ak ni ko katerteret ne iterteri ng’ony, noto kayanennyo.
	Itinye atebetab kabelisiet ne kiinyoru ye kiiyan Kristo. Abusnatet ak nyogoriet, ko ma cheguk agot besio. Atebenyon ak kayanenyon, kobo kabelisiet ak kelunaik eng’ ng’ony, ak eng’ tamirmiriet.
	Iyani sirutik kole kigisichech eng’ Jehovah, ago kimwa Johana ne kiyoktoi kit nebo kamanut. Kimwa kole ngot ko kiimang’unen Jehovah, iterteri ng’ony. Iboru noto kole itinye kabelisiet eng’ tugukab ng’ony. Ye imitei eng’ Kristo, imi barak ole mamitei bananda, kewelutik ak chubet. Kereretab met ko tuguk che kigosiirto. Eng’ kenyini bo Mwaita Nebo Kwong’et, iwendote eng’ kabelisiet, amu kiiterter ng’ony eng’ kainetab Jesu.

	SAETAB RANI
	Kiptaiyat, kongoi amu kiisichon, ak ilumdan eng’ kabelisiet. Igimit kayanenyun ak nyiganatenyun, si awendot amaywei kiy, amateron kiy age tugul nebo ng’ony, ak asop betut age tugul eng’ kabelisietab Kristo.

	MAONATET NE KIMWACHIN GE
	Awendoti eng’ kabelisiet, ak lapkeiyetab Kiptaiyat Jesu Kristo. Tuguk alak tugul che yaachen chebo ng’ony, ko marikyon. Nenyun borotet ak kaberuret.
	TESETAB SOMANET Tienwogikab Kalosunet 60:12
	CHERSETAB 365 KESOMAN BUKUIT NE TILIL - BETUTAB 121 Luka 8:26-56; Tienwogikab Kalosunet 46-48

	MI BARAK KOSIIR SCIENCE
	Pilipik 3:8 Ee iman, ak aiiti tuguk tugul koek tugun che kigobetyo amu telunatet ne bo naetab Kristo Jesu, Kiptaiyandennyu: kigobetwa tuguk tugul amu inendet, ak aiiti ale busagariek, si kobiit anyor Kristo.
	Ngesoman uindo ne mitei eng’ science, ko nyumnyum kibwat kele mamitei kit ne imuchi kosiir choto. Physics ak Chemistry ak Biology, agot tuguk chebo kila che kingen kou roketisiek, eng’setab borwek eng’ sipitali, anan agot ko chobetab makatinik, choto tugul koboisien Science.
	Eng’ sirutietab rani, ko kiiboruech Paulo kit nemi barak: Eng’ Kristo ketinye naet ne siire kaguiyet tugul. Ng’olyot naet eng’ yuto ko gnosis eng’ kutitab Yunanik, ne eng’ arorunet ko “Science.” Iboru nito kole naet ne itinye eng’ kristo kosiire Science, ak ng’omnatet age tugul nebo bik. Mebutii eng’ soboni amu kaguiyeng’ung’, kogimite ng’omnatetab Jehovah—ng’omnatet ne siire kiy age tugul eng’ ng’onyuni.

	SAETAB RANI
	Kiptaiyat, kongoi eng’ ng’omnatet ne mi barak, ne atinye eng’ Kristo. Teswon naenyun eng’ Tamirmirieng’ung’, ak indochi tetutikyuk eng’ ng’omnateng’ung’, si asulda asiir kewelutik che ityin kabwatutigab bik.

	MAONATET NE KIMWACHIN GE
	Atinye ng’omnatet nemi barak ak naet. Sobenyun ko nyiitat ng’omnatet kobun barak. Mieindo ak rirenet ko chechuk, eng’ kainetab Jesu.
	TESETAB SOMANET  Kolosaik 1:26
	CHERSETAB 365 KESOMAN BUKUIT NE TILIL - BETUTAB 122 1 Samuel 22-24; Johana 13:1-20

	MAMI CHENG’ETAB KONORAIK
	2 Korintoek 4:7  Ago kitinye konoruani eng’ terenik che bo ng’ung’unyek, si kobiit kobunji Jehovah oindo ne siirtoot mising’ ne bo kamuktaet, ago ma achek.
	Mitei ng’ony kasartab cheng’set, nebo koikab kamanut che leelach, ak konoraik, ago ye nyor kiy age tugul, koborosto koyom olon tugul, ak koboiboenji borotonoto. Ago eng’ oring’ung’ ko mi konoruet, ne siire kiy age tugul ne kimuchi kebal eng’ ng’onyuni. Mwaei Bukuit Ne Tilil kole, kitinye konoruet eng’ terenikab ng’ung’unyek. Eng’ oring’ung’ ko mogornotetab Jehovah ne ung’at, ago kanye kimong’is
	Che kitupche, isiire ole kibolunen Yaholom, anan ko tahabu. Itinye mogornotet tugul eng’ ng’onyuni. Chametab ge nebo borto, rabisiek, kalyet, ak kiy age tugul ne kararan, ko mi oring’ung’. Mata icheng’ate konoraik eng’ ng’onyuni, amu Kristo ko konoruet ne siire tugul, ago mi oring’ung’. Ng’any kuting’ung’, ak imwa konoraik che imache igeer koyaaksei eng’ kainetab Jesu

	SAETAB RANI
	Kiptaiyat, ing’etaan anai konoraik che kiinde orinyun. Toreton ang’alal eng’ kayanet, ak amang’isu chametab ge nebo borto, kalyet, mitunetab kiy age tugul ne kararan, ne kiinde sobenyun kobun Kristo.

	MAONATET NE KIMWACHIN GE
	Atinye konoraik che chang’ eng’ orinyun. Rabisiek, chametab ge nebo borto, ak borotet age tugul, ko rong’u ge eng’ orinyun. Eng’ rani amaoteni chang’indab kiy age tugul, ne tiinye ge ak sobenyun. Amen.
	TESETAB SOMANET Kolosaik 1:27
	CHERSETAB 365 KESOMAN BUKUIT NE TILIL - BETUTAB 123 1 Samuel 25-26; Johana 13:21-38

	TORORNATET NE O
	Hagai 2:9  Eetu torornatet ne bo let ne bo goi kosiir ne bo tai, mwaei Jehovah ne bo lugosiek: ak agonu kalyet eng’ yuto, mwaei Jehovah ne bo lugosiek.
	Kilandaen Musa Nyanjet Ne Birir, ago kiyai kaborunaik chebo kwong’et, eng’ taitab Parao ak lagokab Israel. Noto anyun ko ki kaborunetab torornatetab Jehovah. Kiguur mat Maotiot Elijah kobun kipsengwet, ak noto agine ko ki kaborunetab toronatetab Jehovah. Ago eng’ choto tugul komwa Bukuit Ne Tilil kole eetu torornatet ne bo let ne bo goi, kosiir ne bo tai.
	Achek chebo Arorutiet Ne Leel, ko kiginyoru ratutietab sorunet; kitinye torornatet ne o. Nyolu koletien sobonwekyok kosiir chebo Elijah anan ko Musa. Achek che soptos kou kit ne kimwa malaikaisiek kole, kase ta keer.
	Ye inaami betung’ung’ rani, kiborun torornatetab Kiptaiyat. Eng’ oret age tugul nebo sobeng’ung’, iwe igeer torornatet ne o, koboru ge tai eng’ kainetab Jesu!

	SAETAB RANI
	Kiptaiyat chamjin torornatet ne o, nebo Arorutiet Ne Leel, koletien eng’ sobenyun rani. Isuldaen kalyeng’ung’, ak torornateng’ung’, eng’ kebeberwek tugul chebo orenyun, amat korarta kiy eng’ sobenyun.

	MAONATET NE KIMWACHIN GE
	Torornatet ne o ko sobenyun. Ang’ate betunyun, konyi kaborunoikab chamnyetab Jehovah. Mabete ago mararu kiy eng’ sobenyun, agoi nyonunetab Kristo. Amen.
	TESETAB SOMANET  Job 8:7
	CHERSETAB 365 KESOMAN BUKUIT NE TILIL - BETUTAB 124 1 Samuel 27-29; Johana 14

	LABATINDET NE MIE
	Matayo 24:14 Ak keamdaati logoiywechu miach bo bounatet eng’ ng’ony komugul koek baornatet eng’ bororiosiek tugul; ak koit anyun kagesunet.
	Kitam ageere ureriosiek, agot eng’ sugul ko kigiruaei, kogi lagok che mengechen. Eng’ lapatet ne kigoito ketit, ketete ruaik kong’eete ne inaami agoi ne igesu. Ne igesu, keleweni inendet ne tinye chepchebindo ne mi barak.
	Ye isomani sirutik, inaei ile kimitei betusiekab kagesunetab kagesunet. Tuguk che kiyaache koyaak, ko tomo koweek Kristo, ko kiyaak. Iboru noto kole o ibinda ne kigilewen kogees labatet. Amu nee? Amu itinye chamet, ak kamuget igesu labatet. Noto anyun si isobe eng’ sainito maotenot.
	Manden sang ak iwal sobonwek kobwanji bounatet. Wal sobetab chi rani. Igun chito ne amdoi Kristo kotugul, agoi kagesunet. Ye iwale sobonwek rani, kotese tai kowendi barak loleng’ung’ eng’ kipsengwet. Yachin boisiet logoiywechu—mat iwechowech.

	SAETAB RANI
	Kiptaiyat, twaitwai muguleldanyun konyor chikyinet, ak rirenetab sobonwek. Igimiton aamda logoiywek eng’ nyiganatet, aboisien ng’alek ak boisionik, ak konyor che chang’ sorunet kobun sobenyun.

	MAONATET NE KIMWACHIN GE
	Amwachini Jehovah kongoi eng’ chamenyin, ak kamuget kigesun labatet. Atinye kuurset ne bunu barak, atiiny gonyun ak bik tugul che mi ole ami. Kobun sondondanyun, konyoru che chang’ sorunet eng’ kainetab Jesu.
	TESETAB SOMANET  Ng’ang’utik 10:6
	CHERSETAB 365 KESOMAN BUKUIT NE TILIL - BETUTAB 125 1 Samuel 30-31; Johana 15

	NG’ALALJIN NG’UNG’UNYEK
	Jeremia 22:29  Ee emoni, emoni, emoni, kas ng’olyotab Jehovah.
	Kiiboruech Maotit Jeremia kebebertab otisiet, ne ma ingen bik che chang’, che mengechen eng’ Bounatet koguiyo— noto ko keng’alalji ng’ung’unyek. Ibwat kole bortang’ung’, ko kibunu ng’ung’unyek, ago kiy age tugul ne tiinye ge ak mung’areng’ung’, anan kiy ne iyaei, ko eng’ ng’ony. Eng’ sirutietab rani, ko tinye emet kamuget kogas, ak kogon kou ole imaktoi.
	Eng’ rani ing’alalji ng’ung’unyek ko tomo itiech ng’ony; maoten mieindo ak rirenet. Olda tugul ole iwendi, kogase ng’ony tuugeng’ung’. Iyaanjindos tuguk tugul, ko ten imitei eng’ ng’onyuni. Ng’any kuting’ung’, ak ing’at ng’ung’unyek, kogonin tuguk che imache, ago ko a Maotiotab Jehovah, ang’ate ale isuldo eng’ kainetab Jesu.

	SAETAB RANI
	Kiptaiyat, inde Ng’olyondeng’ung’ kutinyu eng’ kandoinatet. Ye ang’alali, kogas ng’ony ak kowalwon eng’ mieindo, kogonon che kororon ak chang’indo, ak tuguk che miachen, eng’ olda tugul ole awendi.

	MAONATET NE KIMWACHIN GE
	Menye orinyun kimnatetab Ng’olyotab Jehovah, ago chubet age tugul, kanyalilet, ak tetutikab bunyot eng’ sobenyun, kong’emaksei. Baoriani ng’ony agobo torornatetab Jehovah eng’ sobenyun. Igu kou noto eng’ kainetab Jesu!
	TESETAB SOMANET  Mariko 11:23
	CHERSETAB 365 KESOMAN BUKUIT NE TILIL - BETUTAB 126 Luka 9:1-17; Tienwogikab Kalosunet 49-50

	RABISIEK CHE TINYE BOISIET
	Kalewenaik 11:11 Kitorori nganaset eng’ berurtab che bo iman: Ago igabui kutuswekab kiptengeginik nganaset.
	Logoiywek ko ma kialdoi, kobaten oret ne ityinen bik ko mache rabisiek. Kinyalilili amdoik che chang’, ye cheng’e rabisiek, anan ko yaei kiy age tugul ne tiinye ge ak rabisiek, amu korat ng’ony eng’ imanit kole, logoiywek che miach ko ma kimuchi kiyapta, ye mamitei rabisiek. Mwaei Sirutik kole tesoksei bounatetab Jehovah, amu eng’ beruto. Ago matesoksei bounatet ye mamitei berurto.
	Isomani logiywekab rani ne ma kiyaachin, ago si kesir ak kicher koek kitabut, ko mache rabisiek. Agot nda mi onlain, ko kompyuta ne kigiboisien kesir ko kigial. Noto anyun si konyolu itinye rabisiek. Rabisiek che tinye boisiet kotoret tuiyosiekab amdaet, ak logoiywek che kisire, koityi konaisiek tugul chebo ng’ony. Manden rani ak icheng’ rabisiek che tinye boisiet!

	SAETAB RANI
	Kiptaiyat, iberuron ayai boisiet ak iyaan aik ribindet ne kiyani eng’ tugukab bounatet. Yat kurgotikab chang’indo, si kobiit atoret logoiywek eng’ rabisiek, ak atesen tai boisieng’ung’, eng’ boroindo age tugul ne igonon.

	MAONATET NE KIMWACHIN GE
	Bwanjon rabisiek, eng’ kenyini bo Mwaita Ne Bo Kwong’et. Choto ko rabisiek che tinye boisiet, ago yataksei kurgotikyuk eng’ kainetab Jesu.
	TESETAB SOMANET Tienwogikab Kalosunet 112:3
	CHERSETAB 365 KESOMAN BUKUIT NE TILIL - BETUTAB 127 2 Samuel 1-2; Johana 16

	MANDEN ENG’ OLE KI INAITE
	Ng’atutik 1:6 Kimwawech Jehovah Kamuktaindennyo eng’ Horeb, kole, Kogoyam betusiek che kiomeny tulwoni:
	Kimwachi Jehovah lagokab Israel kolenji, kimeny Tulwetab Horeb kot kosiir. Inendet ne kimwachin ichek koba oloto, ago kiit kasarta ne kimata komache Jehovah kogeer ichek eng’ olda agenge. Ye kimwachi ichek koba, ko kima kobendi ichek kobur eng’ ole kia konaita—kibendi koborien lugetab kanan, ak chemosisiek che kimenye emet ne ki kagiarorji.
	Kiyaache komanda eng’ ole kia konaita, si kobiit konamjige emet ne kia kogochi ichek Jehovah. Nda king’etu ichek eng’ Tulwetab Horeb, ko kimata toretoksi, kiichuchi kityo kabwatutikab Misri, kobaten ki mata nyoru logoekab emet, ne kimakyin ichek Jehovah. Kiitaach Ng’olyot eng’ ye kiamwa ale nito, ko kenyitab Mwaita Nebo Kwong’et. Manden anyun rani ak iborien nyogoriet, ak iyachi boisiet maonateng’ung’, eng’ kainetab Jesu

	SAETAB RANI
	Kiptaiyat, konon nyiganatet amanda eng’ ole ki anaite, ak anam komoswek che kiichobwon. Igimiton aborien nyogoriet, ayai kou eng’ Ng’olyondeng’ung’, ak asuldaen maonatenyun.

	MAONATET NE KIMWACHIN GE
	Kigonon Jehovah komoswek che leelach aboi. Eng’ chamenyin, atononi ak anamchige rani, eng’ kainetab Jesu.
	TESETAB SOMANET  Amdoindet 3:1
	CHERSETAB 365 KESOMAN BUKUIT NE TILIL - BETUTAB 128 2 Samuel 3-5; Johana 17

	KAIKAI KONYIL
	Daniel 1:20 Ak kigeer anyun laitoriat bichoto kole siirei bik tugul che ng’omen che ng’orsei, ak ng’omotikab kecheik che kimi bounatennyi tugul konyil taman eng’ kit age tugul ne bo ng’omnatet ak naet ne kiga teepse laitoriat bichoto.
	Kabwatet ne ma bo iman, ngot kobwati bik che bo ng’ony kole, tinye ichek kiy age tugul nebo kamanut, kosiir ichek che mi Bounatetab lapkeiyet. Lapkeiyet koondo mesundeito. Kitiem Laitoriat Daniel, ye kiigochi bikyik amitwogik che kororon, ak kogochi Daniel ngwek ichegen. Eng’ ole nyalundo eng’ ng’ony, ko kinyolu konyalul Daniel, ak kobirok eng’ borto, kobaten kiginyor inendet kogaigai konyil taman. Haleluya!
	Imuchi ko kiibunu sugulisiek che kororon, anan ko kiinyoru kelunaik che ter eng’ tai, kobaten nguni ye imi eng’ Kristo, ko tetat igaigaitu konyil taman. Ole kiibunu, ko matinye kimnatet, eng’ ole iwendi. Kristo eng’ oring’ung’, ko kamang’unetab torornatet tugul. Igaigai konyil taman, isiir ichek che bendote eng’ mesundeito! Haleluyah ak Amen.

	SAETAB RANI
	Kiptaiyat, eng’ chamyeng’ung’ iyaan agaigait konyil taman, eng’ ng’omnatet ak walutik. In kotaban Kristo ne mi orinyun, eng’ olda tugul, ak koyai boisienyun kong’alal eng’ chamet, ne maesiooksei.

	MAONATET NE KIMWACHIN GE
	Ma imuchi kobel ge ak ane ng’ony. Agaigai konyil taman. Atinye ng’omnatet ne mi tai, ago boisie chametab Jehovah eng’ orinyun, eng’ kainetab Jesu. Amen.
	TESETAB SOMANET  Kalewenaik 22:29
	CHERSETAB 365 KESOMAN BUKUIT NE TILIL - BETUTAB 129 2 Samuel 6-8; Johana 18:1-18

	NG’ATATOKAB MISRI
	Komong’u 14:22 Ak kiba lagokab Israel kobun emet ne yaamat eng’ kwenutab nyanjet: ak kitoten beek eng’ komostab tai ak eng’ komostab katam.
	Ye kiimong’is Jehovah Lagokab Israel komong’unen Misri, ko mwaei Sirutik kole kibune ichek emet ne yaamat, eng’ Nyanjet Ne Birir. Kima komache ichek koibot ng’atatokab Misri, koba emetab kanan. Kou noto aginye ko ma mache Jehovah ilaa ng’atatogab, let koba ole iwendi. Imitei eng’ Kristo; I yautiet ne leel, ago kigosirto tugukab keny.
	Kiimong’unen mesundeito, ak ichutyi lapkeiyet. Mat ichamji bunyot kousin, ak kachililutikab keny. Ki koba tuguchoto. Wegun anyun nyiganateng’ung’, ak iwendote eng’ kaberuretab Kiptaiyandenyon Jesu Kristo.

	SAETAB RANI
	Kiptaiyat, kongoi amu kigosirto ole kiabunu, ago aleel eng’ Kristo. Weekwon nyiganatet, ker kutitab kataamset nebo bunyot, ak itoreton awo eng’ nyiganatet, aityi kaberuret ne kiichobwon.

	MAONATET NE KIMWACHIN GE
	Eng’ chametab Kiptaiyandenyon Jesu Kristo, ko kigesoruon. Kigosirto sobenyun nebo keny, ago tetat borotet eng’ tainyun, eng’ kainetab Jesu.
	TESETAB SOMANET  Isaia 43:19
	CHERSETAB 365 KESOMAN BUKUIT NE TILIL - BETUTAB 130 2 Samuel 9-11; Johana 18:19-40

	OLDAB KABELISIET
	Kiruogik 6:16 Ak kilenji Jehovah, Ami koboten iman, ak ibare Midianik ko u chito agenge.
	Che Kitupche, kiy age tugul ne ituiyen rani, inai kou ni, meyae boriet si kobiit ibelisie—iyaei boriet kobun oldab kabelisiet. Kimwachi Jehovah Gideon kolenji, ki ande midianik euneguk, ko tomo agot konaam boriet.
	Itinye chamet ne nyilen elfut, eng’ ne kitinye Gideon. Itinye Tamirmiriet Ne Tilil eng’ oring’ung’! Yain noto iegu kimnatet ne o eng’ tamirmiriet; ma kimuchi kibelin, kitumdumin anan kebarin!
	Kontract inon, mung’aranon, anan ko kewelutiet, ko kiginde eung’ung’, si kobiit IBELISIE! Nam imaninito ak ISOBEN NOTO!

	SAETAB RANI
	Kiptaiyat, kongoi amu ayei boriet eng’ oldab kabelisiet. Igimit nyiganatenyun eng’ inye, ak itoreton aborien kewelutik alak tugul, angen ale tetat borotenyun eng’ Kristo

	MAONATET NE KIMWACHIN GE
	Ayaei boriet kobun oldab kabelisiet. Tetab kaberurenyun eng’ Kiptaiyat. Kabutet ko ma nenyun eng’ kainetab Jesu.
	TESETAB SOMANET  Komong’u 14:13–14
	CHERSETAB 365 KESOMAN BUKUIT NE TILIL - BETUTAB 131 2 Samuel 12-13; Johana 19:1-22

	MIEINDAB BORTO
	Romanik 8:11 Ago ngo menyok Tamirmirietab inendet ne kiing’eet Jesu komong’une che kibek, kosoobi borwekwok che begu inendet ne kiing’eet Kristo Jesu komong’une che kibek, eng’ Tamirmiriennyi ne menyei eng’ okwek.
	Magutiet ne o rani eng’ ng’ony ko mieindab borto. Noto anyun si kotokyin ge bunyot, kiy age tugul ne tinye ge ak borto. Kong’eete emet agoi amitwogik, ko cheng’e komurit, ak kowech, si kobit kochorirensi borto, ak koimak chametab ge. Kobaten kongoi eng’ Tamirmirietab Jehovah, ne menye oring’ung’—Tamirmirionato kiing’et Jesu komong’une meet. Mwaei Sirutik kole isoobi borwek che begu.
	Ng’olyot kisoob ko kileelit, ak kigochi tuguk che nyolu. Eng’ rani kogimitin tamirmirianato. Chute kimnatet banyeguk tugul chebo borto. Rong’u ge sobet kobunin, eng’ kainetab Jesu. Me mee komait kasarta, isobe keny eng’ chang’indo, ak imwaite mieindab Kiptaiyat.

	SAETAB RANI
	Kiptaiyat, kongoi eng’ Tamirmirietab sobet ne mi orinyun. In kochuton chametab ge nebo borto rani, ak koleelit bortanyun tugul, ak koisto miondo age tugul, chorirnotet, ak meet ne tomo koit kasarta.

	MAONATET NE KIMWACHIN GE
	Mi orinyun sobetab Kristo. Aberurot eng’ mieindab borto, ak borotetab mogornotet. Aberurot kosiir, eng’ kainetab Jesu!
	TESETAB SOMANET  Kalewenaik 4:20
	CHERSETAB 365 KESOMAN BUKUIT NE TILIL - BETUTAB 132 2 Samuel 14-15; Johana 19:23-42

	KRISTIANINDET NE FIRST CLASS
	Mariko 16:15 Ak kilenji, Oba ng’ony komugul, oamjinote logoiywek che miach bik tugul.
	Ye iwendi olda tugul ak ndegeit, obune ak bik ndeget agenge, ak obendi olda agenge, kobaten ma kergei atebosiek. Kataguret, tuguk che kigonin, ak ole kiripten ko ma aechin amu mi konyil somok, ak choto ko economy, business, ak first-class. Ye oite ole obendi, ko terjin tuguk che mwaei chitugul, agobo ole kabwanunda. U noto agine eng’ sobetab Kristianik. Alak kobwati kole Kristianindet ko nyolu kobanani, ak koberber, ago mi bik cheu achek, che iyani Logoiywek che Miach chebo Kiptaiyandennyon Jesu Kristo.
	Logoiywek Che Miach, “ko logoiywek che miachen, kot ko uon ma kiyani.” Inyone kou kit ne iu, ak iboiboenji kelunaikab sorunet. Mieindab bortang’ung’, rabisiek ak kaberuret, inyoru choto tugul eng’ sorunet. Kimwa Jesu kole, “oamden Logoiywek” —logoiywek che miachen kot ko uon ma kiyani, ne mami kit ne betot, ago mami kiy ne rarunot. Choto anyun ko logoiywekab Kristo che first-class!

	SAETAB RANI
	Kiptaiyat, toreton ataach komie Logoiywek Che Miach chebo Kristo. Aboiboenji sorunet kou ye nyolu, ne mami kiy ne betot, ago mami kiy ne rarunot, ak aamdechi bik alak logoiywechuto.

	MAONATET NE KIMWACHIN GE
	Ayani Logoiywek Che Miach, chebo Kiptaiyandennyon Jesu Kristo. Aboiboenjini sobet ne first class agoi kagesunet, eng’ kainetab Jesu.
	TESETAB SOMANET  Luka 4:18–19
	CHERSETAB 365 KESOMAN BUKUIT NE TILIL - BETUTAB 133 Luka 9:18-36; Tienwogikab Kalosunet 51-53

	KIGISIKYIN IMANDA
	Romanik 5:17 Amu ngo kiboi meet eng’ bistoetab agenge; ne siirei mising’ anyun, kobou eng’ sobondo ichek che taachei chang’indab mieindo ak konunet ne bo imanda eng’ agenge, noto Jesu Kristo.
	Konunotiot ko kiy ne meyachini boisiet. Ma mache kagiletab ge, mache kityo iyan itaach. Mwaei sirutik kole, kigitaach konunet nebo imanda. Ma kinyoru amu eng’ kagilenyon bo ge, kobaten ki kigonech eng’ chametab Jehovah, amu eng’ meetab Jesu eng’ kimurtoiyot.
	Ibo imanda eng’ konyekab Jehovah, matin kogoiyai nee eng’ betut ne kosirto. Ye keerin Jehovah, ko ma keere tuguk che ki iyai; keere Kristo, ne kime agobo sobetab bik. Imandab Kristo ne ng’alali eng’ taing’ung’, ama tuguk che ki iyai. Tos iboru nito kole, nyolu anyun inaam isop sobetab betet? Achicha. Mwaei sirutik kole, Jehovah ne boisiei eng’ okwek, si omach, ak oboisie. Eng’ rani iboiboenji imanit kole, itilil eng’ taitab Jehovah, ak itestai iletien eng’ torornatenyin.

	SAETAB RANI
	Kiptaiyat, kongoi eng’ konunetab imanda. Toreton asop betut age tugul, eng’ nyiganatet nebo kit ne au eng’ Kristo, abounisiei eng’ sobet, ak abortoi torornateng’ung’, eng’ kebeberwek tugul chebo bandanyun.

	MAONATET NE KIMWACHIN GE
	Ang’anye ak ang’ate ale, indoise imanda eng’ muguleldanyun, gonyun, rabisiekyuk, chamnyosiekyuk, ak ole atokyini ge. Kongoi Kiptaiyat amu eng’ konunotiotab imanda!
	TESETAB SOMANET  Pilipik 3:9
	CHERSETAB 365 KESOMAN BUKUIT NE TILIL - BETUTAB 134 2 Samuel 16-18; Johana 20

	BORCHIN GE
	Matayo 11:12 Ak koboch betusiek che bo Johana Kabatisanindet agoi nguno koruachin bik bounatetab kipsengwet, ak namei bik che koromen eng’ kimnatet.
	Ngot ko kima kisikyin got ne nyitat mogornotet, igeer ile kamang’unenen got ne tinye mogornotet. Imuchi ko, ki ichilil ichek che ki indounenen, kobaten itinye boisiet iwal sobet eng’ ole itokyini ge. Ma konin sobet kit ne imache, konin kit ne iborchini ge.
	Kong’eete betusiekab Johana agoi nguni, ko name bik che koromen eng’ kimnatet, tuguk che makyin ge. Boriet eng’ bounatet, ko ma kewach eng’ tuget ne mi barak, kobaten noto ko saet kotugul, somanetab sirutik, ak keboisien betut age tugul tuguk che kinetin.
	Eng’ rani ko kainam ng’olyotab maonatet; mat iburen—manden ak iyachi boisiet. Inaam mung’aranon, tokyin ge kit ne imache, ak igeer ile isuldoi ko tomo koit nyonunetab Kristo.

	SAETAB RANI
	Kiptaiyat, konon kimnatet eng’ tamirmiriet, ak tokyinetab ge nebo tuguk che ki iyomiswon. Toreton aboisien Sirutiguk eng’ tokyinetab ge, ak anam kaberuret tugul ne nyolji sobenyun.

	MAONATET NE KIMWACHIN GE
	Aname kaberuret age tugul ne tinye kainenyun. Aesioi abut eng’ ole ibuten bik alak. O inendet ne mi orinyun, kosiir inendet ne mi ng’ony. Amen.
	TESETAB SOMANET  Epesoek 6:10–12
	CHERSETAB 365 KESOMAN BUKUIT NE TILIL - BETUTAB 135 2 Samuel 19-20; Johana 21

	KERICHOT NE IGESUNOT GE
	Kalewenaik 16:24 U kumiat ng’alek che iboiboi bich, Anyinyen eng’ sobondo, ak chametab ge ne bo kowek.
	Bendi bik kong’eete emet agenge, agoi age koncheng’e konyoiset, ago tese tai koegitu kampunisiekab kerichek, amu cheng’e ng’ony walutikab borwek che miandos. Ago iboruech Sirutik kit ne tinye kimnatet, kosiir agot kerichek che kilugui, ak noto ko kuting’ung’. Ng’elyeptang’ung’ ko ma banyek kityo, kobaten noto ko karik, ago imuchi iboisien iwal sobeng’ung’, ak itokyi ole imache, ak iribe ge.
	Ng’alal ng’alek che teechin ak gong’ung’. Maoten sobet ama meet. Me mee, kigonin Jehovah chamet isop keny. Eng’ nguni konyoru sobet bortang’ung’ tugul, eng’ tamirmirietab Jehovah, eng’ kainetab Jesu!

	SAETAB RANI
	Kiptaiyat, indewon kutinyun ng’alek che konu sobet. Ye ang’alali, kochute bortanyun kasobet, kimnatet, ak wegunetab ge, ak koityi chi age tugul ne angen.

	MAONATET NE KIMWACHIN GE
	Ang’anye ak ang’ate ale, eng’ kenyini bo Mwaita nebo Kwong’et, asobe keny, si abarta mieindab Kiptaiyat. Kileliti bortanyun eng’ kimnatetab Tamirmiriet Ne Tilil. Atinye sobetab Kristo eng’ orinyun, ago ma nenyun mianetab borto.
	TESETAB SOMANET  Epesoek 4:29
	CHERSETAB 365 KESOMAN BUKUIT NE TILIL - BETUTAB 136 2 Samuel 21-22; Boisionikab Che Kiyoktoi 1

	IBARTEN GE
	1 Timoteo 4:15 Igiiljige tuguchuto; igochige mising’; si kotook eng’ bik tugul bandang’ung’ ne bo tai.
	Ye ibarte ge amu imache kegerun, ko ma kararan eng’ Jehovah. Ma iberurin Jehovah si ibarte ge, kobaten iberurin si kotook torornatenyin, eng’ baornateng’ung’. Ye kimwa Paulo kole, “in kotook eng’ bik tugul bandang’ung’ ne bo tai,” ko kimwaei kole nyolu kobarta sobeng’ung’, kit ne kiyaun Jehovah. Noto koborto ge Jehovah eng’ sobeng’ung’, amu isobe baruet ne somani ng’ony. Ye iberurage, koweekyin ge Jehovah torornatet. Ye kisoobin anan kekanapten eng’ boisiet, ko torornatenyin ne togu.
	Eng’ rani, ko mitei chamet kotook Jehovah ak kobarta ge eng’ inye. Bwanjin kaborunoik chebo kwong’et, amu I kaborunetab mieindanyin. Kit ne ki ui konyumnyumitu, amu mi Jehovah koboten, ago chobot kobarta ge eng’ sobeng’ung’.

	SAETAB RANI
	Kiptaiyat, in kobarta sobenyun mieindang’ung’. Yai bandanyun nebo tai, baornatenyun, ak kasuldaenyun kotook, ak koipchi kaineng’ung’ torornatet, ak konyitet.

	MAONATET NE KIMWACHIN GE
	Togu bandanyun nebo tai eng’ tamirmiriet; logoekab kagilenyun, baornatenyun, kanaptaenyun, ak borotenyun, ko letiendos mising’, ak kogochi Jehovah torornatet.
	TESETAB SOMANET  Matayo 5:16
	CHERSETAB 365 KESOMAN BUKUIT NE TILIL - BETUTAB 137 2 Samuel 23-24; Boisionikab Che Kiyoktoi 1:1-21

	IBELISIEN AK MAONATET
	1 Timoteo 1:18 Kagonin kayomisoni inye lakwennyu Timoteo, ko u amdaosiek che kisib kemwa agobo inye si kobiit imuch iyai luget ne mie eng’ choto;
	Maonatet ko karik, ago kiboisien keyaen boriet, agoi kenyor tuguk che kimache. Kiy age tugul ne kimwa Jehovah agobo sobeng’ung’, ko noto toloitab kayaneng’ung’, ago ye itinye kayanet, ko mamitei kit ne ma imugaksei. Ki kimwachi lagokab Israel kelenji, emet ne mitei chego ak kumiat, ko nenywan. Ng’anda kimuen alak chemosisiek, ko kitononen anyun Josua ak Kaleb maonatet.
	Ki king’at kenyini koek kenyitab Mwaita Nebo Kwong’et; ki Jehovah ne kigo Ng’olyondonoto. Kotien ge maonatonoto, imande ak ibarait kiwatosieguk chebo komoswek che leelach eng’ kainetab Jesu. Maonateng’ung’ ng’atanoto bo kenyit. Tononen noto, ak itestai ibelisie eng’ kainetab Jesu!

	SAETAB RANI
	Kiptaiyat, toreton atonon komie eng’ maonatet age tugul nebo sobenyun. Igimiton ayachi boisiet Ng’olyondeng’ung’, agoi anyor tuguk tugul che kiimwa agobo ane.

	MAONATET NE KIMWACHIN GE
	Igimiton Tamirmirietab Jehovah atonon, ang’alal ak ayai, kou eng’ ng’olyot ne kigimwa agobo kenyini. Togu kabelisiet eng’ kebeberwek tugul chebo sobenyun. Ayaei boriet ne mie, ago ipchin Jehovah torornatet kabelisienyun.
	TESETAB SOMANET  Josua 1:9
	CHERSETAB 365 KESOMAN BUKUIT NE TILIL - BETUTAB 138 1 Laitorinik 1-2; Boisionikab Che Kiyoktoi 2:22-47

	INDE KAMANUT ITIGUK
	1 Korintoek 14:10 U kele, mitei kutuswek che chang’ che terotin eng’ ng’ony, ama mi ne matinyei kit ne iboru.
	Mwaei Bukuit Ne Tilil kole, kinyoru kanyanet eng’ kaset, ago kamuganato bo kaset, kenyorunen Ng’olyotab Jehovah. Iboru nito kole kiy age tugul ne igase, kowale atebetab borto ak tamirmiriet. Mwawech sirutietab rani kole, tuget age tugul ko tinye kit ne iboru. Kiy age tugul ne igase, kotinyin eng’ oret ne mie, anan ko ne ya. Noto anyun si konyolu inde kamanut itiguk.
	Mat iepchi it kutuswek che ng’alali bananda, kabutetab mung’arosiek, anan agot ko meet. Kas kityo ng’alek che konu kayanet, chamnyet ak kamang’unet. Ker itiguk eng’ bolet age tugul nebo ng’ony, ak itokyi ge tuguk che mwaei Sirutik. Tokyin ge Sirutik, ago iweeksei ak baornatet.

	SAETAB RANI
	Kiptaiyat, toreton ariib itikyuk eng’ kagiletab ge. Chamwon agas kityo tuguk che teeche kayanet, kamang’unet, ak sobet, ak kogon baornatosiek tuuget age tugul ne agase.

	MAONATET NE KIMWACHIN GE
	Iyaanjindos tuguk tugul komie eng’ sobenyun. Agase logoiwek che miach eng’ akaunt chechuk, mieindab bortanyun, otisienyun, ak kiy age tugul ne tiinye ge ak sobenyun, eng’ kainetab Jesu.
	TESETAB SOMANET  Isaia 30:12
	CHERSETAB 365 KESOMAN BUKUIT NE TILIL - BETUTAB 139 1 Laitorinik 3-5; Boisionikab Che Kiyoktoi 3

	NYONE MELEKTO
	Galatiek 6:9 Among’ keng’etye ye kiyae boisionik che miach: amu tun kigese ko kait betunnyi ngo magitanuise.
	Bandanyon nebo kayanet ko ma bo chokyinet, kobaten noto ko marathon, agoi kenyorun melekto. Ole o eng’ che kitupche, kong’etos eng’ sobet anan kong’etyo eng’ boisietab kanisa, amu eng’ amuneisiek che terjin, kobaten kas ng’olyotab rani: mat ing’et iyaei boisionik che miach, amu igese ye kait betu.
	Kiboisiechini tugul Jehovah eng’ ole mitei kanyalilet, ng’alek che yaach, ago ma kiguiyech komie, ago kit ne toretech ketes tai, ko naet kole melekto ne mi tai ko o. Weekyin ge oret rani, ak ites tai iyai che miach. Boisien eng’ kanisa, eng’ gong’ung’, ak ole iyaen boisiet, agoi iegu lapkeiyetab ng’ony.

	SAETAB RANI
	Kiptaiyat, ileelit kimnatennyun, si mang’et ayaei che miach. Toreton aik ne kiyani, amat agonu ge, angen ale nyone melektanyun, ko ma lo.

	MAONATET NE KIMWACHIN GE
	Chamet ak rirenet kotoreton amach ak ayai. Atese tai alale, ago mang’ete agoi anyor tugukyuk, eng’ kainetab Jesu.
	TESETAB SOMANET  2 Tesalonikek 3:13
	CHERSETAB 365 KESOMAN BUKUIT NE TILIL - BETUTAB 140 Luka 9:37-62; Tienwogikab Kalosunet 54-56


	www.goodnewsdailydevotional.com

	MA INDOCHIN KRISTO
	Galatiek 2:20 Kigigartata koboto Kristo; ago asobe; ago ma ko ane, ago sobei Kristo eng’ ane: ak sobondo ne asobe nguno eng’ borto asobe eng’ kayanet ne mitei eng’ Weritab Jehovah, ne kichama, ak kiigoitogei agobo ane.
	Arorutiet Ne Os kong’alalen agobo kegas Kutitab Jehovah eng’ bateng’ung’, ko uon tot ichilil, ak imete kosiirto amegas. Kobaten imanitab Arorutiet Ne Leel ko teer mising’. Mwaei Paulo kole, ma ko ane ne sobe, kobaten Kristo ne sobe eng’ ane. Iboru nito kole, ki kemaluch sobeng’ung’; ma ko neng’ung’ kobaten nenyinet.
	Imuchi kotinye sobeng’ung’ kaimutik ak kewelutik, kobaten sobetab Kristo eng’ inye ko ma tinye kiwatosiek. Ye iwendoti rani, ko Kristo ne wendote. Age tugul ne tononi koesien, ko esio Kristo Inendet—ago mamitei chi ne ipchin boriet Jehovah, ak kobelis. Inaam betung’ung’ ak kaguiyinito, ago iweksei ak baornatet.

	SAETAB RANI
	Kiptaiyat, kongoi amu menye Kristo orinyun. Toreton awendot betut age tugul eng’ naet kole, sobenyun ko ma ko nenyun, ak ichamji kabelisietab Kristo, kimnatet ak borotet kotook eng’ ane.

	MAONATET NE KIMWACHIN GE
	Sobet ne asobe ko sobetab kabelisiet, chang’indo ak borotet. Olda tugul ole atieche, abou oloto eng’ kainetab Jesu.
	TESETAB SOMANET  Kolosaik 3:3–4
	CHERSETAB 365 KESOMAN BUKUIT NE TILIL - BETUTAB 141 1 Laitorinik 6-7; Boisionikab Che Kiyoktoi 4:1-22

	NE KERGEI AK JEHOVAH
	1 Johana 4:4 O bo Jehovah, lagochu mengech, ak kioterter ichek: amu o inendet ne mi eng’ okwek kosiir inendet ne mi ng’ony.
	Ye anam peteit ak amwa ale bo tahabu, koboru kole ki kichoben tahabu, eng’ arorunet age ko kigichop keboisien tahabu. Ko ye mwa Bukuit Ne Tilil kole o bo Jehovah, koboru kole kigichobenok tugukab Jehovah. Ki kichobenen tugukab tamirmiriet. Tugukab Jehovah ko ma ibeete kamanut, amu eng’ kiy age tugul, kobaten wendi kong’eete torornatet agenge agoi age.
	Inde muguleldang’ung’ rani kole, me chi age tugul ne wendote kityo eng’ ng’ony, kobaten I chi ne u Jehovah. Chubisiet ak tuugosiek che yaachen, ko ma name kit ne kigiyaenen. Ki kichobenen tuguk che bunu kipsengwet. Ui iterterisien eng’ kainetab Jesu

	SAETAB RANI
	Kiptaiyat, kongoi amu a bo Jehovah, ago ki kiyaenan tuguk che bunu kipsengwet. Toreton asop eng’ nyiganatet, angen ale mamitei kiy nebo mesundeto, ne imuchi konam, anan koterter sobet neu nebo Jehovah ne mi orinyun.

	MAONATET NE KIMWACHIN GE
	Ki kiyaenan tugukab Jehovah. Magesu ge, kobaten atese tai alale, agoi anyor walutikyuk. Nyonjon torornatet ne o, eng’ kainet ne toror nebo Jesu.
	TESETAB SOMANET Tienwogikab Kalosunet 118:6
	CHERSETAB 365 KESOMAN BUKUIT NE TILIL - BETUTAB 142 1 Laitorinik 8-9; Boisionikab Che Kiyoktoi 4:23-37


	www.goodnewsdailydevotional.com

	KIYOGIK
	Hebranik 1:14 Tos choto tugul ko ma tamirmirik che boisiei, che kiyoktoi kobois agobo ichek che tun nyoru yetunet?
	Ichek che mi eng’ kandoinatet, ko ma bendi ui, anan koyaei kiy ko ichek. Tinye bik che toreti, koyochi tuguk che mache. Mwaei Bukuit Ne Tilil kole, ki kiyook malaikasiek agobo achek, ago iboru noto kole, ichek che boisiewech. Yaiwech boisionik, ak tuguk che kimache. U ne ma iyanaksei, kobaten noto ko imanit.
	Ng’any kuting’ung’ rani, ak ing’at malaikaisiek eng’ ole imi, koba ak kolitit komoswek alak tugul, che imache tiinyet kobun kipsengwet. Kergei ngo chi ne igaen ge rabisieguk, anan ko ofisit ne eeten walutik, iyokte malaikaisiek. Chobotin kosub ng’atutiguk, ago yaei kou ole imaktoi.
	Wendoten eng’ mieindo, ripset, ak kandoinatet, ingen ile boisieun kiyogikab Jehovah kobun kipsengwet, kotiachin ak kolititun oret

	SAETAB RANI
	Kiptaiyat, kongoi eng’ malaikaisieguk che boisiewon. Ye ang’alali eng’ kayanet, ichunde toretet, mieindo, ripset, ak walutik, kobwanji kebeberwek tugul chebo sobenyun.

	MAONATET NE KIMWACHIN GE
	Ang’ate malaikaisiek koba komoswek tugul, ak koibwon walutik. Ortinwekyuk, ak kurgotik che leelach, koyataksei nguni, eng’ kainetab Jesu. Kongoi Kiptaiyat eng’ malaikaisieguk che boisiewon eng’ imanda, koibwon torornateng’ung’, ak ripset, koityi olda tugul eng’ sobenyun.
	TESETAB SOMANET  Komong’u 23:20
	CHERSETAB 365 KESOMAN BUKUIT NE TILIL - BETUTAB 143 1 Laitorinik 10-11; Boisionikab Che Kiyoktoi 5:1-20

	MA CHE YAEI CHARITI
	Ng’atutik 28:12 Yatun Jehovah konoruennyi ne kararan noto ko kipsengwet korobonji emeng’ung’ eng’ betusiekyik, ak koberur boisionik tugul che bo euneguk: ak ibesendochi bororiosiek che chang’, ago mebeseni..
	Kaniset ko ma ole kiyaen charity, kou ole ibwatito bik che chang’. Yoome ng’ony kotorta kanisa, koek kit ne matiinye ge ak tamirmiriet. Mwaei Bukuit Ne Tilil kole, achek kanisa, kebesendechini emotinwek. Achek che nyolu kotilu tuguk chebo emotinwek—tuguk che ame, ak tugul che tete, ko achek che tononjin. Ki kilumdech kigochin emotinwek, ama World Bank ne nyolu kogochin.
	Ko a Maotiotab Jehovah, ageere rabisiek koruachin akaunt neng’ung’. Mebanani kobaten I mogoriot. Nyonjin kalyet che otupche, amu eng’ inye. Ang’ate besendo age tugul ne cheng’in, ko mat kotinyin eng’ kenyini bo Mwaita Nebo Kwong’et. Ki kigurjin kasarta neu nito, iwal emotinwek ak gorikab bik.

	SAETAB RANI
	Kiptaiyat, lumdan aek oretab kaberuret eng’ bik alak. Yat kipsengwetisiek eng’ boisienyun, ak rabisiekyuk, ak ichamji chang’indo komandaenan, kowal gonyun ak bororiosiek.

	MAONATET NE KIMWACHIN GE
	Bwanjon rabisiek, ago iyaanjindos tuguk tugul eng’ sobenyun, eng’ kainetab Jesu.
	TESETAB SOMANET Tienwogikab Kalosunet 112:3
	CHERSETAB 365 KESOMAN BUKUIT NE TILIL - BETUTAB 144 1 Laitorinik 12-13; Boisionikab Che Kiyoktoi 5:21-42

	BARAGUTAB TUGUK CHE  TESE TAI
	Job 22:29 Ye kiwirjin ng’ony, imwa ile, Ta ang’eete; Ak kosoru inendet chito ne iming’inegei.
	Nke teebe biik che chang’ kit neu sobet, kowolu ichek kole, “kotien ge tuguk che tese tai eng’ ng’ony.” Tebutienyun anyun, ko nee ne iyae eng’ ng’ony? Ki kisichin ibunu barak, ama ng’ony, ago kiy age tugul ne tinyin kobunu barak. Mwaei Bukuit Ne Tilil kole, ye mwaei che mi ng’ony kole mitei kanyalilet, ko nyolu kemwa kele mitei ng’etyet.
	Eng’ kenyini bo Mwaita Nebo Kwong’et, isobe imi baragutab tuguk che tese tai. I tononjinindetab Jesu Kristo. Ma betun kiy age tugul ne kararan, amu bunu toreteng’ung’ barak. Manden anyun ak igeer kasuldaetab berurto nebo Jehovah, eng’ kainetab Jesu.

	SAETAB RANI
	Kiptaiyat, toreton asop eng’ baragutab tuguk che tese tai, ama eng’ ng’ony. In koyaanjin ng’alekyuk ak imaning’ung’, ye amaoteni ng’etyet, mitunetab tuguk che amache, ak kabelisiet eng’ kiy age tugul.

	MAONATET NE KIMWACHIN GE
	Asobe eng’ baragutab tuguk che tese tai; tuguk che amakyini ge, kobunu barak. Eng’ kenyini ko mabetwon kiy age tugul ne kararan. Sobenyun ko nyitat baornatosiek. Amen.
	TESETAB SOMANET  Luka 1:52
	CHERSETAB 365 KESOMAN BUKUIT NE TILIL - BETUTAB 145 1 Laitorinik 14-15; Boisionikab Che Kiyoktoi 6

	KIT NE MITEI KABORUNET
	Johana 9:25 Kowol anyun inendet kole, Ngo kiptengekyo chichoto, ko mangen: angen kit agenge, ale, koa korat, ago ageertoi nguno.
	Kerichek alak tugul kimuchi kenai kele kigituiyo nee, ak nee. Kong’eete yoto imuchi inai ole ki kichopto kiy, ana ole kibitunda. Kikwong’ mising Parisaik ak sadukaik, amu eng’ kwong’utietab chito ne kigorat, ak koyatak konyekyik. Kimache ichek arorunet, kobaten ki ingen chichoto arorunet agenge: kole ki korat, ago kigertoi inendet anyun.
	Ki mamitei arorunet kole, ki kituiyo nee, ak nee, si kenyor kwong’utyonoto. Ma kimuchi kiaror kaborunet. Rani ko betung’ung’, inyoru kit ne imuchi koyai Jehovah kityo. Siire kit ne kiisachi, anan ko ne ki irugutyi ge. Taach kaboruneng’ung’ rani, eng’ kainetab Jesu.

	SAETAB RANI
	Kiptaiyat, ataache kimnateng’ung’ nebo kaborunoik rani. Chamjin tuguk che imuchi iyai kityo, kosulda eng’ sobenyun, tuguk che siire arorunet, kagiletab ge anan ko kewelutik alak tugul.

	MAONATET NE KIMWACHIN GE
	Rani ko betunyun nebo kaborunet. Ataache berurto tugul ne chobwon Jehovah, eng’ kainetab Jesu.
	TESETAB SOMANET  Matayo 19:26
	CHERSETAB 365 KESOMAN BUKUIT NE TILIL - BETUTAB 146 1 Laitorinik 16-18; Boisionikab Che Kiyoktoi 7:1-22

	KIMNATET NE TILU
	2 Tesalonikek 2:6–7 Ak nguno ongen noto ne ranyei, si kobiit keng’any eng’ betusiekyik. Amu boisiei nguno ung’otietab ngelelnatet; kobate mi agenge ne ranyei nguno, agoi keisto.
	Chang’ kayumosiek che terjin eng’ ng’ony, che yoome koboi bik. Alak ko yoome koisto lagokab Jehovah, ago alak ko tau tuguk tokyin ge kobanansi lagokab Jehovah. Kobaten mitei yu imanit: ma imuchi kosuldaen magenywan, ichek che ma mache Kristo, koten ko ta kemitei yu. Kiteere ichek. Achek ko ki kimnatet ne tilu tuguk che tese tai, ago kibou tuguk che tese tai eng’ ng’ony.
	Ng’alal sirutikab Jehovah agobo emotinwek, serikalisiek, ak gorik, ye inaami betung’ung’. Kiy age tugul ne ig’ate, kosuldoi eng’ kainetab Jesu. Eng’ gong’ung’, iegu kimnatetab tamirmiriet, ne tilu tuguk che tese tai. Berurto, anan ko bananda—komitei tugul euneguk, si ilewen kit ne imache eng’ sobeng’ung’.

	SAETAB RANI
	Kiptaiyat, toreton atonon eng’ nyiganatet, aik kimnatetab tamirmiriet eng’ gonyun, ak ibindanyun. Ye amaoteni sirutiguk, ichamji imanda, kalyet ak berurto kosuldaenan.

	MAONATET NE KIMWACHIN GE
	Eng’ nyiganatet, ang’ate ak amwae sobet eng’ chang’indo, kanaptaet, ak kalyet koityi gonyun. Betusiekyuk ko nyitat boiboiyetab Kiptaiyat, eng’ kainetab Jesu. Amen.
	TESETAB SOMANET  Jeremia 1:10
	CHERSETAB 365 KESOMAN BUKUIT NE TILIL - BETUTAB 147 Luka 10:1-24; Tienwogikab Kalosunet 57-59

	MAONATENG’UNG’ KO KARIK
	1 Timoteo 1:18 Kagonin kayomisoni inye lakwennyu Timoteo, ko u amdaosiek che kisib kemwa agobo inye si kobiit imuch iyai luget ne mie eng’ choto.
	Emotinwek ko tinye karik, ak bomisiek che boisien korib ge, ak kotesen kiwatosiekwak. Eng’ kasarta ne koi, ko kiiyani bik che chang’ kole, si kibelis eng’ luget ko mache karikab eunek—kobaten mwaech Sirutik kole, maonatet ko karik che imuchi iyaen luget. Ye mwaei bukuit Ne Tilil kole mebanani kobaten I mogoriet, anan ko ye inyoru maonatet eng’ Sirani bo betut age tugul, ko eng’ yoto itinye maonatet. Noto ko maonatet ne king’alalen Paulo, kong’ate Timoteo koyai luget ne mie.
	Ye iwendoti anan isae rani, ing’at ng’olyot age tugul ne mie, nebo maonatet ne ki inyoru. Neng’ung’ kabelisiet amu maonatet ne kigigochi sobeng’ung’, ko ma ibuti eng’ kainetab Jesu.

	SAETAB RANI
	Kiptaiyat, toreton ayai luget ne mie, eng’ maonatet age tugul ne kianyoru eng’ sobenyun. Ye amwae Ng’olyondeng’ung’, konyo eng’ chokyinet kabelisiet, chang’indo, ak yametab ge.

	MAONATET NE KIMWACHIN GE
	Ang’ate Ng’olyot age tugul ne ki anyoru kobun Jehovah, koyi logoek. Nyie chagosiekyuk chamnyet, boiboiyet, kalyet, ak berurto, eng’ kainetab Jesu.
	TESETAB SOMANET Tienwogikab kalosunet 144:1
	CHERSETAB 365 KESOMAN BUKUIT NE TILIL - BETUTAB 148 1 Laitorinik 19-20; Boisionikab Che Kiyoktoi 7:23-43

	MITEI WOLUTIK
	Pilipik 4:6 Amogereri met eng’ kiy age tugul; ago eng’ kiy age tugul ko eng’ saet ak somet koboto kongoi, ingonaak somutikwok eng’ Jehovah.
	Ye kagisikyin got ne nyitat mogornotet, ko tetat inyoru kiy age tugul ne imache. Amu eng’ sigichoto tinye mogornotet, ko mebirtoi ge si inyoru amitwogik, anan ko ngoroik. Ibwat anyun kole tinye Kwandang’ung’ tuga, eng’ tulonok elfusiek, ago inendet Yaindetab ng’ony, ne ma kiyai. Noto ne lenjin konaak somutiguk, eng’ Inendet.
	Mamitei kagesunetab ge, nebo tuguk che imuchi iteben Jehovah, amu imuchi kogonin somutiguk, eng' mog’rnotetab torornatennyin. Ib kasarta isa, ak ingonaak somutiguk eng’ Jehovah, ago iweeksei ak baornatet. Wolutik tugul chebo kaimutiguk, ko mitei—ingonaak anyun somutiguk eng’ Inendet.

	SAETAB RANI
	Kiptaiyat, aibu somutikyuk tugul kobwa taing’ung’ ak kongoi. Ye asaei, inkitiakwon wolutik, ak kowalak somet age tugul, koek baornatet.

	MAONATET NE KIMWACHIN GE
	Aletoi somutikyuk tugul eng’ taitab Jehovah. Magutikyuk eng’ saet, ko egu kalosunet. Etu baornatenyun kosiir kaimutikyuk. Amen.
	TESETAB SOMANET  2 Petero 1:3
	CHERSETAB 365 KESOMAN BUKUIT NE TILIL - BETUTAB 149 1 Laitorinik 21-22; Boisionikab Che Kiyoktoi 7:44-60

	EMBASI NEBO JEHOVAH
	2 Korintoek 5:20 Noto anyun ki tononjinik agobo Kristo, ko u ye igoigook Jehovah eng’ achek; kigoigook agobo Kristo, kele otuiyege ak Jehovah.
	Bik che chang’ ko ma iguitos arorunetab imanit, nebo embasi. Ibwati ichek kole embasi ko got, anan ko ofisit ne boisien ambasada. Kobaten embasi ko egu embasi kityo, eng’ kasarta ne mi ambasada oritab ofisinoto. Ago ye mamitei inendet, keguren oloto chancellery. Kit ne yaei ofisinoto koek embasi, ko kasarta ne mi yoto ambasada. Kou noto agine ng’olany kandoindetab America ndegeit age tugul, ko egu ndegeinoto Air Force One. Ma kele ole ki kichopto ndegeit, kobaten tien ge kole ng’o ne mi orit.
	Mwaei Bukuit Ne Tilil kole, I tononjinindetab Kristo, koboru noto anyun kole olda tugul ole itieche, ko egu embasi. Igu oldab ripset ne mi barak. Me chito nebo kawaida. Ye imandoi rani; ko kiyain Jehovah iboisiechi, ak iwal bik che chang’ kobwanji inendet.

	SAETAB RANI
	Kiptaiyat, toreton asop angen komie ale, a tononjinindeng’ung’. Ye amondoi atieche olda tugul rani, in kototook kandoinateng’ung’, chamnyeng’ung’, ak konuneng’ung’ eng’ sobenyun.

	MAONATET NE KIMWACHIN GE
	A embasi nebo Tamirmiriet Ne Tilil. Kiy age tugul ne atiinye kosuldo. Atinye chamet ak mieindo eng’ kainetab Jesu.
	TESETAB SOMANET  Johana 20:21
	CHERSETAB 365 KESOMAN BUKUIT NE TILIL - BETUTAB 150 2 Laitorinik 1-3; Boisionikab Che Kiyoktoi 8:1-25

	KIWATOSIEK CHE IBERURATIN
	Josua 1:3  Komosta age tugul ole otieche eng’ kelyekwok, ko kaagonok yoto, ko u ye kiamwachi Musa.
	Ma igochi Jehovah Josua arorunet age tugul—ki igochi komosto ne tetat, ak kolenji kwo inendet eng’ nyiganatet koityi kit nenyin ne kigigochi. Kou noto aginye ko mitei komoswek, boroinwek ak boisionik, che ki tetun Jehovah. Ye iguiye kiwatosiekab kaberureng’ung’, ko ma ibetii kimnateng’ung’ eng’ komoswek che chang’, kobaten inaami itieche ole kanyin chametab Jehovah.
	Chang’ Kristianik che bendi kong’eete boisiet agenge, agoi age, ama ingen ichek kole berurto kotieen ge ole kigigochi. Ye kaiberur Jehovah komosta, anan ko boisiet, ko bwanei walutik eng’ oret ne nyumnyum, eng’ mieindo, ak chokyinet. Ne kata itokyini, iteeben Jehovah koborun ole king’at chang’indang’ung’.
	Eng’ rani, itiech tuguk che kigonin, ak iesie che ibetoti eng’ ortinwek che ma konin.

	SAETAB RANI
	Kiptaiyat, iboruon ortinwek, ak kebeberwek che kiiberurwon. Indochin kakwautikyuk, si awendot eng’ kiwatosiek che kiiberurwon, ak anyoru chamet, mieindo ak chokyinet.

	MAONATET NE KIMWACHIN GE
	Eng’ kenyini bo Mwaita Nebo Kwong’et, awendoti eng’ nyiganatet eng’ kiwatosiek che kiitetwon. Atieche chamet, mieindo ak walutik, eng’ kainetab Jesu!
	TESETAB SOMANET Tienwogikab Kalosunet 37:23; Epesoek 1:3
	CHERSETAB 365 KESOMAN BUKUIT NE TILIL - BETUTAB 151 2 Laitorinik 4-6; Boisionikab Che Kiyoktoi 8:26-40

	IKWENY
	Epesoek 5:8  Amu kio mesundeito eng’ betusiek alak, ago o lapkeiyet nguno eng’ Kiptaiyat: obendate ko u lagokab lapkeiyet.
	Kimitei eng’ betusiekab let, kasarta ne kitesak mesundeito eng’ ng’ony. Yaityet ko noto ne kigondochi ng’ony betut age tugul. Eng’ television, kegeere kewelutik che terjin chebo rabisiek, bolatet, agot mianwogik che iime ng’ony. Iboru komie mesundeto, ak tuindo nebo tuguk che tese tai eng’ ng’ony, ak bik che mi ng’ony.
	Mat iywei kiy ye igeer choto kotese tai; igun chi ne baibaitu. Ma imuech kiy, ma kikwong’e, ago ma kiarogenjini logoiywek che miach, che tese tai eng’ television. Mwaei ng’ony kole mitei lapkeiyet, ye kagimanda eng’ keringet, kobaten achek lapkeiyet eng’ keringet. Ma imuchech tuguk che yaachen, che tese tai eng’ ng’ony.

	SAETAB RANI
	Kiptaiyat, kongoi amu a lapkeiyet eng’ Kiptaiyat. Igimiton awendot kou lakwetab lapkeiyet, ne ma iywei kiy eng’ kasartab mesundeito, ak in kokweny sobenyun ole ami ak torornateng’ung’.

	MAONATET NE KIMWACHIN GE
	A lapkeiyetab torornatetab Jehovah. Aletieni mising’, ak akweny ole ami ak torornatet. A lapkeiyet ne letieni mising’ ago a walutietab ng’ony ne meat.
	TESETAB SOMANET  Isaia 60:2
	CHERSETAB 365 KESOMAN BUKUIT NE TILIL - BETUTAB 152 2 Laitorinik 7-9; Boisionikab Che Kiyoktoi 9:1-22

	KOYOM NG’ONY
	1 Timoteo 4:15 Igiiljige tuguchuto; igochige mising’; si kotook eng’ bik tugul bandang’ung’ ne bo tai.
	Magetab Jehovah itestai iberuroge eng’ sobet, eng’ siset, kobaten koyom ng’ony bandang’ung’ nebo tai. Kou ye ma imuchi kobogoriot ne managat kouny lakwenyin, ko nyolu kotook bandang’ung’ nebo tai, eng’ bik tugul. Ng’olyot kotook eng’ sirutietab rani koboru kole koyom ng’ony, kobarta ge.
	Kiibwatyi Paulo Ne Kiyoktoi Timoteo kolenji, konunet ne kinyor eng’ maonatet ak tinyetab eunek ko ki ma yome. Ki nyolu kochutyi Timoteo kanetetab ge nebo Sirutikab Jehovah. Kanetet ak kabwatetab sirutik, ko ki karit ne kimakyin ge si kotook bandanyin nebo tai, eng’ bik tugul.
	Tos mung’areng’ung’, anan kaniseng’ung’ ne imache koyom ng’ony? Tos kuurseng’ung’, konunet, anan talentait, ne imache kotook? Ibwaat anyun sirutik ago isuldoi!

	SAETAB RANI
	Kiptaiyat, twaitwai muguleldanyun, si abwat sirutiguk kotugul. In kotook bandanyun nebo tai eng’ bik tugul, ak koyai konunet age tugul, kuurset ak boisiet eng’ sobenyun koyom ng’ony.

	MAONATET NE KIMWACHIN GE
	Ye abwati Sirutik bet ak kemoi, anyoru keret ne mie agobo imanit. Bandanyun nebo tai eng’ sobet, ko tetat ago isuldoi, eng’ kainetab Jesu. Amen.
	TESETAB SOMANET  Romanik 12:2
	CHERSETAB 365 KESOMAN BUKUIT NE TILIL - BETUTAB 153 2 Laitorinik 10-12; Boisionikab Che Kiyoktoi 9:23-43

	NE NG’OM
	Amdoindet 10:7 Kiageer otwogik kolanyei mbartanyisiek, ak kobunei kelyek bounik ko u otwogik eng’ ng’ony.
	Kristianik alak komuchi koguitos komie sirutietab rani. Amu nee? Amu ma soptos ichek, sobet ne kimakyin Jehovah sobenywan. Bounik ko nyolu ko ichek che lanyei mbartanyisiek, ama bunoti kelyek. Kimwa Jesu kole, “Ng’omen werikab ng’onyuni eng’ ibindanywa kosiir werikab lapkeiyet” (Luka 16:8). Etunet eng’ Jehovah, ko noto ne tilu ngot komuchi koboisien chi komie, kaberuretab Jehovah eng’ soboni.
	Eng’ kenyini bo Mwaita Nebo Kwong’et, ilewen eng’ ng’omnatet ietu eng’ chokyinet, ye isomani sirutikab Jehovah, si kobiit iegu Kristianindet ne etunot. Ing’omitin sirutikab Jehovah. Mat isop kityo koba betusiek. Ma kisichin igeer bik alak koboiboenjin sobet kityo betut age tugul. Namjin ge ole nyolun omi ak Kristo.

	SAETAB RANI
	Kiptaiyat, yaan aet eng’ tamirmiriet, eng’ chokyinet. In koteswon ng’omnatet, ak kaguiyet, sirutiguk, ak kondean ole nyolu amitei ak Kristo.

	MAONATET NE KIMWACHIN GE
	Teswon ng’omnatet ak etunet sirutikab Jehovah. Kamugenyin nebo taunet, ko yaei boisiet eng’ ane. Agonu walutik eng’ kewelutiet age tugul ne ityon.
	TESETAB SOMANET  Luka 18:1-9
	CHERSETAB 365 KESOMAN BUKUIT NE TILIL - BETUTAB 154 Luka 10:25-42; Tienwogikab Kalosunet 60-62

	VIASINIK CHE MENGECH
	Tienwogikab Kalosunet 34:19 Chang’ nyalilwogikab ne bo imanda: Ago soru Jehovah inendet eng’ choto tugul.
	Usetab koristo ne kiet mising’ ko kiib betusiek artam ak lo. Kinyor Paulo usonet ne kiguuren Eurakulo, ole king’emak melit ne kimi ak bik alak.
	Kasarta age ko nyiitat usonet sobet, kot ko ui agot ketes tai. Tuguk che tam kimuchi keboi eng’ kasarta ne mie emet, konaami kouitu agot keboi. Tononot kit agenge, usonet ko ming’in (viasinik che mengech) ye kirogen tuguk che tete Jehovah.
	Nguni ko kasarta kemwa kele, “Tuguk tugul che togu ko ma igaege, ago tetotin kowalak!” Tokyin ge Jehovah eng’ saet ak sirutik, ago iborun ge kou ye kimong’ji Paulo (Boisionikab Che Kiyoktoi 27:22-25). Kaimutik alak tugul, ko tinye kagesunetab ge. Ma ityin si kogesun, kobaten ityin si kobor torornatetab Jehovah.

	SAETAB RANI
	Kiptaiyat, toreton anam ng’ony amat atwou, eng’ usonet ak kasarwek chebo kewelutik. Lumdan eng’ Sirutiguk, ak igimiton eng’ Saet, ingen ile isoruon eng’ kanyalilet tugul, ak iboru torornateng’ung’.

	MAONATET NE KIMWACHIN GE
	Ma tiinyon tuguk che agere; tiinyon kityo Sirutikab Jehovah. Kasarwek che kewelen, ko viasinik che mengech, ye kirogen kasarwek che miachen, ak boiboiyet ne kitetwon Jehovah eng’ kenyini. Haleluyah!
	TESETAB SOMANET  2 Korintoek 4:16-18
	CHERSETAB 365 KESOMAN BUKUIT NE TILIL - BETUTAB 155 2 Laitorinik 13-14; Boisionikab Che Kiyoktoi 10:1-23

	TETUTIETAB JEHOVAH NEBO  SORUNET
	Taunet 18:3 Ak kole, Kiptaiyandennyu, ngot ko kaanyoru mieindo eng’ taing’ung’, asain ale, amesiirtoe otwogindeng’ung’:
	Ye mache Jehovah kowal sobetab chito, koyokto chito age. Eng’ kotugul ko tete Jehovah toretik koityi sobetab chi. Mwaei Bukuit Ne Tilil kole, kigotaach alak malaikaisiek amaingen (Hebranik 13:2), ago alak ko kiesio kotaach malaikaisiek ama ingen. Kinyor Abraham chamet eng’ taitab Jehovah, ye kitaach Jehovah. Teech kamuget ne inaei chametab Jehovah ye nyonjin. Ye iyaei kou noto, inyoru bik che toretin eng’ sobeng’ung’.
	Walutiet ne icheng’e ko ung’at eng’ chito. Tetutietab Jehovah ne sorunisien, ko chito, chito ne toreti sobetab chito age. Musa ko kisor milionisiekab bik eng’ otwognatet, Esta ko kisor bororiet komugul ama kiges, ak Jesu Kristo kosor ng’ony komugul eng’ tengekwogik. Maget age tugul ne itinye eng’ kenyini kosuldo. Ye itaache toek, ko ma siirin kaberureng’ung’.

	SAETAB RANI
	Kiptaiyat, yaat konyekyuk si ageer toretikyuk, ak chameng’ung’ ye nyone. Ye awendoti eng’ kaming’inetab ge ak taagetab toek, in konyoruon tetutieng’ung’ nebo sorunisiet, ak koibwon kasuldaetab magutikyuk

	MAONATET NE KIMWACHIN GE
	Kongoi Kiptaiyat, amu eng’ tetutieng’ung’ nebo sorunisiet eng’ sobenyun. Ang’ate nyorunetab toretikyuk, ne ma teroksei, ye ataache bik alak.
	TESETAB SOMANET  Job 31:32
	CHERSETAB 365 KESOMAN BUKUIT NE TILIL - BETUTAB 156 2 Laitorinik 15-16; Boisinikab Che Kiyoktoi 10:24-48

	NE UTAT
	Kalewenaik 11:30  ... Ng’om inendet ne soru sobonwekab bik.
	Kimwachi Jesu alamalyennyin kole, oegu baorinikyuk eng’ Jerusalem, ak eng’ Judea komugul, ak Samaria (Boisionikab Che Kiyoktoi 1:8). Noto ko ki Kiptaiyat kogochin ichek oret, nebo ole nyolu koyom ng’ony Kristianik.
	Ng’olyot ng’om eng’ sirutietab rani ko ng’olyot chakam eng’ hebranik, ak noto ko keik chito ne utat. Me ng’omitu ye kaisoru sobonwek, inyoru ng’omnatet si kobiit isoru sobonwek.
	Ng’omnatet ko inai ile, ole imitei ko akwai ng’ony, ago mamitei ng’onyut ne ui kesor sobonwek. Nyolu itinye tetutiet ne litit, ko tomo itokyi ge sorunetab sobonwek, si kobiit inyoru wolutik. Ye itese tai itete, itese tai ing’omitunen noto.
	Keer ile metokyin chito koyan Kristo kityo ak imete ne mesub igeel ole testo tai. Isub ak iriib ichek agoi kasarta ne kagonai Kristo komie.

	SAETAB RANI
	Kiptaiyat, konon ng’omnatet ak tetuteit ne mie ne kisorunen sobonwek. Yaan aik ne utat, ak itoreton asub, ak atoret ichek che anyoru, agoi konai Kristo komie.

	MAONATET NE KIMWACHIN GE
	Ye aetu eng’ ng’omnatet kenyini, ko tese tai komiagitu tetutikyuk chebo sorunetab sobonwek, koyi logoek, ak kosulda eng’ kainetab Jesu. Amen.
	TESETAB SOMANET  Johana 4:35
	CHERSETAB 365 KESOMAN BUKUIT NE TILIL - BETUTAB 157 2 Laitorinik 17-18; Boisionikab Che Kiyoktoi 11

	CHORWET ANAN BUNYOT
	Taunet 18:17 Ak kile Jehovah, Tos aung’e Abraham kit ne amache ayai.
	Yamdaet ak Jehovah, ko yain iegu chorwetab Jehovah. Otese tai ochute ge ak Jehovah, ye otese tai omi eng’ yamdaet. Chorwandit ak ng’ony, ko yain iegu bunyotab Jehovah, ye itese tai iyani ile yain Jehovah iegu chorwenyin.
	Jakobo 2:23 ko mwaei kole, “…Kiiyan Abraham Jehovah, ak kigiityi inendet noto koek imanda; ak kigiguure inendet choruetab Jehovah.” Kigeere Jehovah ko ui koung’en Abraham, kiy age tugul, amu ki choruenyin. Imanda ko tononet ne mie ak Jehovah, ago kigiityi Abraham imanda, kot ko kiimuchi inendet kotonon eng’ taitab Jehovah, ak kong’at Inendet.
	Torornatetab Jehovah kouny tuguk, kobaten eng’ Abraham, ko king’angji tuguk che eechen che ung’atin. Ki mata kobo Jehovah inegei logoiywechoto kityo, kobaten kibo Abraham agine. Chorwandit ak Jehovah kogonin keljinet isiir bunyot, amu ng’anye Jehova si kobiit kotiach.

	SAETAB RANI
	Kiptaiyat, ichuuton aityi yamdaet ne yamat ak Inye. Yaan aik chorweng’ung’, ak ing’ang’won kotigoneng’ung’, ak ng’omatet ne ung’at, ne tiinye ge ak sobenyun, gonyun, ak bororiosiek.

	MAONATET NE KIMWACHIN GE
	Ye amitei eng’ yamdaet ak Jehovah eng’ kenyini bo Mwaita Nebo kwong’et, koboruon ge magenyin ne igesunot ge. Kotigonenyin, ak kandoinatetab gonyun ak bororiosiek, ko toogu komie eng’ ane. Amen.
	TESETAB SOMANET  Ng’atutik 29:29
	CHERSETAB 365 KESOMAN BUKUIT NE TILIL - BETUTAB 158 2 Laitorinik 19-21; Boisionikab Che Kiyoktoi 12

	BOUNET KOBUN KIPSENGWET
	Kolosaik 1:13 ne kisoruech kemong’une kimnatetab mesundeito, ak kouutech kebe bounatetab Werit ne bo chamnyennyi.
	Kit ne tai ne kiyai chumbek ye kiinami kobou Africa, ko kiwal kutuswek ak atebosiekab bik, konaam koboisien chechwak. Agot Jehovah koboisie kou noto. Ye kinyo Tamirmiriet Ne Tilil, ko kinyi Tamirmiriet Ne Tilil kasubikab Jesu Kristo, ak konaam kong’alal eng’ kutuswek alak. Magetab Jehovah ak magetab oindet, ko kolumda bounisiet eng’ chito.
	Betut ne taache chito sorunet, ko betut ne kimong’u ichek eng’ bounatetab mesundeito, ak komong’unen tengekto, mianwogik, kereretab met ak bananda, ak kochutyi Bounatetab lapkeiyet nebo Jehovah.
	Kigimitech keboisien kou Jehovah eng’ Ng’ony. Kou kit ne u Inendet, ko kiu noto ak achek, eng’ ng’onyuni. Kindoisei ak kebounisiei ak Kristo.

	SAETAB RANI
	Kiptaiyat, kongoi amu ki kimong’uon eng’ mesundeito ak achutyi bounateng’ung’. In kondochi sobenyun atebet ak kimnatetab kipsengwet, ak koyaan abounis ak Kristo eng’ kebeberwek tugul.

	MAONATET NE KIMWACHIN GE
	Setani ak oikyik ko matinye bounisiet eng’ sobenyun. Atononot eng’ tetutikab Jehovah; ago eng’ noto, ko mamioni ago mabutii eng’ sobenyun.
	TESETAB SOMANET  Johana 10:34
	CHERSETAB 365 KESOMAN BUKUIT NE TILIL - BETUTAB 159 2 Laitorinik 22-23; Boisionikab Che Kiyoktoi 13:1-25

	CHABAI!
	Kalewenaik 21:18  Egu kiptengekyot ne kitiage ne bo iman; Ak kogeeri kaberberindet che bo iman.
	Ieljin oindet konait lagokab Jehovah, ak koyom koyai ichek koyan kole, ka koit kagesunennywa. Jehovah eng’ ng’omnatenyin ne matinye kagesunet, koyaei oret ne kimandaen. Ki kimut Jesu kwo tabandab koita eng’ tulwet barak, si ketorta kobut kwo ng’ony, kobaten kibun kwenutab bik ak kwo (Luka 4:29-30)
	Matin ko ng’o ne tete kabuteng’ung’, ko kit ne bo kamanut mising’, ko chito ne mi tabandang’ung’. Ki mache Haman kobar Lagokab Israel, kobaten ki kigartat inendet eng’ ketinyin. Egu kiptengekyot ne kitiage ne bo iman! Kergei ngo nyasutiet, butanetab boisiet, meet, besietab katunisiet, anan agot ko korgoret ne tokyin ge sobeng’ung’, ko iwise Jehovah tugul komiagitu agobo sobeng’ung’. Nito ko kenyitab Mwaita nebo Kwong’et; iwendi ole imache ko mageerin bunyot.

	SAETAB RANI
	Kiptaiyat kongoi eng’ ripset ak oret ne kichililen. Iwis tetutiet age tugul nebo bunyot koweekyi ge, ak iyaan abun mestonok tugul amang’emage, amu ribon ne toror ne mi orinyun.

	MAONATET NE KIMWACHIN GE
	Achabai kou Jesu ye kiwendoti eng’ Ng’ony. Mamitei yaityo ne isuldo eng’ sobenyun, amu mi orinyun Inendet ne toror. Amen.
	TESETAB SOMANET  1 Johana 3:8
	CHERSETAB 365 KESOMAN BUKUIT NE TILIL - BETUTAB 160 2 Laitorinik 24-25; Boisionikab Che Kiyoktoi 13:26-52

	WALETAB MOGORNOTET
	Kalewenaik 13:22 Ago kigonorjin chitab iman magornatetab kiptengekyot.
	Magetab Jehovah ko konyor berurto lagokyik. Kiek Jesu kibanania, si kobit keigun mogorek eng’ banandanyin (2 Korintoek 8:9). Kasarwek che kiinyalili Kristianik, kristianik alak, amu tinye ichek boskilisiek, ko ki betusiek che kibendoti lagokab Jehovah eng’ lelut.
	Kimwa Kiptaiyat koboisien Maotiot eng’ Sekaria 1:17 kole, “Kibaroi nganasokyuk eng’ kaberuret.” Kiyapto logoiywek komie ye nyor lagokab Jehovah mogornotet. Tete Jehovah waletab mogornotet eng’ betusiechu bo let, mo iegu mogoriot kityo, kobaten itoret bounatet eng’ rabisiek.
	Bananda ko maiboru torornatetab Jehovah, ago ma nyolu anyun keboiboenji. Eng’ kenyini bo Mwaita nebo Kwong’et iesie bananda. Ogergeitu ak Jakobo (Taunet 31:1) ne kigimwaitaen kele, “Kigokweri Jakobo tugul che bo kwandanyo.”

	SAETAB RANI
	Kiptaiyat iberuron amu eng’ boisietab bounatet. Itiachan eng’ rarunet, ak indeon chang’indo, ak ichamji mogornotet kobun eunekyuk, si kobiit kotesen tai logoiywek che miach, ak kolumda torornateng’ung’ kobun sobenyun.

	MAONATET NE KIMWACHIN GE
	Aesioi bananda! Imong’iswon Jehovah eng ng’ony, ak koganaptan amang’unen tulwetab ng’atatok, ak kondean kwenutab kandoik. Atinye tuguk che kororon chebo torornatet, che kianamji ge kobun Kristo. Haleluya!
	TESETAB SOMANET  Kalewenaik 10:22
	CHERSETAB 365 KESOMAN BUKUIT NE TILIL - BETUTAB 161 Luka 11:1-28; Tienwogikab Kalosunet 63-65

	IMANIT NE LEEL
	Kolosaik 3:2 Obwat tuguk che mi barak, ma tuguk che mitei ng’ony.
	Ng’olyot Kibwat eng’ sirutietab rani, eng’ kutitab Yunanik ko phronéō. Eng’ arorunet ko ketet kabwatutik. Mong’unen kabwatutiet ne kiyumi kabwatutik anan ketokyi kabwatutik ole ma mondoen kiwatosiek che kilumda Jehovah.
	Inetech Paulo Ne Kiyoktoi kole kiyum kabwatutikyok ak kebou. Nganda sigunot tamirmirieng’ung’ ago sobe eng’ Jehovah, komuchi ko ta kotinye kabwatutiguk, atebet ne ki itinye ko tomo itaach Kristo. Noto anyun si koimaksei Kristianik che chang’ ak nyogoriet, kerichekab bogitet, kereretab met ak tuguk alak.
	Ng’olyotab Jehovah kobo imanit, kosiir tuguk che ki ibunote. Tokyin kabwatutiguk Sirutigab Jehovah, ago inyoru imanit ne leel ne iyaanjindos, ak kabwatutigab Jehovah. In komenyin komie Sirutikab Kristo!

	SAETAB RANI
	Kiptaiyat, toreton ande kabwatutikyuk bounisietab Sirutiguk. Ileelit kabwatutikyuk betut age tugul, ak itau imanit ne leel eng’ sobenyun, ne iyaanjindos komie ak mageng’ung’.

	MAONATET NE KIMWACHIN GE
	Ye agochini ge tugukab tamirmiriet, koboisie kabwatutikyuk kou ole boisioito Jehovah. Aboisiechini Kiptaiyat eng’ tamirmirienyun, asobe eng’ Sirutikyik, ago ami barak ole mami tengekto ak ngemisienyin. Haleluya!
	TESETAB SOMANET  2 Korintoek 10:5
	CHERSETAB 365 KESOMAN BUKUIT NE TILIL - BETUTAB 162 1 Ateptab Betusiek 1-3; Boisionikab Che Kiyoktoi 14

	SOBET NE MA BO BIK
	1 Petero 1:23 Amu kigesichok kogeny, ma eng’ keswek che ng’emaksei ago eng’ che ma ng’emaksei, eng’ ng’olyotab Jehovah, ne sobei ak kotebyei.
	Kristianik alak kobwati kole, nyoru ichek sobondab koigeny, ye kagomeiyo ichek, anan ko ye kagoit nyonunetab Kristo. Kobaten mwawech Bukuit Ne Tilil kole, ma kiluse, kobaten kinyoru sobondab koigeny nguni, ak eng’ sobet ne nyone. Sobondab koigeny ko imanit nebo betusiekab nguni.
	Eng’ ng’ony, ko nyolu mising’ borwekyok eng’ boisiet; ye ma kitinye borwek ko ma kitinye kiy ne kiyaei eng’ ng’ony, kobaten achek kesoptosi sobet ne ma bo bik. Amu eng’ nito, ko mamitei miondo age tugul, ne tinye chamjinet komeny borwekyok. Bortab Jesu Kristo ne noto ko Ng’olyot ne togu, ko ma keer ng’emisiet age tugul ye kime. Kou Jesu, ko ki cheptalelisiek, ago anyun kesoptosi eng’ mieindab borto, ago manyoru borwekyok ng’emisiet.

	SAETAB RANI
	Kiptaiyat, kongoi eng’ sobet ne mang’emoksei, ne kianyoru kobun Sirutiguk. Awendoti eng’ mieindab borto, kimnatet, ak kabelisiet, ago maityon mianet, anan ko nunet age tugul.

	MAONATET NE KIMWACHIN GE
	Sobenyun ko kononot kou ruandet ago lumdaat eng’ Ng’olyotab Jehovah. Eng’ noto awendoti eng’ mieindab borto, kimnatet ak kabelisiet eng’ kainetab Jesu. Amen.
	TESETAB SOMANET  Kalewenaik 4:20-22
	CHERSETAB 365 KESOMAN BUKUIT NE TILIL - BETUTAB 163 1 Ateptab Betusiek 4-6; Boisionikab Che Kiyoktoi 15:1-21

	KUURSETAB JEHOVAH
	Jeremia 1:6 Amwa anyun ale, He, Kiptaiyat Jehovah! Keero, mamuchi ang’alal; amu a lakwa.
	Ye kinyo Ng’olyotab Kiptaiyat, koguure Maotiot Jeremiah koboisiechi Jehovah, ko kiwol inendet kole, mamuchi ang’alal amu a lakwa. Jeremiah komuchi ko kibo kenyisiek taman ak tisap, agoi tiptem eng’ kasarato. U noto anyun ibinda ne kiguur Jesu koek alamalyenyin. Jesu ak Petero ichegen che kia koityi kolipan aisirut, amu ki eechen ichek kosiir alamalyet.
	Ki tinye Jehovah maget ne teer eng’ Jeremiah. Kou noto agine ko tinye maget ne teer eng’ inye! Mat isas ming’inateng’ung’—anan ko ibinda age tugul. Kenyisieguk ko matilu ngo boisienen Jehovah, anan achicha. Alak komuchi komwa kole, ki aositu, tos imuchi koboisienon Jehovah? Kitinye Musa kenyisiek tamanwogik sisit, ye kimong’ji inendet Jehovah eng’ ketit ne lalei. Amdaetab sorunet ko boisietab chitugul!

	SAETAB RANI
	Kiptaiyat, agonu ge iboisienon. Matin ko abo kenyisiek, ata anan abunu ano, iboisienon ichuutu che chang’ kobwanji Kristo, ak isuldaen mageng’ung’ nebo sobenyun.

	MAONATET NE KIMWACHIN GE
	A teret ne chobot koboisien Kiptaiyat. Bwanjin che chang’ Kristo amu eng’ ane, ak koityi torornanywan eng’ inendet. Haleluya!
	TESETAB SOMANET  Romanik 8:29-30
	CHERSETAB 365 KESOMAN BUKUIT NE TILIL - BETUTAB 164 1 Ateptab Betusiek 7-9; Boisionikab Che Kiyoktoi 15:22-41

	CHAMET NE TESE TAI
	Josua 1:5 Mabiitu chi ne imuchi kotonon eng’ taing’ung’ betusiek tugul kote isobe...
	Ye Kimwachi Jehovah Josua kolenji, “Mabiitu chi ne imuchi kotonon eng’ taing’ung’,” koboru kole kiwendi ine konyoru bik che eesio kandoinatennyin. Kobaten kiigimit Jehovah Josua kolenji, isuldo inendet eng’ kagesunet, ko ten kobwati sirutikyik, chebo kaberuret (Josua 1:8). Kit ne kiyaache koyai Josua ko konde Ng’olyotab Jehovah kutinyi ye kagobwat bet ak kemoi. Kiigimiti inendet Ng’olyotab Jehovah ak kogochi nyiganatet eng’ taitab yaityo.
	Matin kotiana lugetab bunyot, eng’ kebeberta age tugul nebo sobeng’ung’, ites tai ing’alal Sirutik eng’ tuuget ne mi barak. Ng’etun eng’ yoto agoi inyoru walutik. Iweeksei anyun ak baornatet!

	SAETAB RANI
	Kiptaiyat, igimiton si ates tai eng’ tuguk alak tugul che teeron. Ye ang’alali Sirutiguk kotugul, kong’eet nyiganatet eng’ orinyun, ak abelisie eng’ luget age tugul ne ityon.

	MAONATET NE KIMWACHIN GE
	Mitei KIPTAIYAT koboton, maywei kiy. Tos itan nee tuguk che mengech, che begu? Nganda mutyon bunik, ko ma iywei muguleldanyun, amu toror ne mi orinyun, kosiir ine ne mi ng’ony. Haleluyah!
	TESETAB SOMANET  1 Korintoek 16:9
	CHERSETAB 365 KESOMAN BUKUIT NE TILIL - BETUTAB 165 1 Ateptab Betusiek 10-12; Boisionikab Che Kiyoktoi 16:1-21

	SOBET NE MA BO NG’ONY
	Romanik 1:17 ... ko u ye sirat kole, Ago sobei ne bo imanda eng’ kayanet.
	Kiguurjin Jehovah isop sobet ne ma bo bik, sobet ne siire tuguk che tese tai eng’ ng’ony. Mamwa Bukuit Ne tilil kole, sobe chebo imanda eng’ rabinik, kobaten kayanet. Eng’ bounatetab Jehovah, ko kayanet ne kialisien. Tos bo kamanut rabisiek? Ei bo kamanut! Kobaten ibwat kole kiigesgei rabisiek eng’ Misri (Taunet 47:15).
	Ng’olyotab Jehovah ko ma ibuti. Ye kibai Jesu bik elfusiek mut, ko mamwa kole, “ocherun kagochinoik”. Ye kiwal bek koek divaik, ko mamwa kole, “nan awo benki acher rabisiek si kobiit kial alak.”
	Kamanutiet nebo iman ne itinye, ko siire rabisiek che mi benki. In koek imaninyin imaning’ung’! Nyoruun Jehovah eng’ ole imakyini ge. Konin tuguk che imakyini ge eng’ chang’indo, kosiir agot ole ite rabisiek.

	SAETAB RANI
	Kiptaiyat, inetan asop eng’ kayanet, ama eng’ ole makto ng’onyuni. Inye ne bunu toretenyun, ago ayanin igonon tuguk che amakyini ge, eng’ oret ne ma bo ng’ony, ak eng’ chang’indo.

	MAONATET NE KIMWACHIN GE
	Rabisiek ko otwogindenyun—yaiywon boisiet. Jehovah ko ne konon tuguk che amakyini ge, eng’ Inendet ko mararua kiy. Kiy age tugul ne amakyini ge, koityon eng’ oret ne ma bo ng’ony, agoi koigeny. Amen.
	TESETAB SOMANET  Taunet 47:15
	CHERSETAB 365 KESOMAN BUKUIT NE TILIL - BETUTAB 166 1 Ateptab Betusiek 13-15; Boisionikab Che Kiyoktoi 16:22-40

	CHAMETAB KANAPTAET
	2 Korintoek 10:12  ... ago ichek ichegei korogege ge ichegei, ak koyaniege ge ichegei, ko matinyei kaguiyet.!
	Ng’olyotab Jehovah ko noto ne nyolu iyanie sobeng’ung’. Etuneng’ung’ ak bandang’ung’ nebo tai, ko ma nyone, ye iyaniege ole mitei bik alak eng’ sobenywa. Ma bo kabeletab ge che chepcheb, ama bo luget che kimen, ago ityin ichek tugul sainywa ak betunywa.
	Nda ki kaiyaniege Paulo Ne Kiyoktoi, amdoik alak chebo Jehovah, eng’ kasartanyin, che kigeere ge ko eechen kosiir inendet, ko tos mayai boisiet ne o ne kiyai eng’ sobetab Kristianik.
	Kimi ng’ony Paulo eng’ ichek tugul che tililen che kiamdechin bik, kobaten ki kigochi inendet chamet. Ye iyaniege Ng’olyotab Jehovah, ko kanapten iwe tai ak iwe barak eng’ sobet.

	SAETAB RANI
	Kiptaiyat, tokyin kerenyun sirutiguk koek noto ne ayanie sobenyun. Kanaptan eng’ chameng’ung’ aityi barak eng’ etunet, boisiet ak yametab ge.

	MAONATET NE KIMWACHIN GE
	Kerenyun ko mi Ng’olyotab Jehovah ama bik alak. Ki konopton kasarwek tugul, kong’eete torornatet agenge agoi age. Amen.
	TESETAB SOMANET  Epesoek 3:8
	CHERSETAB 365 KESOMAN BUKUIT NE TILIL - BETUTAB 167 1 Ateptab Betusiek 16-18; Boisionikab Che Kiyoktoi 17:1-15

	CHAMET NE TERJIN
	1 Johana 2:27 Ak okwek anyun, komenyok kaiilet ne kionyoru eng’ inendet...
	Kristianik alak koyani kole mi kailosiek che terjin, kobaten sirutietab rani koboru kailet agenge. Ki kitaach kailet agenge—kailetab Tamirmiriet Ne Tilil—ago menyech koigeny.
	Ma mitei kailosiek che terjin chebo rabisiek, katunisiet, kosobet ak alak. Kobaten kitinye chamet ne terjin, ago chamet kimuchi kenyil eng’ Ng’omantetab Jehovah, ak Kiptaiyandennyon Jesu Kristo
	Ng’alalen Bukuit Ne Tilil, agobo chamet ne terjin. Mitei chamet nebo boisietab Jehovah, rabisiek, kosobet, ak kiy age tugul nebo sobet. Kiy age tugul ne imache, ko mitei chamenyin. Ko mat isaa anyun ile kotesak kailet eng’ sobeng’ung’. Ki kiilin ago matesoksei. Kobaten inetkei, ak iboisien Ng’olyotab Jehovah, eng’ kebeberta ne imache chamet, ago tokyin ge kailet yoto, ak koyai kit nebo kamanut.

	SAETAB RANI
	Kiptaiyat, Ye aboisien Sirutiguk betut age tugul, in kotesak chameng’ung’, eng’ komoswek tugul chebo sobenyun. Agonu walutik kotugul eng’ kimnatetab Tamirmirieng’ung’, ne mi boisiet eng’ orinyun.

	MAONATET NE KIMWACHIN GE
	Aboisien Ng’olyotab Jehovah; ak anyun ko tetat anyor walutik eng’ komoswek tugul, ye tese tai konyiloksei chamet betut age tugul eng’ sobenyun.
	TESETAB SOMANET  2 Korintoek 9:8
	CHERSETAB 365 KESOMAN BUKUIT NE TILIL - BETUTAB 168 Luka 11:29-54; Tienwogikab Kalosunet 66-67

	KALYETAB KABERURET
	Pilipik 4:7  Ak ribei kalyetab Jehovah, ne siirei kaguiyet tugul, mugulelwekwok ak kabwatutikwok eng’ Kristo Jesu.
	Magetab Jehovah, ko konyor lagokyik kalyet ne siire kaguiyet tugul. Eng’ ng’onyuni nyiitat yaityo ak tewernatet, kobwatwech Sirutikab Jehovah kole ole mitei tewernatet ko boisietab bunyot, amu Jehovah ko bo kalyet.
	Kalyet ne king’alalen eng’ Sirutioni, ko mieindab tuguk tugul eng’ sobet, ago noto ne isto bolet ak kogon berurto. Ng’olyotab Yunanik nebo kalyanito ko eirēnē, ne eng’ arorunet ko keik agenge kogeny. Kergei ak ng’olyot Shalom eng’ Hebranik, ne eng’ arorunet, koboru ne igesunot ge, ne tononot ago iberurot.
	Ye kinyoru Kristianik alak kobune kewelutik kotugul, ama nyoru magutikab betut age tugul, koboru noto kole ma tinye ichek kalyet, eng’ kebeberato bo sobenywan. Kalyetab iman kenyorunen tesetab naet nebo Sirutikab Jehovah, ak noto ko konu berurto.

	SAETAB RANI
	Kiptaiyat, in koboi muguleldanyun, ak kabwatutkyuk kalyeng’ung’. Ataache mieindab tuguk tugul, tononet, ak kaberuret ye aetu eng’ naetab Sirutiguk.

	MAONATET NE KIMWACHIN GE
	Ma kitumdumon! Maywei ago maimaksei. Ribe muguleldanyun kalyetab Jehovah, ago boisie tuguk tugul komiagitu, agobo sobenyun. Abounisiei. Amen!
	TESETAB SOMANET  Johana 14:27
	CHERSETAB 365 KESOMAN BUKUIT NE TILIL - BETUTAB 169 1 Ateptab Betusiek 19-21; Boisionikab Che Kiyoktoi 17:16-34

	INGONYIIN
	Epesoek 5:18-19 Amat obogitye eng’ maiyek, che ibu maget ne ya, ago ingonyiiak Tamirmiriet; ong’alaljinige eng’ tienwogikab kalosunet ak tienwogik ak tienwogikab tamirmiriet...
	Imuchi kele bogitot chito eng’ borto, anan kele ma bogito. Eng’ tugukab tamirmiriet, komuchi komi chito komie, anan ko nyitat (bogiti) Tamirmirietab Jehovah. Kararan anyun ye ma kibogiti eng’ borto, kobaten eng’ tamirmiriet ko nyolu ko I nyitat Tamirmirietab Jehovah.
	Konyiin Tamirmiriet Ne Tilil ak iboiboenjini mitunenyin, ko nyolu ko kit nebo betut age tugul, kou ye iyee beek. Iboruech Jehovah ole kiyaito: kole “nyolu keng’alalji ge.” Eng’ ng’alek alak ko, ang’alalji ge, ak ing’alalji ge.
	Eng’ kenyini bo Mwaita Nebo Kwong’et, itestai ing’alalji ge eng’ tienwogikab kalosunet, ak tienwogik, ak tienwogikab tamirmiriet. Noto ko oret age ne lenjinen ing’alalji ge Sirutikyik. Ye iyaei kou noto, ko nyiin ak kobaibain Tamirmiriet Ne Tilil kotugul.

	SAETAB RANI
	Tamirmiriet Ne Tilil, aleweni konyian mituneng’ung’ kasarwek tugul. Ye ang’alali Ng’olyodeng’ung’ betut age tugul, ileeliton, igimiton ak iyaan anaita kandoinateng’ung’.

	MAONATET NE KIMWACHIN GE
	Chorwenyun Tamirmiriet Ne Tilil, ago nyian kasarwek tugul. Mitunenyin ko ole amenye. Tugukab ng’onyuni ko matinye kiy age tugul eng’ ane. Amen!
	TESETAB SOMANET  1 Tesalonikek 5:19
	CHERSETAB 365 KESOMAN BUKUIT NE TILIL - BETUTAB 170 1 Ateptab Betusiek 22-24, Boisionikab Che Kiyoktoi 18

	KABORUNOIK AK RIIBETAB  TUGUK
	Taunet 2:15  Kiimut Jehovah Kamuktaindet chito kwo kotebe mbaretab Eden si kobiit kosemberi ak koribei.
	Kanetutiet ne tai nebo ribetab tuguk eng’ Bukuit Ne Tilil, ko ye kiibut Adam eng’ boisienyin. Kiibor Adam kole ma ingen koriib tuguk che ki kigochi, ago kiyaat noto oret ne kichutunen meet.
	Imuchi konyasin inai kole kaborunoik, ko amu eng’ ribetab tuguk ne ma ititaat. Ye iegu ribindet ne iyanat nebo katunisieng’ung’, gong’ung’, mung’areng’ung’, otisieng’ung’, bortang’ung’ ak alak, ko ma kinyorun eng lainitab saet. Kobaten iegu ne igoito sobet ama meet.
	Kaborunoik ko nyolu keboiboenji amu kaborunetab Kimnatetab Jehovah. Agot eng’ noto ko ki ma si koisto kaberuret, ne kinyorunen ribetab tuguk ne mie. Maget ne tai nebo Jehovah, ko ma isop eng’ kaborunoik, kobaten iriib tuguk che itinye komie, si kobiit iwendote kotugul eng’ kaberurenyin.

	SAETAB RANI
	Kiptaiyat, toreton ariib komie kebeberwek tugul chebo sobenyun eng’ ng’omnatet. In kobun Tamirmirieng’ung’ ne igoito sobet, tuguk tugul che mi eunekyuk, ak kogon kaberuret ne igaege ak yietab logoek.

	MAONATET NE KIMWACHIN GE
	Tamirmirietab Jehovah ne igoito sobet, ko mi boisiet eng’ ane, ak tuguk tugul che ariibe. Aberurot ago a kaberuret, eng’ tuguk tugul che mi eunekyuk, eng’ kainetab Jesu. Amen!
	TESETAB SOMANET  Romanik 5:17
	CHERSETAB 365 KESOMAN BUKUIT NE TILIL - BETUTAB 171 1 Ateptab Betusiek 25-27; Boisionikab Che Kiyoktoi 19:1-22

	BOISIENYUN NEBO KASARWEK  TUGUL
	Epesoek 5:15-16 Oripge anyun mising’ eng’ ole oteptoi eng’ banwekwok, ma ko u che ma ng’omen, ago ko u che ng’omen, oboisie saisiek komie, amu yaachen betusiek.
	Tos iboisien komie saisiek che kigonin Jehovah eng’ ng’ony? Boisionikab Che Kiyoktoi 17:30 komwawech kole mitei kasarta ki mamagen kiy Jehovah betusiek che kima komiten naet eng’, kobaten eng’ nguni, koguure chitugul konyonji bounatetab torornatet nebo werinyin ne chamat. Saisiek che kagiboisien komie, ko saisiek che kagiyaen tugukab Jehovah. Teeben ge anyun ile: Tos igile ge tian, eng’ sorunetab sobonwek, ak boisietab Kiptaiyat? Inkoik nito boisieng’ung’ nebo kasarwek tugul.
	Eng’ ng’onyut ne nyiitat kaimutik ak tuguk che ibeetyin bik saisiek, iegu ribindet ne mie nebo saisiek. Keer tai. Agot biikab ng’ony, kongen chokyinet ne mitei eng’ mwaet kole “sobetab saisiek che kibeseni.” Betut agenge kenyoru melekto, nebo ole ki kiboisioite saisiek che ki kigonech—eng’ ng’omnatet anan ko abusnatet.

	SAETAB RANI
	Kiptaiyat, toreton aboisien saisiekyuk eng’ ng’omnatet. Agochini sobenyun tugul boisieng’ung’, kebendoti ak Tamirmirieng’ung’, ak asuldaen boisienyun eng’ chokyinet, ak kereetab tai.

	MAONATET NE KIMWACHIN GE
	Sobenyun ko ma nenyun; agoitoi koyai boisietab Jehovah. Kibendoti kibagenge ak tamirmiriet, si asuldaen boisienyun eng’ Kristo. Amen!
	TESETAB SOMANET  Tienwogikab Kalosunet 90:12
	CHERSETAB 365 KESOMAN BUKUIT NE TILIL - BETUTAB 172 1 Ateptab Betusiek 28-29; Boisionikab Che Kiyoktoi 19:23-41

	KIPCHABETAB KATIAGET NEBO KIPTAIYAT
	2 Laitorinik 13:18  ... Ak kilenji, Nam kipchabonik: ak kinam. Ak kilenji laitoriatab Israel, Kwer ng’ony: ak kikwer konyil somok, kobagach.
	Mamitei kwenut eng’ bounatetab Jehovah­—mi aeng’ iwe tai, anan iweeksei let. Nyolu ing’etu eng’ luget, ago komosto ne kinyorunen kimnatet nebo luget ko kutung’oik.
	Saet ko kipchabetab katiaget nebo Kiptaiyat, kemong’unen kimnatetab bunyot. Nyolu kesaei kotugul, amu saet kobute tolochik che yoome koteech oindet, eng’ sobonwekyok,
	King’at Maotiot Elisha laitoriatab Israel kolenji kokwer ng’ony ak kipchabonikyik. Ago kikwer inendet konyil somok kityo, ak kobagach. Ago kinerekyi Elisha inendet ak kolenji, amu kakwer konyil somok kityo, kowendi kobare bunikyik konyil somok kityo. Boisienyin ne kitigin, ko kigo walutik che tutigin.
	U noto agine eng’ saet: imuchi isaa ne kitigin, ago mami ole kelen kesaa mising’. Mat igonu ge, tes tai itiakte kipchabobikab katiaget eng’ saet, agoi inyoru kabelisiet ne nyolu.

	SAETAB RANI
	Kiptaiyat, ilaal eng’ orinyun, tamirmiriet ne ma konu ge eng’ saet. Ye atese tai atiaktoi kipchabobikab katiaget, ingong’etyo tolochik tugul, agoi kotonon kabelisiet ne nyolu

	MAONATET NE KIMWACHIN GE
	Lale ne ma imisaksei mat eng’ toloitanyun. Tetutik ak tuguk che igeni bunyot, kong’etos ye atokyini ge saet.
	TESETAB SOMANET  Ateptab Lawik 6:12
	CHERSETAB 365 KESOMAN BUKUIT NE TILIL - BETUTAB 173 2 Ateptab Betusiek 1-3; Boisionikab Che Kiyoktoi 20:1-16

	KIMNATETAB RIPSET ENG’  TAMIRMIRIET
	Amdoindet 10:8 …ak age tugul ne butei ng’otwet kosusei erenet.
	Lakwet age tugul nebo Jehovah kotinye kimnatetab ripset eng’ tamirmiriet. Ng’emisiet age tugul ne tieme bunyot, ko teere ng’otwet ne kiinde Jehovah komutyi bikyik. Kobaten iboruech sirutiet kole, ng’otwani kimuchi kebut kotien ge boisionikab chito.
	Job ko kibut ng’otwenyin eng’ ng’alalet ne ya. Kimwa inendet kole mamitei eng’ ole riibot, ago kit ne kiiywei mising’, ko noto ne kiisulda. Elisha agine ko kimi eng’ ripset eng’ tamirmiriet, ago kiingen ripset ne kitinye kobun Jehovah. Ye kituiyo ak Laitoriatab Aram, ko kitonon ine eng’ nyiganatet, ak koyai luget kogorio. Kitonon ine eng’ kayanet ama nyogoriet.
	Boisien ng’otwetab Jehovah nebo ripset, ye ing’alali Sirutikyik eng’ sobeng’ung’, ak isaei kotugul eng’ tamirmiriet. Ye iyaei kou noto, ko ng’etu ng’otweng’ung’ kotononot, ago ibeeti kimnatet erenet age tugul ne cheng’in.

	SAETAB RANI
	Kiptaiyat, ariibe ng’otwetab ripset ne mi sobenyun. Ye ang’alali sirutiguk, ak asaei eng’ Tamirmiriet, ingoisto ge tetutiet age tugul nebo bunyot, ak kobeet kimnatet.

	MAONATET NE KIMWACHIN GE
	Ye atese tai agimite ng’otwetab Jehovah nebo ripset eng’ sobenyun, kotese tai koetu terenyin eng’ tetutikab bunyot. Nyasutik alak tugul che yaachen, ko loitunon. Ariibot eng’ kebeberwek tugul chebo sobenyun, eng’ kainetab Jesu!
	TESETAB SOMANET  2 Laitorinik 6:16
	CHERSETAB 365 KESOMAN BUKUIT NE TILIL - BETUTAB 174 2 Ateptab Betusiek 4-6; Boisionikab Che Kiyoktoi 20:17-38

	SOBET NE IGOE GE!
	Komong’u 1:16  ... ngo ng’etet, obar; ago ngo chepto, obagakte kosob.
	Ye kigisiche Musa, ko kimi ng’atutiet kebar lagok tugul che ng’etik. Ng’atutionoto ko kigiboisien eng’ kasarta ne kigisiche Jesu. Setani ko tokyin ge ichek che tinye boisiet eng’ Bounatet. Atebenyin ko kotiakta tamirmirietab borisiet, si kotonoisi tetutikab Jehovah chebo Bounatet. Ago agot eng’ kwenutab choto, koteere Jehovah eng’ iman ak koriib, kiy age tugul ne tiinye ge ak boisienyin.
	Kiriibin Jehovah kong’eete siget, ak komutaten kong’eete kin ichutu ng’onyuni. Eng’ Isaiah 46:4 ko mwawech kole kesenech agoi osindo, ak kesich kalwalek.
	Ng’olyotab Jehovah koyomisech kole konech sobet ne igae ge. Mami miondo, nyasutiet, anan ko kiy age tugul ne ya, ne tinye kimnatet kotilenen sobet. Kenyisieguk eng’ ng’ony koribotin, ago tesotin, amu eng’ torornatetab Jehovah.

	SAETAB RANI
	Kiptaiyat, kongoi amu iriibe sobenyun, amu eng’ boisieng’ung’. Ataache kimnatet, sobet ne igae ge, ak ripset ne bunun, ago asobe agagee, si kobiit abarta boisioniguk.

	MAONATET NE KIMWACHIN GE
	Aesioi ame ko a ming’in. Nyonunetab Jehovah eng’ sobenyun koriibon. Asobe agagee eng’ chang’indo eng’ ng’onyuni ak abarte boisionikab Kiptaiyat!
	TESETAB SOMANET  Isaia 65:20
	CHERSETAB 365 KESOMAN BUKUIT NE TILIL - BETUTAB 175 Luka 12:1-31; Tienwogikab Kalosunet 68-69

	NE ITABANAT
	1 Petero 1:16  Amu kigisir kele, Oegu che tililen; amu a tilil ane.
	Ibwati bik che chang’ kole tililindo, ko tiinye ge ak tengekto, ago naat mising’ kou noto. Tililindo eng’ arorunet ko katabanetab ge—keistoege tuguk che tese tai eng’ ng’ony. Ye kiiyan Jesu, ko kigitabanin eng’ yoto imong’unen chebo ng’ony. Tengekwogik kotabanech eng’ Jehovah, ago kasetab it nebo Sirutikyik, kotabanech eng’ chebo ng’ony.
	Lagokab Jehovah, ko nyolu koba kosiir katabanet eng’ chebo ng’ony, ak koek che itabanjinot Jehovah. Kiyan Kristo ko konin chamjinet iegu weritab Jehovah, ago katabanet kebunji Jehovah, ko yain iegu teret ne nyolji koboisien Kiptaiyat. Konu chamjinet eng’ kandoinatetab Jehovah, ak kogon kimnatet ne iterteri bunyot.
	Inde tai yamdaeng’ung’ ak Kiptaiyat iboisien Sirutikyik, ago ing’etyini kagesunetab ge, nebo kit ne kiguurjin Jehovah iyai—ne kigitabanji Jehovah, ago itabanjinot Jehovah!

	SAETAB RANI
	Kiptaiyat, itabanan abunjin. Ye awendoti eng’ kasetab it ak tililindo, iyaan aik teret ne iboisien, iiben bounisiet ak walet eng’ ng’ony.

	MAONATET NE KIMWACHIN GE
	Kilewenon Jehovah ak kotabanan. Atinye kamuget ne ibu walet, ma eng’ sobenyun kityo, kobaten eng’ ole ami eng’ ng’ony! Amen.
	TESETAB SOMANET  2 Timoteo 2:20-21
	CHERSETAB 365 KESOMAN BUKUIT NE TILIL - BETUTAB 176 2 Ateptab Betusiek 7-9; Boisionikab Che Kiyoktoi 21:1-17

	KAWISET NE MI BARAK
	Romanik 5:17  Amu ngo kiboi meet eng’ bistoetab agenge; ne siirei mising’ anyun, kobou eng’ sobondo ichek che taachei chang’indab mieindo ak konunet ne bo imanda eng’ agenge, noto Jesu Kristo.
	Boisiet ne tinye imanda ne noto konunetab Jehovah, ko kobounis lagokyik eng’ sobet. Imanda kondeech ole mie eng’ Jehovah. Matin koloo ne tiana ole kikwo chito eng’ ole mi Kiptaiyat, ko ye inaam koyan imanda, kobounisie eng’ sobet.
	Eng’ bounatet age tugul, ko Laitoriat ne bounisie. Ki inde Jehovah lagokyik koek laitorinik. Bounisiet ko tiinye ge ak laitornatet, amu laitorinik ko tinye kawiset ne o eng’ sobet. Ng’olyotab bounisiet eng’ Yunanik ko ng’olyot basileúō, ne eng’ arorunet, ko kawiset ne mi barak ak tononjinet. Nito ko kenyit ne nyolu itinye naet mising’ agobo imandang’ung’ eng’ Jesu Kristo, ak inaam iboisien kawiseng’ung’ ne mi barak eng’ sobet.

	SAETAB RANI
	Kiptaiyat, kongoi eng’ konunetab imanda. Andoisei eng’ sobet eng’ Jesu Kristo, ago aboisien kawisenyun nebo Jehovah, ak bounisienyun, eng’ tuguk tugul che abune.

	MAONATET NE KIMWACHIN GE
	Kianyoru chang’indab chamet, ak konunetab imanda; ago anyun abounisiei eng’ sobet! Mamite kureretab tuguk che tese tai; ane ne tilu. Aboisiei kou Laitoriat, abounisiei eng’ kebeberwek tugul chebo sobenyun. Amen!
	TESETAB SOMANET  Ng’ang’utiet 1:6
	CHERSETAB 365 KESOMAN BUKUIT NE TILIL - BETUTAB 177 2 Ateptab Betusiek 10-12; Boisionikab Che Kiyoktoi 21:18-40

	KIT NE KITEEREN NYALILDA
	Isaia 48:10 Keero, kaatililin eng’ mat, ago ma ko u feda; kaalewenin eng’ mat ne o ne bo nyalilda.
	Ye itononen Ng’olyotab Jehovah, iguitosi kole nyalilda ko ma nyone kobar lakwetab Jehovah—nyone si kotilil ichek. Ng’olyot kitilil eng’ sirutioetab rani eng’ Hebranik, ko ng’olyot tsarp, ne eng’ arorunet ko kinde kobun mat, si kobiit koisto ge tuguk che mamagatin.
	Kou ye kitilile feda konyil tisap (Tienwogikab Kalosune 12:6), ko chamjinot nyalilda si kobiit kobeel tuguk che ma nyolu, ak kowalech keegitun, ak keigu che igesunot ge eng’ Jehovah. Koitetab tisap kotononjin kagesunetab ge, ago iboru kole kiy ne imuitechini ko ma kiy age tugul; kobaten noto ko oret ne ibune, ago konu kit ne matinye alyet eng’ oring’ung’.
	Paulo Ne Kiyoktoi eng’ kasarwek che kinyor nyalilda, ko kimwa inendet kole kigutunyi. Mwaei Sirutik kole, “Mi chi eng’ okwek ne nyalili? Ingosa (Jakobo 5:13). Saet ko kit ne kiteeren nyalilda, ago konin torornatet ne o mising nebo koigeny!

	SAETAB RANI
	Kiptaiyat, ye abune tyemutik, itililon amat agesu ge. Eng’ saet ak kayanet, in kogonon nyalilda age tugul, etunet, kimnatet, ak toronatet eng’ sobenyun.

	MAONATET NE KIMWACHIN GE
	Kitililon ago magesu ge. Nyalilda age tugul eng’ sobenyun kogonu torornatet, etunet, ak kimnatet. Ye asei atononi ko atilil, ago agesunot ge eng’ kainetab Jesu!
	TESETAB SOMANET  1 Petero 1:6-7
	CHERSETAB 365 KESOMAN BUKUIT NE TILIL - BETUTAB 178 2 Ateptab Betusiek 13-14; Boisionikab Che Kiyoktoi 22

	KAGILETAB GE ENG’  TAMIRMIRIET!
	Romanik 12:11  Eng’ kagiiletab ge amochoriren; ogiilge mising’ eng’ tamirmiriet, oote Kiptaiyat;
	Kristianik alak kobaei borwekwak konyil somok, ago igochin tamirmirikwak koamis konyil agenge kityo. Ng’olyot kigiilge eng’ sirutietab rani eng’ Yunanik, ko ng’olyot zéō, ne eng’ arorunet ko kilal beek kochumugan, anan kebel karnet kobiririt ak mat. Ko kigilge anyun eng’ tamirmiriet, ko kilaal tamirmiriet ak Sirutikab Jehovah, ak koyain iletien. Siretab Amplified translation ko mwaei kole, “keletien ak kelal eng’ tamirmiriet,” Ago mwaei siretab Message version kole, “ong’etun olaldosi ak oliplipeni.”
	Ng’alalen Bukuit Ne Tilil Johana kabatisanindet, ko “lapkeiyet ne lalei ago letyeni.” Tamirmiriet ne igile ge, komache ketokyi ge Jehovah eng’ saetab kutuswek alak kotugul, ak keng’et eng’ boisionikab tamirmiriet kou bandab kanisa, ak somanetab sirutikab Jehovah. Ye itese tai ilaali tamirmirieng’ung’ ak Sirutik, iegu mat ne lalei ak koletieni eng’ ng’ony.

	SAETAB RANI
	Kiptaiyat, toret tamirmirienyun kogiilge, ak kolal. Ye asaei ak atononen Sirutiguk, ichamji sobenyun kolal koletien, ak kobarta torornateng’ung’, eng’ olda tugul ole awendi.

	MAONATET NE KIMWACHIN GE
	Aigu ne baibai ago nyitat boiboiyet eng’ tamirmiriet, ma ne choriren, kobaten ne laljin tugukab Jehovah. Haleluyah!
	TESETAB SOMANET  Ng’ang’utiet 3:15-16
	CHERSETAB 365 KESOMAN BUKUIT NE TILIL - BETUTAB 179 2 Ateptab Betusiek 15-16; Boisionikab Che Kiyoktoi 23:1-15

	TONONET!
	Hebranik 12:1  Noto anyun, amu kiyiemenech boldet ne o ne bo baorinik eng’ komoswek tugul, ongeiste nyigisindo age tugul, ak tengekto ne isib konamech, ak ongeruai eng’ muitaet eng’ kabeletab ge ne kiginde tainnyo.
	Nyigisindo ko milet ne ma bunu Jehovah—kit ne teerin amesuldaen magenyin, nebo sobeng’ung’. Nyigisindo komuchi ko menotet, atebet ne ya, chorwandisiek che ma miach, anan ko kiy age tugul ne teere etunetab tamirmirieng’ung’.
	Ng’olyot muitaet eng’ sirtietab rani eng’ Yunanik, ko ng’olyot hupomoné, ne eng’ arorunet ko tononet, eng’ kwenutab kewelutik. Si kisulden eng’ bandanyon ak Kristo, ko nyolu kinde taban nyigisinwek, si kobiit kerwai eng’ muitaet.
	Kigilach Paulo Ne Kiyoktoi ak koik, ak kebagach kome eng’ Lustra, ago kitestai inendet koamda logoiywek. Mabaibait ine kityo, kobaten kimuitechi tyemutik eng’ oret ne kiitoror Jehovah. Tononet ko mache keng’et eng’ Jesu Kristo, ne noto ko Ng’olyot, amu ng’olyot ko teeche atebenyin eng’ oring’ung’ eng’ taitab kewelutik.

	SAETAB RANI
	Kiptaiyat, toreton ande taban nyigisindo age tugul, ak kaimutik. Igimiton ak muitaet eng’ Sirutiguk, si alabat eng’ kayanet agoi kagesunet.

	MAONATET NE KIMWACHIN GE
	Andoi taban nyigisindo age tugul, ak kaimutik alak tugul. Igimiton Sirutik ago ma kimuchi keteron. Atinye tononet eng’ kainetab Jesu!
	TESETAB SOMANET  Jakobo 1:2-4
	CHERSETAB 365 KESOMAN BUKUIT NE TILIL - BETUTAB 180 2 Ateptab Betusiek 17-18; Boisionikab Che Kiyoktoi 23:16-35

	ORTINWEK CHE LEELACH
	Ng’atutik 1:6  Kimwawech Jehovah Kamuktaindennyo eng’ Horeb, kole, Kogoyam betusiek che kiomeny tulwoni.
	Ite kasarta eng’ bandang’ung’ ak Jehovah, ole ye itestai ing’etu eng’ olda agenge—eng’ tamirmiriet, kabwatutik, anan agot eng’ borto—konaami koigu bistoet. Kilenji Jehovah Musa konaam koba tai, amu kia kobuur Israel eng’ Tulwetab Horeb kogagee. Nganda kigaiyomisyi Jehovah emet ne nyitat chego, ak kumiat, ko kiibuur ichek eng’ Horeb. Kia konaita ichek Horeb, ak koek oldab konyitet, kobaten oloto ko kiitonoisie berurtanywa.
	Muse Jehovah atebosiekyok che kigenaite, amu mache keityin komoswek che eechen. Ye kitokyini ge kagesunetab ge, nebo kenyini bo Mwaita Nebo Kwong’et, inai eng’ iman ile Jehovah kongen koyai tuguk che leelach. Choboksei ortinwek che leelach, si koibun kanamet ne leel eng’ sobeng’ung. Mat iywei chemosisiek che mi tai. Baibaitun ak inyiganitu, ago inyoru berurto ne mie.

	SAETAB RANI
	Kiptaiyat, indoiwon aityi ortinwek che leelach che kiichobwon. Ye awendi tai eng’ kayanet ak nyiganatet, ichamji kanamet ne leel, berurto, ak borotet kosulda eng’ sobenyun.

	MAONATET NE KIMWACHIN GE
	Eng’ kayanet, ko tetat eng’ tamirmirienyun kole, berurto ne mie ko nenyun! Ye abwati Ng’olyotab Jehovah, ayaei ortinwekyuk koberurok. Ang’ate ak amwaei ale, a mogoriot kosiir bororiosiek, eng’ kainetab Jesu!

